
Монгол Улсын Их Хурлын 2021 оны намрын ээлжит чуулганы 

10 дугаар сарын 07-ны өдөр /Пүрэв гараг/-ийн нэгдсэн 

хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 74 гишүүнээс 42 гишүүн хүрэлцэн ирж, 56.8 хувийн ирцтэйгээр хуралдаан 14 цаг 02 минутад Төрийн ордны “Их хуралдай” танхимд эхлэв.


Чөлөөтэй: Т.Аюурсайхан, Б.Баярсайхан, Х.Болорчулуун, С.Ганбаатар, Ж.Мөнхбат, Н.Наранбаатар, Х.Нямбаатар, Л.Оюун-Эрдэнэ, Д.Сарангэрэл, Б.Саранчимэг, Д.Цогтбаатар, Ж.Эрдэнэбат;


Эмнэлгийн чөлөөтэй: С.Батболд, Г.Дамдинням, Б.Дэлгэрсайхан, Б.Жаргалмаа;

Хоцорсон: Д.Бат-Эрдэнэ – 58 минут, Б.Чойжилсүрэн – 20 минут.

Нэг.Хөрөнгө оруулалтын тухай хуульд өөрчлөлт оруулах тухай хуулийн төсөл болон хамт өргөн мэдүүлсэн Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төсөл /Улсын Их Хурлын гишүүн Х.Ганхуяг нарын 4 гишүүн 2021.06.21-ний өдөр өргөн мэдүүлсэн, хэлэлцэх эсэх/

Хуралдаанд Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ш.Ариунжаргал, Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, Үйлдвэржилтийн бодлогын байнгын хороо хариуцсан референт Б.Ууганцэцэг нар байлцав. 

Төслийн үзэл баримтлалын талаар илтгэлийг хууль санаачлагч, Улсын Их Хурлын гишүүн Х.Ганхуяг, хуулийн төслийг хэлэлцэх эсэх талаар Эдийн засгийн  байнгын хорооноос гаргасан санал, дүгнэлтийг Улсын Их Хурлын гишүүн Д.Батлут нар танилцуулав. 

Улсын Их Хурлын гишүүн Б.Энхбаяр хуулийн төслийн хэлэлцэх эсэх асуудлыг нууцын горимоор хаалттай хуралдаанаар хэлэлцье гэсэн горимын санал гаргав. 
 
Монгол Улсын Их Хурлын чуулганы хуралдааны дэгийн тухай хуулийн 12 дугаар зүйлийн 12.2-т заасны дагуу горимын саналаар санал хураалт явуулав.  

Г.Занданшатар: Улсын Их Хурлын гишүүн Б.Энхбаярын гаргасан горимын саналыг дэмжье гэсэн санал хураалт явуулъя. 
 
Зөвшөөрсөн: 

18
Татгалзсан:

37
Бүгд:


55
32.7 хувийн саналаар горимын санал дэмжигдсэнгүй.
Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ж.Сүхбаатар, Б.Энх-Амгалан, С.Одонтуяа, Л.Мөнхбаатар, Ж.Бат-Эрдэнэ, Х.Баделхан, Ц.Даваасүрэн, Б.Бат-Эрдэнэ, Г.Тэмүүлэн, С.Чинзориг, О.Цогтгэрэл, Ж.Батжаргал, Б.Энхбаяр, Т.Доржханд, Н.Алтанхуяг, Ш.Раднаасэд нарын тавьсан асуултад Улсын Их Хурлын гишүүн Х.Ганхуяг, Эдийн засгийн байнгын хорооны дарга Ж.Ганбаатар нар хариулж, тайлбар хийв. 
Төслийн үзэл баримтлалтай холбогдуулан Улсын Их Хурлын гишүүн Б.Баттөмөр, Г.Амартүвшин, Х.Булгантуяа нар үг хэлэв. 

Г.Занданшатар: Байнгын хорооны саналаар Хөрөнгө оруулалтын тухай хуульд өөрчлөлт оруулах тухай хуулийн төсөл болон хамт өргөн мэдүүлсэн Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:

28

Татгалзсан:

26

Бүгд:


54

51.9 хувийн саналаар Байнгын хорооны санал дэмжигдлээ.
 
Хөрөнгө оруулалтын тухай хуульд өөрчлөлт оруулах тухай хуулийн төсөл болон хамт өргөн мэдүүлсэн Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 
 
Уг асуудлыг 15 цаг 57 минутад хэлэлцэж дуусав. 
Хоёр.Монгол Улсын дээд шүүхээс санал болгосон Үндсэн хуулийн цэцийн гишүүнийг томилох тухай асуудал

Хэлэлцэж буй асуудалтай холбогдуулан Улсын дээд шүүхийн шүүгч Ц.Цогт, нэр дэвшигч Д.Гангабаатар нар оролцов. 

Хуралдаанд Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Б.Баярсайхан, Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, Хууль зүйн байнгын хороо хариуцсан референт Л.Мөнхчимэг нар байлцав. 

Улсын дээд шүүхийн саналыг Улсын дээд шүүхийн шүүгч Ц.Цогт, нэр дэвшигчийн талаар Хууль зүйн байнгын хорооноос гаргасан санал, дүгнэлтийг Хууль зүйн байнгын хорооны дарга С.Бямбацогт нар танилцуулав. 

Танилцуулга болон Байнгын хорооны санал, дүгнэлттэй холбогдуулан Улсын Их Хурлын гишүүн Ж.Сүхбаатар, Т.Доржханд, Н.Алтанхуяг, О.Цогтгэрэл нарын тавьсан асуултад нэр дэвшигч Д.Гангабаатар хариулж, тайлбар хийв. 
Улсын Их Хурлын гишүүн Л.Мөнхбаатар, Б.Энхбаяр, Ш.Адьшаа, Ц.Туваан, Н.Ганибал, Ж.Батсуурь нар үг хэлэв. 

Г.Занданшатар: Байнгын хорооны саналаар Дашбалбарын Гангабаатарыг Үндсэн хуулийн цэцийн гишүүнээр томилох саналыг дэмжье гэсэн санал хураалт явуулъя.
Зөвшөөрсөн:

34

Татгалзсан:

  9

Бүгд:


43

79.1 хувийн саналаар дэмжигдлээ.
Монгол Улсын Их Хурлын чуулганы хуралдааны дэгийн тухай хуулийн 102 дугаар зүйлийн 102.2-т заасны дагуу Үндсэн хуулийн цэцийн гишүүнээр томилох саналыг хуралдаанд оролцсон гишүүдийн олонх дэмжсэн тул “Үндсэн хуулийн цэцийн гишүүнээр томилох, Үндсэн хуулийн цэцийн гишүүнээс чөлөөлөх тухай” Улсын Их Хурлын тогтоол баталсанд тооцов.

Улсын Их Хурлын дарга Г.Занданшатар “Үндсэн хуулийн цэцийн гишүүнээр томилох, Үндсэн хуулийн цэцийн гишүүнээс чөлөөлөх тухай” Улсын Их Хурлын тогтоолын эцсийн найруулгыг уншиж танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /16:43/

Чуулганы нэгдсэн хуралдаанаар 2 асуудал хэлэлцэв.
Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн газрын Хуралдаан зохион байгуулах хэлтсийн дарга Г.Агар-Эрдэнэ, мөн хэлтсийн шинжээч М.Номиндулам, С.Энхзаяа нар болон техник хангамжийн зохион байгуулалтыг Мэдээллийн технологийн хэлтсийн шинжээч У.Энхжин, сүлжээ хариуцсан ажилтан Б.Ганцоож нар хариуцан ажиллав.

Хуралдаан 2 цаг 43 минут үргэлжилж, 74 гишүүнээс 58 гишүүн хүрэлцэн ирж, 78.4 хувийн ирцтэйгээр 16 цаг 45 минутад өндөрлөв.

Тэмдэглэлтэй танилцсан:

ЕРӨНХИЙ НАРИЙН 

БИЧГИЙН ДАРГА





Л.ӨЛЗИЙСАЙХАН

     
Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ



Ц.АЛТАН-ОД
МОНГОЛ УЛСЫН ИХ ХУРЛЫН 
2021 ОНЫ НАМРЫН ЭЭЛЖИТ ЧУУЛГАНЫ 
10 ДУГААР САРЫН 07-НЫ ӨДӨР /ПҮРЭВ ГАРАГ/-ИЙН 
НЭГДСЭН ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 
Г.Занданшатар: Байнгын хорооны дарга. Б.Бат-Эрдэнэ дарга. Ирцээ шалгаарай. Ингээд ирц бүрдлээ. Улсын Их Хурлын гишүүдийн өдрийн амгаланг айлтгая. Ирц бүрдсэн байна. 52.7 хувьтай. 
 
Улсын Их Хурлын 2021 оны намрын ээлжит чуулганы 10 дугаар сарын 07-ны өдрийн үдээс хойших хуралдаан нээснийг мэдэгдье. 
 
Хуралдаанаар хэлэлцэх асуудлыг танилцуулъя. 
 
Нэгдүгээрт, Хөрөнгө оруулалтын тухай хуульд өөрчлөлт оруулах тухай хуулийн төсөл болон хамт өргөн мэдүүлсэн Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төсөл. Улсын Их Хурлын гишүүн Хассуурийн Ганхуяг нарын 4 гишүүн өргөн мэдүүлсэн. Хэлэлцэх эсэхийг хэлэлцэнэ. 
 
Хоёрдугаарт, Монгол Улсын Үндсэн хуулийн цэцийн гишүүнийг томилох тухай асуудлыг хэлэлцэнэ. 
 
Ингээд хэлэлцэх асуудалд оръё. 
 
Нэг.Хөрөнгө оруулалтын тухай хуульд өөрчлөлт оруулах тухай хуулийн төсөл болон хамт өргөн мэдүүлсэн Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төсөл /Улсын Их Хурлын гишүүн Х.Ганхуяг нарын 4 гишүүн 
2021.06.21-ний өдөр өргөн мэдүүлсэн, 
хэлэлцэх эсэх/

 
Хөрөнгө оруулалтын тухай хуульд өөрчлөлт оруулах тухай хуулийн төсөл болон хамт өргөн мэдүүлсэн хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслийг хэлэлцэнэ. 
 
Хууль санаачлагчийн илтгэлийг Улсын Их Хурлын гишүүн Хассуурийн Ганхуяг танилцуулна. Хассуурийн Ганхуяг гишүүнийг индэрт урьж байна. 
 
Хууль санаачлагчийн илтгэлийг. Дараа нь Эдийн засгийн байнгын хорооны дүгнэлтийг Д.Батлут гишүүн танилцуулна шүү.
 
Х.Ганхуяг: Сайн байцгаана уу, эрхэм хүндэт гишүүд дээ, 
 
Эрхэм хүндэт Улсын Их Хурлын дарга аа, 
 
Хөрөнгө оруулалтын тухай хуульд өөрчлөлт оруулах тухай хуулийн төслийн тухай. Монгол Улс 1993 онд гадаадын хөрөнгө оруулалтыг урамшуулан дэмжих, хөрөнгө оруулагчийн эрх, эд хөрөнгийг хамгаалах болон гадаадын хөрөнгө оруулалт холбогдолтой харилцааг зохицуулах зорилтын хүрээнд гадаадын хөрөнгө оруулалтын тухай хуулийг анх баталсан бөгөөд энэхүү хуулийг 2013 онд Монгол Улсын Их Хурал шинэчлэн найруулж, Монгол Улсын нутаг дэвсгэрт хөрөнгө оруулагч хууль ёсны эрх, ашиг сонирхлыг хамгаалах, хөрөнгө оруулалтын эрх зүйн нийтлэг баталгааг тогтоох, хөрөнгө оруулалтыг дэмжих, татварын орчныг тогтворжуулах, хөрөнгө оруулалтын талаар төрийн байгууллагуудын эрх хэмжээ, хөрөнгө оруулагчийн эрх, үүргийг тодорхой болгох, хөрөнгө оруулалттай холбоотой бусад харилцааг зохицуулах өргөн хүрээтэй хөрөнгө оруулалтын тухай хуулийг хэлэлцэн баталсан. 
 
Одоо үйлчилж байгаа хууль эрх зүйн тогтолцооны хүрээнд гадаадын хөрөнгө оруулалтын доод хэмжээг зохицуулсан шаардлага тусгагдсан байдаг. 
 
Гадаадын компани Монгол Улсад бизнес эхлэхийн тулд гадаадын хөрөнгө оруулалттай аж ахуйн нэгж, эсвэл төлөөлөгчийн газар гэсэн статусын аль нэгийг сонгох хэрэгцээтэй болдог. Мөн гадаады н хөрөнгө оруулалттай аж ахуйн нэгжийн 25-аас доошгүй хувийг гадаадын компани эзэмшсэн байх ба 100 мянган доллароос доошгүй хөрөнгө оруулалт хийсэн байх ёстой гэж заасан байдаг. 
 
Энэхүү хөрөнгийн босго нь гадаадын хөрөнгө оруулалттай аж ахуйн нэгж байгуулахад шаардлагагүй бөгөөд харин тухайн хөрөнгө оруулагч, түүний гэр бүл нь Монгол Улсад олон удаагийн виз хүсэх тохиолдолд Монгол Улсад хөрөнгө оруулалтын доод хэмжээг зааж өгөх нь тохиромжтой. 
 
Гадаадын хөрөнгө оруулалтын доод хэмжээтэй холбоотой дээрх шаардлага нь анхлан бага хэмжээтэй хөрөнгө оруулалт хийсний үндсэн дээр цаашид үргэлжлүүлэн хөрөнгө оруулалтаа нэмэгдүүлэх эсэхээ шийдэх сонирхолтой байгаа хөрөнгө оруулагч нарт бэрхшээл учруулж болох талтай бөгөөд төлөөлөгчийн газарт хөрөнгө оруулалтын хэмжээтэй холбоотой хязгаарлалт байдаггүй боловч энэ статусаар үйл ажиллагаа явуулбал Монгол Улсад бизнесийн үйл ажиллагаа эрхлэн орлого олох эрхгүй байдаг. Монгол Улс нь хууль эрх зүйн зохицуулалтын түвшинд гадаадын шууд хөрөнгө оруулалтад нээлттэй улс боловч бусад жишиг орнуудтай харьцуулахад хөрөнгө оруулалт харьцангуй бага орж ирсэн байдаг. 
 
Гадаадад шууд хөрөнгө оруулалт татахад хөрөнгө оруулалтад нээлттэй байх явдал нь дангаараа хангалтгүй бөгөөд хөрөнгө оруулалтын орчин болон засаглал, хуулийг дээдлэх ёстой холбоотой хүндрэл бэрхшээлүүд нь хувийн хэвшлийн, тэр дундаа гадаадын хөрөнгө оруулалт эдийн засагт үзүүлэх үр нөлөө нь шийдвэрлэх үүрэгтэй байдаг. 
 
Хөрөнгө оруулалт анхлан орж ирэхэд тулгардаг саад тотгорууд нь тухайн улсын хөрөнгө оруулалтын орчны хүндрэл бэрхшээлийг бүхэлд нь тодорхойлж байгаа бөгөөд үүнд бизнес эрхлэхээс эхлээд сайн засаглал болон зохицуулалтын чанар хүртэлх асуудлууд багтаж байдаг юм. 
 
Иймд дээр дурдсан үр дүнгээс харахад хөрөнгө оруулалтын хамгаалалтын баталгааг бэхжүүлэхэд чиглэсэн хууль, эрх зүйн тогтолцоог сайжруулах, түүний хэрэгжилтийг хангах зэрэг хэрэгцээ шаардлага байна. Хөрөнгө оруулагчийн эрх ашгийг хамгаалахад чиглэсэн үр дүнтэй зохицуулалт нь хөрөнгө оруулалтын орчныг сайжруулах, чанартай хөрөнгө оруулалт татахад чухал үүрэг гүйцэтгэнэ гэж үзэж байна. 
 
Мөн тухайн оронд бизнесийн үйл ажиллагаа амжилттай эхэлж буй хөрөнгө оруулагчдын сэтгэл ханамжтай байдал нь шинээр гадаадын хөрөнгө оруулагч татах хамгийн үр дүнтэй, шалгарсан арга хэрэгсэл байж байдаг. 
 
Хөрөнгө оруулалтын тухай хуульд нэмэлт өөрчлөлт оруулах тухай төсөл дээр дурдсан үндэслэл, шаардлагад тулгуурлан зохицуулах харилцаа, хамрах хүрээг дараах байдлаар тусгалаа. Үүнд, 
 
Гадаад, дотоодын хөрөнгө оруулагчдын нэгэн адил авч үзэх зохицуулалтыг тусгаж, гадаадын хөрөнгө оруулалттай аж ахуйн нэгж хэмээх хуулийн нэр томьёоны, тодорхойлолтыг шинэчлэн боловсруулсан. 
 
Гадаадын хөрөнгө оруулалттай аж ахуйн нэгж байгуулахад тавигдаж байсан шаардлага буюу 100 мянган ам.долларын хөрөнгийн хэмжээг байхгүй болгож, харин хөрөнгө оруулагч болон түүний гэр бүл нь Монгол Улсад байнга оршин суух виз хүсэх бол Монгол Улс тодорхой хэмжээний хөрөнгө оруулсан байх шаардлагыг нэмж тусгалаа. 
 
Энэ хуулийн төсөлтэй нийцүүлэн хуулийн этгээд улсын бүрдлийн тухай хуульд нэмэлт, өөрчлөлт оруулах тухай хуулийн төслийг боловсрууллаа. 
 
Анхаарал тавьсанд баярлалаа. 
 
Г.Занданшатар: Одоо төслийн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Дамбын Батлут танилцуулна. 
 
Д.Батлут:  Улсын Их Хурлын дарга, эрхэм гишүүд ээ, 
 
Монгол Улсын Их Хурлын гишүүн Х.Булгантуяа, Х.Ганхуяг, Д.Өнөрболор, П.Анужин нарын гишүүд 2021 оны 06 дугаар сарын 21-ний өдөр Улсын Их Хуралд өргөн мэдүүлсэн Хөрөнгө оруулалтын тухай хуульд өөрчлөлт оруулах тухай хуулийн төсөл болон хамт өргөн мэдүүлсэн хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслийг хэлэлцэх эсэх асуудлыг Эдийн засгийн байнгын хороо 2021 оны 10 дугаар сарын 06-ны өдрийн хуралдаанаараа хэлэлцлээ. 
 
Одоогийн хүчин төгөлдөр үйлчилж байгаа Хөрөнгө оруулалтын тухай хуульд гадаадын хөрөнгө оруулалттай аж ахуйн нэгж байгуулахад тодорхой шалгуурыг тусгасан байдаг. Гадаадын хөрөнгө оруулалтын аж ахуйн нэгжийг 25-аас доошгүй хувийг гадаадын компани эзэмшсэн байх ба 100 мянган америк доллароос доошгүй хөрөнгө оруулалт хийсэн байхаар заасан байна. 
 
Энэхүү хөрөнгийн босго нь гадаадын хөрөнгө оруулалттай аж ахуйн нэгж байгуулахад шаардлагагүй бөгөөд харин тухайн хөрөнгө оруулагч болон түүний гэр бүл нь Монгол Улсад байнга оршин суух, виз хүсэх тохиолдолд Монгол Улсад оруулах хөрөнгө оруулалтын хэмжээ нь 50 мянган америк доллароос доошгүй байхаар тусгах нь зүйтэй гэж хууль санаачлагч үзжээ. 
 
Тус Байнгын хорооны хуралдаанаар төслийг хэлэлцэх үед Улсын Их Хурлын гишүүн С.Чинзориг хуулийн төслийг зарчмын хувьд дэмжиж, зах зээлээ хамгаалах бодлого барьж, хөрөнгө оруулалтын хэмжээг ялгавартай тогтоох, уг асуудлыг цаашид боловсронгуй болгох чиглэлээр ажлын хэсгийн түвшинд тодорхой ярилцах, Улсын Их Хурлын гишүүн Ц.Цэрэнпунцаг гадаадын хөрөнгө оруулалтыг дэмжиж, урамшуулах баталгааг гаргах, Улсын Их Хурлын гишүүн Ц.Даваасүрэн Монгол Улсад шаардлагатай байгаа салбарт хөрөнгө оруулалтыг татах, одоогийн хүчин төгөлдөр үйлчилж байгаа гадаадын хөрөнгө оруулалтын босгыг хэвээр үлдээх, Улсын Их Хурлын гишүүн Т.Аюурсайхан төслийг хэлэлцүүлэгт бэлтгэх ажлын хэсгийг байгуулж, гадаадын хөрөнгө оруулалтыг зохицуулалтыг дахин нягталж, шаардлагатай бол холбогдох Байнгын хороогоор хэлэлцүүлэх, Улсын Их Хурлын гишүүн М.Оюунчимэг гадаадын хөрөнгө оруулалтын босгыг шууд тэглэхгүйгээр тодорхой хэмжээ тавих, хөрөнгө оруулалтаас гадна дотоодын аж ахуйн нэгж, ажиллах хүч, хүний нөөц, нөөцөө чадваржуулахад анхаарах, Улсын Их Хурлын гишүүн Б.Баттөмөр Монгол Улсын хөгжлийн загварын нэг хэсэг болох гадаадын хөрөнгө оруулалтыг дэмжих, хэлэлцүүлгийн явцад сайжруулах хөрөнгө оруулалтад тавигдаж байгаа шаардлага, хязгаарлалтыг дахин нягтлах, Улсын Их Хурлын гишүүн Б.Бат-Эрдэнэ хэлэлцэж байгаа төслийг дэмжиж, эдийн засгийн тэлэлт, дотоодын нийт бүтээгдэхүүнийг өсгөх асуудлыг цогцоор нь харж ажиллах хэрэгтэй, Улсын Их Хурлын гишүүн Х.Булгантуяа эдийн засгийн өсөлт, гадаадын хөрөнгө оруулалт буурахад олон төрлийн зөвшөөрөл, тавигдах шаардлага нөлөөлж байгааг анхаарах гэсэн саналыг гаргасан болно. 
 
Байнгын хорооны хуралдаанд оролцсон гишүүдийн олонх дээрх хуулийн төслүүдийг үзэл баримтлалын хүрээнд хэлэлцэхийг дэмжиж, Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 
 
Улсын Их Хурлын эрхэм гишүүд ээ, 
 
Хөрөнгө оруулалтын тухай хуульд өөрчлөлт оруулах тухай хуулийн төсөл болон хамт өргөн мэдүүлсэн Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслийг хэлэлцэх эсэх талаарх Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээсээ хүсье. 
 
Анхаарал тавьсан Та бүхэнд баярлалаа. 
 
Г.Занданшатар: Баярлалаа. Одоо хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд нэрээ бүртгүүлнэ. 
 
Норовын Алтанхуяг гишүүн, Шатарбалын Раднаасэд гишүүнээр тасаллаа. Эрхэм гишүүн Жамъянхорлоогийн Сүхбаатар асуулт асууна. 
 
Ж.Сүхбаатар: Гишүүдийнхээ энэ өдрийн амрыг эрж байна. 
 
Ингээд энэ Хөрөнгө оруулалтын тухай хуулийн асуудлаар манай Улсын Их Хурлын нэр бүхий 4 гишүүн өргөн барьжээ. Сая бас наашаа орж ирэхээс өмнө бас сэтгүүлчид асууж байна л даа. Сурвалжлагч нар. 
 
Энэ асуудал дээр 100 мянган долларын босготой байсан. Ингээд 50 мянган доллар болгож байна. Тэгээд энэ талаар ямар бодолтой байна вэ гэж. 
 
Тэгээд би энэ дээр бас хариултаа авъя гэж бодож байгаа. Энэ танилцуулга дээр ингэж байгаа байхгүй юу. 100 мянган долларын шаардлага нь анхлан бага хэмжээтэй хөрөнгө оруулалт хийсний үндсэн дээр цаашид үргэлжлүүлэн хөрөнгө оруулалтаа нэмэгдүүлэх эсэхээ шийдэх сонирхолтой байгаа хөрөнгө оруулагч нарт бэрхшээл учруулж болох талтай гэсэн байгаа. Талтай гэсэн байгаа. 
 
Тэгэхээр яах вэ, энэ асуудал дээр би судалгаа юу байгаа бол гэж. Талтай гээд ингээд тааварласан шинжтэй байж байна л даа. Тэгэхээр ер нь аливаа юм 10 тааврын 9 нь худлаа байдаг гэсэн нэг ийм үг байдаг. Тааварлаж байгаа үед бол. Тэгээд яах вэ, Хууль тогтоомжийн тухай хуулиар бол судалгаа хийсэн байх ёстой байдаг. Энэ 50 мянган долларын хөрөнгө оруулалт хийсэн бол гэдгээр ингээд багасгаад ирэхээр зэрэг гаднын хөрөнгө оруулагч гэр бүлийн улсууд хэчнээн хэмжээгээр нэмэгдэх юм бэ? Орж ирж. 
 
Монгол Улс дахь үр өгөөж нь үүнийг дагалдаад юу байх юм бэ? Энд болохоор тийм эргэлзсэн маягтай танилцуулга дээрээ бичсэн байгаа байхгүй юу. 
 
Тэгээд 50 мянган доллар гэдэг нь их тохиромжтой юм гэсэн байгаа юм. Яг одоо барин тавин баттай ингэнэ гэсэн ийм шинжтэй бишээр танилцуулга бичигдсэн байгаа. 
 
Тэгээд Эдийн засгийн байнгын хороо сая уншихаар нь бас гайхаад байна л даа. Зүгээр энэ асуудал чинь Аюулгүй байдал, гадаад бодлогын байнгын хороогоор, ер нь визтэй холбоотой асуудал бол Хууль зүйн байнгын хороогоор ордог шүү дээ. 
 
Тэгэхээр үүнийг хөрөнгө оруулалт, эдийн засгийн нүдээр хараад байх шиг байгаа юм. Гэтэл энэ чинь бас манай хоёр Байнгын хороо, Аюулгүй байдал, гадаад бодлого, Хууль зүй гээд энэ өөр хоёр Байнгын хороонд хамааралтай юм биш үү? Үүнийг яаж манай хууль санаачилж тооцсон юм, бодсон юм бол. 
 
Энд 50 мянган доллар гэдэг чинь 150 сая хүрэхгүй төгрөгийн хөрөнгө оруулалт хийсэн хүнийг хөрөнгө оруулагч гэж тооцно гэж байна шүү дээ. Яах вэ гаднын орнууд, Европын орнууд дээр бас сүүлийн үед хямралд өртсөн Грек мэтийн орнууд бага хэмжээтэй тийм байр, үл хөдлөх хөрөнгө худалдаж авсан улсуудад оршин суух эрх тодорхой хугацаатай өгөөд байгаа шүү дээ. Дөрөв, таван жил ч билүү. Тийм юм бол гараад байсан. 
 
Тэгэхээр манай энэ улсууд маань яаж тооцож байгаа юм бол? Энэ санал онол авахдаа би энэ хавсаргасан юуг нь хараагүй л байна л даа. Манай бусад холбогдох байгууллагууд нь юу гэж үзсэн юм бол. Тэгээд энэ чинь ямар ч хүн бол ийм л хөрөнгө оруулаад л манайд байнга оршин суух энэ эрхийг чинь олж аваад байх бололцоо чинь хэтэрхий суларчхаж байгаа юм биш үү. 
 
Эсвэл хууль бусаар Монголд байж байгаа хүмүүсийг хууль ёсны болгоё гэж байгаа юм уу? Бас тэгж бас болно л доо. Зүгээр. Энэ чинь манайх чинь олон хүнийг албадан гаргаад байдаг юм. Тэгэхээр ийм болгочихвол тэр нөгөө албадан гаргаад байгаа нөхдүүдийг бол албадан гаргуулахгүйгээр 50 мянган долларын хэмжээний хөрөнгө оруулалт оруулсан гэж тооцуулаад ингээд байнга ажиллаад байгаад байх ийм бололцоо үүснэ шүү дээ. Ийм л юм байна. 
 
Энэ талаас нь харж байж саналаа өгье гэсэн бодолтойгоор үүнийг асууж байгаа юм. Бас хүмүүс мэдээж юу юугүй болгоомжлол сэрэмжлэл бид нарт хэтэрхий өндөр байдаг улс. Дандаа л юмыг хааж бооно гэдэг. Гэхдээ энэ либералчилж байгаа цаад санаа маань бол ингээд том хэмжээний хөрөнгө оруулалт биш. Ийм бага хэмжээний хөрөнгө оруулалт ордог хүмүүсийг дэмжихэд илүү чиглээд байх шиг байгаа юм. 
 

Г.Занданшатар: Тэгээд хууль санаачлагч Хасуурын Ганхуяг гишүүн. 
 
Х.Ганхуяг: Ж.Сүхбаатар гишүүний асуултад хариулъя. 
 
Энэ хуулийг санаачлах болсон шалтгаануудыг тоо, судалгаан дээр нэлээн суурилсан байгаа юм. 2013 онд Хөрөнгө оруулалтын тухай хууль батлагдсан. Хөрөнгө оруулалтын үзэл баримтлал, үндсэн үзэл баримтлал нь гадаад дотоодын хөрөнгө оруулагчийг ялахгүй байх гэж батлагдсан мөртлөө түүнтэй уялдуулаад хөнгөлөлт болон хөнгөлөлтийн системүүд орсон байдаг. 
 
Гэхдээ түүн дээр нь яг 100 мянган долларын босго тавьчихсан юм. Түүнээс хойш одоо ингээд цөмөөрөө яг Монгол Улсад байгуулагдсан гадаадын хөрөнгө оруулалттай аж ахуйн нэгжүүдийн судалгааг харвал 2013 оныг хүртэл ингээд нэг дунджаар 900-гаас, 1500 компани жил болгон байгуулагддаг байсан. 2013 оноос хойш 380, 330, 280, 4038, 2020 онд 79 компани, 2021 оны эхний хагас жилийн байдлаар 35 компани байгуулагдсан байгаа юм. 
 
Тэгээд яах вэ, энэ хөрөнгө оруулалтын тэр босго нь. Дээрээс нь яах вэ, ингээд аль нэг орны давамгайлал бий болгоё гэдэг бас санаа зовнил байгаад байх шиг байна лээ. 
 
Энэ Монгол Улсад байгуулагдсан гадаадын хөрөнгө оруулалттай аж ахуйн нэгжүүдийн бас гарал үүслээр нь бид бас судалгаанууд хийсэн. Яг энэ 100 мянган долларын босго тавигдсанаас хойш манай нэг хөршийн хөрөнгө оруулалттай компанийн тоо бол 70-аас 80 хувь болтлоо давамгайлж эхэлсэн. Тэр хүртэл дунджаар 50, 50-ын харьцаатай байсан байна лээ. 
 
Хөрөнгө оруулалтын хэмжээн дээр өнөөдрийн байдлаар Канад Улс нэгд явж байгаа. Хоёрт, Бүгд Найрамдах Хятад Ард Улс явж байгаа. 
 
Дээрээс нь КОВИД-ын нөхцөл байдалтай уялдуулаад, зөвхөн энэ Хөрөнгө оруулалтын хуулиас гадна КОВИД-ын нөхцөл байдалтай холбоотой байгаад байгаа юм. Яагаад гэхээр хөрөнгө оруулагч өөрийн биеэр ирээд 100 мянган доллароо байршуулаад, тэгээд дээрээс нь сар хүлээж байгаад “Хөрөнгө оруулагчийн гэрчилгээ”-гээ авсны дараа “улсын бүртгэл” дээр очдог. 
 
Тэгээд сүүлийн 2020, 2021 онд гадаадын иргэн байтугай дотоодын иргэд маань гадагшаа зорчих ямар ч боломжгүй байгаад байгаа юм. Тэгээд энэ нэг механик босгоны асуудлаас болоод манайд байгуулагдаж байгаа тоо хэмжээ нь нэлээд буураад байгаа юм. 
 
Хоёрт болохоор мөн энэ 100 мянган доллартой холбоотойгоор ялгаварлахгүй байх зарчим алдагдчихаад байгаа юм. Яг Хөрөнгө оруулалтын хууль, үндсэн үзэл баримтлал нь өөрөө гадаадын дотоодын хөрөнгө оруулагчийг ялгаварлахгүй байя. Хөрөнгө оруулсан хэмжээн дээр нь хөнгөлөлтийг нь үзүүлдэг байя гэдэг ийм зарчмаар батлагдсан боловч тэнд нь 100 мянган доллар гээд бүртгэлийн асуудлаар эргээгээд зөвшөөрлийн харилцаатай болгочихсон байгаа юм. 
 
Энэ асуудал дээр 2021 онд, тухайлбал АНУ-гийн Төрийн департаментаас хийсэн судалгаа байдаг. Дэлхийн худалдааны байгууллагаас хийсэн судалгаа байдаг. Үндэсний худалдаа, аж үйлдвэрийн танхимаас хийсэн судалгаа байдаг. Үндэсний худалдаа, аж үйлдвэрийн санал, дүгнэлт энд байгаа. Танхимтай бид гурван удаа уулзалт хийсэн. Монголын технологийн компаниудтай нэг, хоёр сарын хугацаанд уулзалтууд хийсэн байдаг. 
 
Тэгээд Монгол Улсад үйл ажиллагаа явуулж байгаа хөрөнгө оруулагч нараас бас багагүй гомдол энэ тал дээр ирдэг. Монгол Улсад үйл ажиллагаа явж байгаа гадаадын хөрөнгө оруулагч дараагийн хөрөнгө оруулагчаа авчирдаг. Аялал жуулчлалыг дэмждэг. Ийм нөхцөл байдалтай байгаад байгаа юм. 
 
Мөн гуравт, энэ 100 мянган долларыг авчхаад түр дансанд байршуулах ийм зарчимтай яваад байгаа юм. Энэ 100 мянган долларыг түр дансанд байршуулах нь өөрөө эргээгээд FATF[The Financial Action Task Force]-ийн саарал жагсаалтад орсон шалтгаануудын бас нэг болчхоод байгаа юм. Үндэсний хөгжлийн хороон дээр яг энэ асуудал яригдаад явж байгаа. Үндэсний хөгжлийн хорооноос хуулийн төсөл бас бичигдээд явж байгаа. 
 
Яагаад Үндэсний хөгжлийн хорооноос бид хүлээхгүйгээр энэ асуудлыг оруулж ирсэн бэ гэхээр бид 2020 онд 70 компани байгуулагдана гэдэг чинь бол үндсэндээ хэвийн үеэсээ дөрөв, тав дахин буурчхаад байгаа байхгүй юу. Бид тэгээд гадаад орчиндоо мессежийг хүргэх шаардлагатай байгаа. Бид одоо гадаадын хөрөнгө оруулалтыг татмаар байна. Нэгдүгээр асуудал.
 
Хоёрдугаар асуудал бол бүртгэлийн асуудал нь зөвшөөрлийн асуудал болчхоод байгаа юм. 
 
Тэгээд дээрээс нь Монголын технологийн компаниудыг…/минут дуусав/
 

Г.Занданшатар: Хассуурийн Ганхуяг гишүүн гүйцээж хариулъя. 
 
Х.Ганхуяг: Дээрээс нь Монголын технологийн компаниудыг гадаадын зах зээлд хэрхэн яаж гаргах вэ гээд хэлэлцүүлгүүд нэлээд хийсэн. 
 
Энэ дээр тухайлбал одоо энэ чинь Монгол Улсад гадаадын аль нэг аж ахуйн нэгжтэй хамтарсан компани байгуулаад “старт ап”-аа хөгжүүлээд, тэгээд гадаадын зах зээл рүү гаргах сонирхол их байдаг юм билээ. Залуучуудад. Аль эсвэл өөр чиглэлээр ч гэсэн Монголд жижиг дунд бизнес, хамтарсан компани байгуулах гэхээр энэ 100 мянган доллар гэдэг чинь хувьцаа эзэмшигч тус бүр 100 мянган доллар оруулах ёстой гэсэн ийм хуулийн заалттай байгаад байгаа байхгүй юу. 5 хувьцаа эзэмшигч байвал 500 мянган доллар. 
 
За яах вэ, гаднын хөрөнгө оруулагч 100 мянган доллар их биш юм гэж бид бас томьёолж болох юм. Гэтэл эргээгээд Монгол Улсын иргэн хамтарсан компани байгуулах гэхээр ялгаагүй 100 мянган доллар оруулах болчхоод байгаа байхгүй юу. Энэ эргээгээд жижиг дунд бизнест цаашдаа хөгжих, санхүүжилтээ олох, хөрөнгө оруулалтыг татах боломжгүй болгочхоод байгаа юм. 
 
Та энэ визтэй холбоотой асуудал ярьж байх шиг байна? Яг би энэ Үндэсний хөгжлийн хороотой энэ 100 мянган долларын асуудал руу нэг хоёр уулзалт хийсэн юм. Яг одоогийн байдлаар бодитойгоор…/минут дуусав/
 
Г.Занданшатар: Тэр байнга оршин суух зөвшөөрөл, олон удаагийн орох, гарах нөгөө “multiple visa” ялгааг Гадаадын харьяатаас. Тэгэхгүй бол “байнга оршин суух зөвшөөрөл” биш “олон удаа орох, гарах виз” гэж multiple visa гэж хуулийн төсөл дээр байгааг Гадаадын харьяатаас тодруулаад хэлээд өгчихгүй бол хүмүүс тэр дээр будилаад байх шиг байна лээ. Байнгын хороон дээр ч гэсэн тэрийг яриад байх шиг байна лээ. 
 
Одоо эрхэм гишүүн Бямбасүрэнгийн Энх-Амгалан.
 

Б.Энх-Амгалан: Энэ хөрөнгө оруулалтын тухай хуульд өөрчлөлт оруулах тухай хуулийн төслийн үзэл баримтлалыг ингээд уншаад байж байна. 
 
Ингээд уншаад үзэхээр энэ дээр нэг ийм асуудал яригдаад байх юм. Монгол Улс хөрөнгө оруулалтыг дэмжих, хамгаалах чиглэлээр гадаад талдаа “Хөрөнгө оруулалтын асуудлаар үүссэн маргааныг шийдвэрлэх тухай” Вашингтоны конвенц[Convention on the settlement of investment disputes]-д нэгдэн орчихсон. Мөн 43 улстай хөрөнгө оруулалтыг хөхиүлэн дэмжих, харилцан хамгаалах тухай хэлэлцээрийг байгуулчихсан. 
 
Тэгээд сүүлийн үед гадаадын хөрөнгө оруулалт буурч байгаа бас нэг шалтгаан нь коронавирус байна. Тийм учраас хөрөнгө оруулалтыг нэмэгдүүлэх, гадаадын хөрөнгө оруулалтыг оруулахад их анхаарах хэрэгтэй. 
 
Мөн Монгол Улсын талаас энэ хөрөнгө оруулалтын хязгаарлалтын зэргийг үнэлдэг олон улсын байгууллага үнэлж үзээд энэ индексээрээ Монгол Улсын хувьд агаарын тээвэр, тээвэр зуучлал, уул уурхай болон бусад салбаруудад гадаадын хөрөнгө оруулалтыг хязгаарласан тодорхой зохицуулалтууд байна гэж ингэж дүгнэсэн байна. 
 
Тийм учраас бид гадаадын хөрөнгө оруулалтын татварын орчлонг сайжруулъя гэж ингэж үзэж байгаа юм байна. Тэгээд энэ уул уурхайн бүтээгдэхүүний хувьд 74 хувь нь л геологи, уул уурхайн салбарт орж байна. Дан ганц уул уурхайн салбараас хамааралтай болоод байна. Ийм учраас энэ эдийн засгийн салбарын хөрөнгө оруулалтыг нэмэгдүүлэхгүй ийм нөхцөл үүсэж байгаа учраас үүнийг нэмэгдүүлэхийн тулд хуулийнхаа үйлчлэх хүрээг сулруулъя гэж ингэж үзэж байгаа юм байна л даа. 
 
Тэгээд энэ дээр тайлбар дээр нь харахаар зэрэг татварын орчноо тогтворжуулах замаар хөрөнгө оруулалтын өгөөжийг нэмэгдүүлье. Эдийн засгийн тогтвортой өсөлтийг бий болгоё гэж нэгдүгээрт үзэж байгаа юм байна. 
 
Хоёрдугаарт, гадаадын болон төрийн өмчтэй гадаадын компаниудын зүгээс хөрөнгө оруулалт хийхэд нь нарийн шалгадаг, зөвшөөрөл авдаг байсныг халж, хөрөнгө оруулагч нарын эрх үүргийг тодорхой болгож, татварыг тогтворжуулах гэрчилгээ олгох, мөн хөрөнгө оруулалтыг дэмжих, Засгийн газрын агентлагийн эрх мэдлийн үүргийг нь тодорхой болгоё гэж байгаа юм байна. Нэг ёсондоо хөрөнгө оруулалтыг либералчлах олон улсын хөгжлийн чиг хандлагыг дагая. Яагаад гэвэл Ази, Номхон далайн орнууд ийм байдаг гэж үзэж байгаа юм байна л даа. 
 
Тэгээд үүнийхээ дээр Та бүхэн маань энд оруулж ирсэн юман дээр өмнө нь мөрдөгдөж байгаа хууль дээр нийт гаргасан хувьцааны 25 буюу түүнээс дээш хувийг эзэмшдэг. Тэгээд хөрөнгө оруулалтын хэмжээ нь 100 мянган ам.доллар буюу түүнээс дээших хэмжээний хөрөнгө оруулсан ийм аж ахуйн нэгжийг гадаадын хөрөнгө оруулалттай аж ахуйн нэгж гэж дүгнэнэ гэж заасан байгаа юм. Тэгээд яах вэ тэнд байж байгаа гадаадын иргэдийн, хөрөнгө оруулагч нарын гэр бүлд Монгол Улсад зорчих олон удаагийн болон орох гарах виз, оршин суух зөвшөөрлийг холбогдох хууль тогтоомжийн дагуу олгоно гэсэн энэ хоёр заалтыг Та бүхэн маань өөрчилж байгаа юм байна. 
 
Тийм учраас энэ дээр нэг хөрөнгө оруулагч болон түүний гэр бүл нь Монгол Улсад байнга оршин суух виз хүсэх тохиолдолд Монгол Улс оруулах хөрөнгө оруулалтын 50 мянган ам.доллароос доошгүй байх нөхцөлийг заая гэж байгаа юм. Тэгээд 50 мянган ам.доллар оруулж ирчхээд би энд орно гэж ингэж хэлэх нь л дээ. Монголд амьдарна. Удаан хугацаагаар сууна гэж. 
 
Хоёр дахь нь, одоо бид цаашдаа гадаадын хөрөнгө оруулах гэж байгаа энэ хүмүүс бол Монгол Улсад хоёроос доошгүй ажлын байр бий болгосон гэнэ. Тэгэхээр жолооч, орчуулагч хоёр орж ирээд л хоёр ажилтантай болчихно шүү дээ. Тэгээд л одоо би хоёр хүн ажлын байртай болгосон. Одоо ингээд танай хөрөнгө оруулагч мөн гэж. 
 
Тэгээд өнөөдрийн өөрчлөгдөж байгаа эдийн засгийн нөхцөл байдлын хүрээнд, геополитикийн бодлогын хүрээнд, Монгол Улсын үндэсний аюулгүй байдлын бодлогын хүрээнд, хүн ам зүйн бодлогын хүрээнд энэ чинь хэр тохирч байгаа юм бэ? Энэ асуудлыг цааш нь энэ маягаар явуулбал дэмжих боломжгүй юм байна. 
 
Зүгээр хоёрдугаарт нь би юу асуух гээд байна вэ гэхээр зэрэг энэ өмнө нь хөрөнгө оруулагч маань заавал хилээр гарч байж буцаж орж ирж виз даруулдаг. Тэр суугаа орныхоо Элчин сайдын яамаар дамжуулдаг гэсэн нэг юм яваад байсан. Тэр маань энэ дээр алга болсон уу, алга болоогүй юу? Яг энэ маягаараа оруулж ирэх юм бол 50 мянган ам.доллар төлөөд л, тэгээд л хувийн хэргээр оршин суух хүсэлтэй авах нь байна шүү дээ. Ингэж болох юм уу?
 
Г.Занданшатар: Хассуурийн Ганхуяг гишүүн. 
 

Х.Ганхуяг: Б.Энх-Амгалан гишүүний асуултад хариулъя. 
 
Энэ 100 мянган ам.доллартой холбоотой хуулийн зохицуулалт байдаг боловч өнөөдрийн байдлаар би одоо Үндэсний хөгжлийн хороотой хоёр, гурван уулзалт хийсний үр дүнд яг бодитойгоор 100 мянган доллар Монголын эдийн засагт орж байгаа эсэх нь эргэлзээтэй гэсэн хариу өгсөн.
 
Яагаад гэхээр компани байгуулах мөчид оруулж ирчхээд буцаагаад аваад явчихдаг гэсэн. Аль эсвэл 100 мянган доллароор дөрөв, таван компани байгуулчихдаг гэдэг асуудал яригдаж байна лээ. 
 
Тэгэхээр үүнийг яг одоогийн байдлаар энэ 100 мянган доллартой холбоотой, тэр хөрөнгө оруулалт хийсэн холбоотой асуудлыг хянадаг, шалгадаг аль нэг үүрэг, аль нэг төрийн байгууллага байхгүй байгаад байгаа юм. 
 
Яагаад 50 мянган доллар, яагаад ажлын байр заасан бэ гэхээр бид концепцын өөрчлөлт хийх цаг нь болчихсон байна л гэж хэлэх гээд байгаа юм. Тэр нь юу вэ гэхээр байнга тогтвортой үйл ажиллагаа явуулсан эсэхийг нь тэр санхүүгийн татвар, тайлан балансаас нь үздэг. Дээрээс нь тогтвортой ажлын байр бий болгосон байна уу, үгүй юу гэдгийг нь шалгадаг, нийгмийн даатгалын сангаасаа юмаа үзчихдэг. Мэдээллийн сангаас нь. Тэгж байж тэр визийн асуудал нь яг Засгийн газар журмаараа зохицуулах ёстой юм билээ. 
 
Тэгэхээр чинь энэ хуулиар визийн асуудлаа зохицуулах гээд байгаа бол асуудал биш шүү дээ. Энэ чинь яг хөрөнгө оруулалттай асуудлыг л нэгдүгээрт нээлттэй ил тод болгож байгаа юм. Үнэхээрийн Монголд тогтвортой үйл ажиллагаа явуулах гэж байгаа юм, та ажлын байр бий болох ёстой шүү гэдэг л мессеж юу өгч байгаа юм. 
 
Түүнээс биш одоо яг өнөөдөр энэ 100 мянган доллартой холбоотой асуудлаар Монголд тэрбум долларын хөрөнгө оруулалт хийсэн хүн ч, 100 мянган долларын хөрөнгө оруулалт хийсэн хүн ч яг адилхан зохицуулалтаар явж байгаа. Тухайлбал, одоо “Зуун айл” дээр барилгын материал зараад урд хөршийн иргэд сууж л байдаг. Ажлын байр бий болгохгүйгээр. Тэгэхээр бид тэр шаардлагыг нь тавьж өгч байгаа юм гэсэн үг. 
 
Зах зээлээ хамгаалах талаас нь бодолцвол ер нь бусад орны хөрөнгө оруулалтын хуулийг үзэхэд тухайн оронд. Одоо жишээлбэл нөгөө жижиг, дунд бизнесээ хамгаалъя. Яг энэ 100 мянган доллар чинь жижиг, дунд бизнесээ хамгаалж чадахгүй байгаад байгаа юм. Олон улсын сайн жишигт бол хязгаарласан үйл ажиллагааны жагсаалт гэж баталдаг юм билээ. Тэр нь тухайлбал Засгийн газрын тогтоолоор батлуулаад мөрдүүлдэг. Тэр нь ихэнх оронд, манай улс шиг жижиг, дунд оронд энэ стратегитай холбоотой зарим нэг гадаадын төрийн өмчит компаниудын үйл ажиллагааг хязгаарлах зорилгоор хязгаарлачихдаг. 
 
Дээрээс нь хөрөнгө оруулалт хийх боломжгүй зарим нэг салбарууд тэр дээрээ ил тод нээлттэй зарлачихдаг юм билээ. Энэ нь өөрөө сайн жишгийн үр дүн байдаг юм билээ. 
 
Г.Занданшатар: Одоо эрхэм гишүүн Салдангийн Одонтуяа.
 

С.Одонтуяа: Хөрөнгө оруулалтын хуулийн нэмэлт, өөрчлөлтүүдийг үзэж танилцлаа. 
 
Мэдээж энэ босго байхгүй болгох, оршин суух эрх авах. Эдгээр бол тодорхой дэмжлэг үзүүлэх нь үзүүлэх байх. Гэхдээ энэ асуудлыг шийдлээ гээд хөрөнгө оруулалт ороод ирнэ гэвэл том андуурал. 
 
Бизнесийнхэн ярьдаг. Маш их олон Монголын хууль тогтоомжид олон тээг байна. Эдгээр тээгийг арилгаагүй цагт хөрөнгө оруулалт, ялангуяа том хөрөнгө оруулалтууд бол орж ирэхгүй гэж. 
 
Тэгэхээр энэ чиглэлээр том зургаар нь харж хийсэн тийм цаашдаа өөрчлөлт хийх зорилго байна уу? Эсвэл зөвхөн өнөөдрийнхөө энэ оруулж ирсэн юугаар хязгаарлаж байна уу? 
 
Хоёрдугаар асуудал. Гадаадын хөрөнгө оруулагчдын хамгийн айж байгаа юм бол дээрэм, авилгал. Төрийн том өндөр дээд албан тушаалтнуудын зохион байгуулалттай дээрэм байдаг. Одоо тэр Тони Блэрийн дүү залилуулсан гээд л дэлхийн хэвлэлээр Монголыг шившиг болгож байна шүү дээ. 
 
Хууль шүүхийн байгууллагатайгаа нийлж байгаад хөрөнгийг нь дээрэмддэг. Тэр нэг Солонгосын хөрөнгө оруулагчийг хилийн цаана нь байлгаж байгаад хөрөнгийг нь дээрэмдсэн гээд л ярьдаг. Японы хөрөнгө оруулагчдыг. Олон кэйс байгаа. 
 
Тэгэхээр энэ талаар судалгаа байна уу? Энэ чиглэлээр ийм тохиолдлуудыг хэрхэн яаж засаж сайжруулах юм бэ? Энэ талаар энэ хуульд тусгасан зүйл заалт байна уу? Бид ер нь цаашдаа зөвхөн энэ жижиг бизнес гэхээсээ илүү 100 сая, 1 тэрбумын, том том хөрөнгө оруулалтыг оруулж ирэхэд одоо энэ орчин ямар байх вэ гэдэг асуудлыг нэлээд ярьсан. 
 
Ер нь энэ Монгол Улс, Монголын төрд итгэх итгэл, Монголын том улс төрчдөд итгэх итгэл. Үүнийг бид яаж сайжруулах юм. Энэ асуудал өөрөө нэлээн ноцтой байгаа. Тэгээд бусдаар бол дэмжиж байна. 
 
Г.Занданшатар: Хассуурийн Ганхуяг гишүүн. Хууль санаачлагч асуултад хариулна. 
 
Х.Ганхуяг: С.Одонтуяа гишүүний асуултад хариулъя. 
 
Та бизнесийн орчинтой холбоотой асуултууд тавьж байх шиг байна? Мэдээж хэрэг энэ хуулийн нэмэлт, өөрчлөлт гээд энэ нэг гурван өгүүлбэрээр бид бүх асуудлыг нэг өргөс авчихсан юм шиг шийдэх ямар ч боломж бол байхгүй. 
 
Бизнесийн орчныг эрүүлжүүлэхтэй холбоотой хуулиуд энэ намрын чуулганаар нэлээн орж байгаа. Тухайлбал, Зөвшөөрлийн тухай хууль ч гэдэг юм уу, Үндэсний худалдаа, аж үйлдвэрийн тэнхимийн хууль ч гэдэг юм уу. Дээрээс нь тэр Худалдааны хууль ч гэдэг юм уу, Төрийн хяналт шалгалтын тухай хууль ч гэдэг юм уу. Тэр бүү хэл ноднин жилийн бид нарын, энэ жилийн бид нарын баталсан Шүүхийн тухай хууль чинь хүртэл энд холбоотой байхгүй юу. 
 
Тэгэхээр бид ингээд алхам алхмаар ингээд юугаа ойртуулж байгаа юм гэж хэлэх гэсэн юм. 
 
Мэдээж хэрэг одоо энэ дээрэм, авилга бол бид чинь шүүхийн журмаар явах ёстой. Гол зарчим нь юу вэ гэхээр бид гадаад дотоод гэж ялгахгүйгээр хөрөнгө оруулагч гэдгээр нь бүгдийг нь адилхан ялгаварлахгүйгээр дэмжье. Энэ чинь босго тавихгүй байя л гэдэг зарчим байгаа юм. 
 
Г.Занданшатар: Баттөмөрийн Энхбаяр гишүүн горимын санал. 
 
Б.Энхбаяр: Эрхэм гишүүдийнхээ өдрийн амгаланг айлтгая. 
 
Тэгэхээр энэ хуулийн асуудлыг би хаалттай байдлаар хэлэлцье гэсэн горимын санал гаргаж байгаа юм. Яагаад гэхээр хуулийн төслийн гол агуулга бол Монгол Улсад хөрөнгө оруулж байгаа гадаадын иргэдэд олон улсын олон удаагийн виз олгох тухай асуудал хөндөгдөөд байгаа юм. 
 
Тэгэхээр энэ визийн асуудал бол манай үндэсний аюулгүй байдлын бүрэлдэхүүн хэсэг багтдаг. Манай Монгол төрийн хар хайрцгийн бодлогын хүрээнд яригддаг. Өмнө нь бас энэ яг визтэй холбоотой хуулийг сая хавар Улсын Их Хурал дээр ярихад хаалттай горимоор ярьсан. Яагаад гэхээр энэ хөрш орнуудаас эхлээд гуравдагч хөршүүдийн явуулж байгаа бодлогын асуудлууд бас хөндөгдөж яригддаг. 
 
Тэгээд энэ бол олон гишүүд хэлээд байна шүү дээ. Эхнээсээ энэ Аюулгүй байдал, гадаад бодлогын байнгын хороогоор хэлэлцэх ёстой асуудал. Эдийн засгийн байнгын хороо дангаараа шийдэх асуудал биш. Ганцхан зоосны нүдээр харж болохгүй. Ийм асуудал хөндөгдөөд байгаа юм. 
 
Тийм учраас энэ асуудлыг хаалттай горимоор хэлэлцэх горимын саналтай байна. Гишүүдийг дэмжиж өгөхийг хүсье. Баярлалаа. 
 

Г.Занданшатар: Горимын саналаар санал хураалт явуулна. Дэгийн тухай хуулийн 12.2-т зааснаар гишүүдийн олонхын саналаар хурлыг хаалттай горимд шилжүүлж болно гэж заасан байгаа. 
 
Ер нь гадаадын хөрөнгө оруулалтын болон хөрөнгө оруулалтын орчныг сайжруулах асуудлаар Гадаад худалдаа, хөрөнгө оруулалтын агентлаг байгуулах, ер нь орчныг тогтвортой болгох. Ер нь тэгээд мөнгөө бариад Монголд ажлын байр бий болгож, хөгжилд нэмэрлэх гэж байгаа хөрөнгө оруулалтыг яаж дэмжих вэ гэдэг бодлогыг бол бас жич авч хэлэлцэж ярилцана. 
 
Одоо бол хаалттай горимд шилжүүлэх санал хураалт явуулъя. Туршилтын санал хураалт. Бүртгэлийн санал хураалт явуулъя. 
 
Хурууны хэрээгээ уншуулж санал хураалт явуулна. Гишүүд бүртгэлдээ орох эрхтэй байна. Бүртгэлд орсон гишүүдээс Т.Аубакир гишүүн, А.Адьяасүрэн гишүүн, Ц.Анандбазар гишүүн, Ш.Адьшаа гишүүн орж ирлээ. С.Амарсайхан гишүүн, Ё.Баатарбилэг гишүүн, Б.Бейсен гишүүн, Б.Баттөмөр гишүүн, Б.Бат-Эрдэнэ гишүүн, С.Бямбацогт, Э.Бат-Амгалан, Ж.Ганбаатар, Д.Ганбат, Г.Ганболд, Н.Ганибал, Т.Доржханд, Б.Жавхлан, Л.Мөнхбаатар, Ц.Мөнх-Оргил, М.Оюунчимэг, Ш.Раднаасэд, Ц.Сандаг-Очир, Ж.Сүхбаатар, Д.Тогтохсүрэн, Ц.Туваан, Ч.Ундрам, Н.Учрал, Ч.Хүрэлбаатар, Ц.Цэрэнпунцаг, С.Чинзориг, Б.Чойжилсүрэн, Ж.Чинбүрэн, Н.Энхболд, Ө.Энхтүвшин, Л.Энх-Амгалан нарын гишүүнд бүртгэлд ороогүй байна. Бүртгэлдээ эргэж орж ир. 
 
С.Амарсайхан сайд санал хураалт. Та хэд наашаа санал хураалтдаа орцгоо. Одоо туршилтын санал хураалт явуулна. Байж байгаараа. Санал хураалт. Түрүүн бүртгэлийн санал хураалт явуулсан. Одоо туршилтын. Сая бүртгэлд ороогүй хүмүүс бүртгэлдээ орцгоо. Гарсан орчихсон хүмүүс санал хураалтад бэлтгэцгээ. 
 
Одоо ингээд Баттөмөрийн Энхбаяр гишүүний гаргасан горимын саналаар энэ асуудлыг хаалттай горимоор хэлэлцье гэсэн санал хураалт явуулна. Гишүүд санал хураалтад бэлтгээрэй. Санал хураалт.
 
Ер нь хаалттай хуралдсан нь зөв байх. Санал хураалт үргэлжлүүлье.
 
Б.Энхбаяр гишүүний гаргасан горимын санал дэмжигдсэнгүй учраас цааш асуулт хариултаа үргэлжлүүлье. 
 
Одоо эрхэм гишүүн Лхагвын Мөнхбаатар.
 
Л.Мөнхбаатар: Гадаадын хөрөнгө оруулалтынхаа эрх зүйн орчныг л сайжруулъя л гэсэн асуудал оруулж ирж байгаа юм билээ шүү дээ. Тийм учраас харин гадаадын хөрөнгө оруулагчдад хэрхэн яаж эрх зүйн орчныг сайжруулж байгаа талаарх хэлэлцүүлэг нь бол бас харин нээлттэй байвал зүгээр болов уу гэж би бодож байгаа юм. 
 
Гадаадын хөрөнгө оруулалтыг дэмжиж байж манай эдийн засаг тэлнэ. Манай улсын хөгжилд бас хамгийн том хувь нэмэр оруулдаг нь үнэн. Гэхдээ энд их олон асуудлууд тулгамдаад байгаа. Тэрний зөвхөн нэгийг нь л өнөөдөр оруулж ирж байх шиг байна л даа. Хууль санаачлагчид. 
 
Эхний асуудал бол мэдээж гадаад дотоодын хөрөнгө оруулагчдад ялгавартай хандаж байгаа, 100 мянган долларын босго тавьсан асуудал байна. 
 
Хоёрдугаарт, газар эзэмших эрхийн асуудал байна. Мөн зарим үл хөдлөх хөрөнгө өмчлөх асуудал бас тулгамдаж асуудал болж яригддаг. 
 
Гуравдугаарт нь, гэрээний болон талуудын маргааныг шийдвэрлэх арбитрын асуудал байгаа. Шүүх арбитрын асуудал байж байна. 
 
Дөрөвдүгээрт нь, дампуурлын процесс бас тодорхойгүй байна гэж хөрөнгө оруулагчид их ярьдаг. 
 
Тавдугаарт нь, авилгал, хээл хахууль, сая С.Одонтуяа гишүүн ч бас хөндөж ярьж байна. Энэ залилан. Үүнтэй холбоотой асуудлуудаа нэг мөр болгож, хуулийн байгууллагын шударга тогтолцоогоо бий болгохгүй бол гадаадын хөрөнгө оруулагчид бас үргэж байгаа нэг шалтгаан болж байгаа. 
 
Тэгээд тогтвортой эрх зүйн орчин чухал байгаа. Ийм зүйлүүд байгаа. Эдгээрийн нэгийг нь өнөөдөр оруулж ирсэн байна. Энэ хуулийн төслөөр гадаадын хөрөнгө оруулагчид нь одоогийн хуулиар 100 мянган доллар, түүнтэй тэнцэх хэмжээний төгрөг оруулж ирсэн тохиолдолд Монгол Улсын хөрөнгө оруулагч гэж үзэж энэ Хөрөнгө оруулалтыг дэмжих тухай хуулийн эрх зүйн үйлчлэлд хамрагдах нь л дээ. 
 
Энэ дээр би хоёр, гурван зүйлийг бас тодруулж асуух шаардлага байна гэж би бодож байгаа юм. Анх 2013 онд энэ хуулийн төслийг Эдийн засгийн яам оруулж ирж байсан санагдаж байна. Ингэхдээ энэ 100 мянган долларын босго тавиагүй орж ирсэн. Энд Их Хурал өөрөө зарчмын зөрүүтэй санал гаргаад нэмээд явсан байгаа юм. Ингэхдээ хэлж байсан. Олон шалтгаан хэлж байсан байх. Тэр үндэслэлүүдийг нь хууль санаачлагчид маань үзсэн байх. Бас тодруулж асууя. 
 
Энд нэг яригдаж байсан гол зүйл бол ийм босго тавихгүй болохоор жижиг, дунд манай салбарууд, худалдаа үйлчилгээ, ахуй үйлчилгээ, энэ үйлчилгээний салбарууд маань дампуурчихна. Энд өрсөлдөх чадваргүй болоод дотоодын хөрөнгө оруулагч нарын маань асуудал хүндрэх юм. Ийм учраас ийм босго тавих нь зүйтэй гэсэн ийм зүйлийг л тухайн үед хэлж, нэг үндэслэл нь болгож тавьж байсан санагдаж байна. 
Тэгээд бусад үндэслэлүүдийг нь бас Та бүхэн маань судалж үзсэн үү. Ямархуу үндэслэлээр тавьж байсан. Одоо тэр сөрөг нөлөөнүүд нь одоо арилсан юм уу? Тийм ээ. Тодорхой сөрөг нөлөө байна гэж үзсэн учраас энэ босгыг тавьсан байгаа шүү дээ. Энэ талаар тодорхой судалгаанууд хийгдсэн үү гэдэг нэгдүгээр асуулт байна. 
 
Хоёрдугаар асуудал нь, сая ч бас гишүүдээс хөндөж яриад байгаа. Байнга оршин суух зөвшөөрөл авахдаа гадаадын хөрөнгө оруулагч 50 мянган долларын хөрөнгө оруулах юм байна. Оруулсан байх ёстой гэсэн шаардлага тавьж байна. Одоогийн 100 мянгыг багасгаад гэсэн үг шүү дээ. Тийм ээ. 
 
Энэ бол одоо яг хэдэн хүн байгаа юм бэ гэдэг асуудал байгаа юм. Гадаадын иргэн, харьяалалгүй хүн хувийн хэргээр оршин суух зөвшөөрөлтэй хэдэн хүн байгаа юм. Гэхдээ энэ бол гадаадын хөрөнгө оруулагчид статустайгаар шүү дээ. Тийм ээ. Энэ нь хэд байгаа юм. Энэ бол төдийлөн их олон тоо байхгүй болов уу гэж би бодож байна. Яах вэ, мэдээж манай гишүүд бол болгоомжлоод байгаа л даа. 
 
Гадаадын иргэн Монгол Улсад байнга оршин суух иргэдийн хувьд тодорхой хуулийн шалгуур бий. Энэ бол Монгол Улсын харьяат хүн амын 3 хувь. Үүний дотор нэг улсын иргэн 1 хувь байх ёстой гэсэн ийм шалгуур байгаа. 
 
Энэ шалгуураас бага байх юм бол энэ хуулийн үйлчлэл явахад асуудалгүй шүү дээ. Тэгэхээр энэ тоогоо эхэлж судалсан юм уу? Судлаад тодорхой тийм их биш, одоо тэр 1 хувьдаа, 3 хувьдаа хүрэхээргүй бага байгаа болбол одоо үүнийг нэмээд явах боломжтой байх. Тийм ээ. Үүнийг хууль санаачлагч хэрхэн харсан бэ? 
 
Гуравдугаарт, сая гишүүд хөндөж ярьж байгаа юм. Тэр хөрөнгө оруулагчид тавьж байгаа нэг шаардлага бол хоёр ажлын байр бий болгох гэсэн нэг ийм абсурд маягийн юм тавиад байна л даа. Одоо тодорхой нөхцөл. Ёстой л сая хэлдгээр тэр жолооч, орчуулагч хоёртойгоо ингээд хоёр ажлын байр бий болгочихвол гадаадын хөрөнгө оруулагч болоод ингээд үйлчлэлд хамрагдаж болохгүй шүү дээ. 25, 30 гэдгийг гээд заах юм бол 25 юм уу, 50 гээд заах юм бол бодитой болно. Тийм ээ. 
 
Тэгэхээр шаардлагагүй ийм юмыг бүхэл бүтэн хуулийн нөхцөл болгож 2 гэж тавих нь бол. Нэг бол хасчих…/минут дуусав/
 
Г.Занданшатар: Лхагвын Мөнхбаатар гишүүн нэмэлт 1 минут. 
 

Л.Мөнхбаатар: Тийм. Нэг бол энэ хуулийнхаа заалтыг авчих хэрэгтэй. Үгүй бол их тодорхой тоо тавих хэрэгтэй. Яагаад гэвэл ажлын байр бий болох, орлого бий болох гэдэг агуулгаар нь дэмжье гэж бодож оруулж байгаа бол үүнийгээ тоогоо нэмье. Үгүй бол бүр авчих хэрэгтэй. Хуулийн тодорхой шаардлага. 
 
Дараагийн нэг зүйл бол нэг ийм зүйл байгаад байгаа юм. Ер нь аливаа хөрөнгө оруулалтын асуудал дээр өөрчлөлт оруулахдаа урьдчилан мэдэгдэж байх. Хөрөнгө оруулагч нарт, олон улсад олон талт хэлэлцээрээр үүрэг хүлээж байгаа шүү дээ. 
Манайх чинь 40 гаруй улстай худалдаагаа ер нь чөлөөт байдлын ийм хэлэлцээртэй. Үүндээ заавал урьдчилан мэдэгдэж байх ёстой. Энэ талаараа тодорхой хэчнээн эерэг гэж үзэж байгаа ч байсан, сөрөг ч бай аль ч тохиолдолд мэдэгдэж байх шаардлагатай байдаг. 
 
Одоо Америкийн Нэгдсэн Улстай байгуулсан хэлэлцээрээр чинь урьдчилан мэдэгдэнэ гэсэн заалт дотор нь явж байдаг шүү дээ. Тэгэхээр энэ зүйлүүдийг бас анхаарч үзсэн үү гэсэн ийм хэдэн зүйлийг тодруулж асууя. Хууль санаачлагчаас.
 
Г.Занданшатар: Хууль санаачлагч Хассуурийн Ганхуяг гишүүн.
 
Х.Ганхуяг: Л.Мөнхбаатар гишүүний асуултад хариулъя. 
 
Ер нь анх 100 мянган доллартой холбоотой асуудал бол энэ хөрөнгө оруулалтын босго байх ёстой гол зорилго нь дотоодын жижиг болон бичил бизнесийг хамгаалах зорилгоор гаргаж ирсэн юм билээ л дээ. 
 
Тэгээд би түрүүхэн сая дурдаад яасан. Ер нь бол яах вэ зүгээр цаашдаа бид Засгийн газар тогтоолоор хязгаарлаж болох юм билээ. Аль аль салбар луу ингээд хөрөнгө оруулалт бид авах вэ ч гэдэг юм уу. Тийм ээ. 
 
Ер нь гадаадад бол яг ингээд шууд гаргачихдаг юм билээ. Тэгээд тэрийгээ л зарлачихдаг. Бид төрийн өмчит компаниуд, одоо жишээлбэл уул уурхай, банк санхүү, мэдээлэл харилцаа холбооны салбарт 33-аас дээш хувийг авахаар бол зөвшөөрөл авна шүү гэдэгтэй адилхан жижиглэнгийн худалдаа ч гэдэг юм уу, тэр дээр бид бас нарийн тэрийгээ оруулаад өгөх боломжтой юм билээ. Энэ бас олон улсын практикт яг хэрэгжээд явж байдаг. Тэгээд тэрийг Засгийн газрын тогтоолоор хэрэгжүүлээд явах боломжтой юм гэж харж байгаа. 
 
Өнөөдрийн байдлаар Монгол Улсад 15 мянган гадаадын хөрөнгө оруулалттай аж ахуйн нэгж үйл ажиллагаа явуулж байгаа гэсэн тоо байдаг боловч нөгөө дампуурлын хуулиасаа болоод яг хэд нь үйл ажиллагаа явуулж байгаа нь яг тодорхой бус болчхоод байгаа юм. Тэгээд үүнийг таны сая дурдсан тэр Дампуурлын тухай хууль, эд нарын хувьд шинэчлээд л явах ёстой. 
 
Тэгээд бид бизнесийн орчныг шинэчилнэ гэдгээ яг саяын таны дурдсан тэр таван асуудал дээр л анхаарлаа хандуулах л хэрэгтэй юм билээ. 
 
Ажлын байрыг яагаад зааж өгсөн бэ гэхээр, яах вэ энэ бол Зүүн Өмнөд Азийн дундаж жишиг нь хоёроос доошгүй гэсэн л тийм тоо яваад байгаа юм л даа. Тэгээд яах вэ, хоёроос доошгүй гээд л яачихсан. Тэгээд энэ ажлын хэсэг дээрээ үүнийгээ тодотгоод илүү шаардлагатай бол нэмээд явж болох боломжтой юм болов уу. 
 
Өмнөх юугаар бол ажлын байрын тоо заагаагүй байгаа байхгүй юу. Тэгснээр яах вэ гэхээр нөгөө нэг жижиг тэр нэг барилгын материал оруулж ирдэг ч байдаг юм уу, нэг компанийн эзэн өөрөө тэр зуун айл дээр жишээлбэл худалдаад л сууж байдаг. Тэгээд тэрбум доллар оруулсан ч бай, 100 мянган доллар оруулсан ч бай яг манай энэ хуулийн зохицуулалт нь яг л адилхан байгаад байгаа юм. 
 
Хөрөнгө оруулалтын хуультай, энэ нэмэлт, өөрчлөлттэй холбоотойгоор AmCham /The American Chamber of Commerce/-аас бид санал авсан. Тийм. AmCham-аас санал аваад, дэмжсэн байдлаар санал өгсөн байсан. 
 
Г.Занданшатар: Эрхэм гишүүн Жадамбын Бат-Эрдэнэ.
 

Ж.Бат-Эрдэнэ: Энэ хөрөнгө оруулалтын тухай хуульд оруулж байгаа өөрчлөлтийг уг нь логик утгаар нь дэмжиж байгаа юм. 
 
Тэгээд өчигдөр Байнгын хороон дээр ярьж байгаа, надад хариулж байгаа байдлыг харахад бас дэмжээгүй л болоод явчихаж байгаа юм. 
 
Энэ гаднаас ингээд мөнгөө авч орж ирээд, тодорхой хэмжээний хөрөнгө оруулалт оруулж ирээд, “know how” оруулаад, Монгол Улсын эдийн засгийг өргөжүүлэхэд бид хоёр гар битгий хэл бүгдийг нь өргөөд ингээд дэмжинэ. 
 
Энэ хууль дээр чинь ерөөсөө 100 мянган доллартой холбоотой асуудлууд, бүртгэлтэй холбоотой асуудлууд цаашаа гарсангүй. Нэгдүгээрт.
 
Хоёрдугаарт, мөнгөө аваад орж ирж байгаа байгууллага, хувь хүн одоо хэн ч бай энэ Монгол Улсын зах зээл дээр орж ирж байж тодорхой салбаруудад хөрөнгө оруулалт оруулна. Тэгэхээр зөрөөд бид ямар салбартаа хөрөнгө оруулалт оруулах вэ гэдэг асуудал гарч ирнэ шүү дээ. Ямар салбараа бид нээлттэй байлгах юм. Та сая ер нь цухас дурдах шиг боллоо. Ямар салбараа бид нээлттэй байлгах юм. Ийм заалтууд энэ чинь байх юм уу, үгүй юу. Оруулж болох юм уу, үгүй юу. 
 
Засгийн газрын тогтоол биш ээ, хуульд чинь байх ёстой гэж би ойлгоод байгаа байхгүй юу. Тэгээд нээлттэй нь ямар нь нээлттэй байх юм. 
 
Хоёрдугаарт, зах зээлээ бид яаж хамгаалах юм бэ гэдэг энэ жинхэнэ төрийн нөгөө хар бодлого, төрийн жинхэнэ өөрсдийн бодлого маань энэ дотор сууж байх ёстой шүү дээ. Энэ хаана байна? Үүнийг яаж оруулах вэ? Зах зээлээ. 
 
Одоо өнөөдөр бид мах гээд тэгэхэд мах бэлтгэгдэж байгаа хүмүүс маань урд хөршийнхөн байж байгаа. Аж ахуйн нэгжүүд нь зүгээр орж ирээд бэлдээд явчхаж байна. Ноос, ноолуур мөн адилхан. Өөрсдөө мөнгөө оруулж ирээд ингээд тараагаад, нөгөө ченжүүддээ тараагаад ингээд явчхаж байгаа юм. 
 
Тэгээд энэ дээр нэг асуулт гарч ирж байна. Та хариулаарай бас. Энэ ноос, ноолуурыг авч байгаа мөнгөө ченжүүддээ тараачхаж байгаа энэ хүн чинь хөрөнгө оруулагч мөн үү? Үүнийг бид зохицуулах уу? Цаашдаа. Эсвэл аж ахуйн нэгжүүдийнхээ урдуур оруулаад л тэр мөнгийг нь оруулж ирээд тодорхой хэмжээний үйлдвэрлэл, үйлчилгээг нь энд нь хийлгээд байх юм уу? 
 
Одоо сүүлд дөнгөж өчигдөр над дээр бас нэг хүн ярьж л байна лээ. Энэ “CU” гээд л орж ирлээ л гэж байна. Үйлчилгээний байгууллагууд. Дээрээс нь бөөний худалдааны байгууллагууд орж ирж байгаа. Мэдээж орж ирэх нь сайн. Гэхдээ бид үүнийгээ яаж хамгаалах юм? Энэ жижиг зах зээлтэй Монгол Улсынхаа хэмжээнд энэ аж ахуйн нэгжүүдээ бид яаж дэмжиж хөл дээр нь оруулах юм. 
 
Тэгэхээр энэ дотор тэр хамтарсан компани байх юм уу? Магадгүй тодорхой хугацааны дараа тэр хамтарсан компани нь хувь нь шилжсээр байгаад Монгол Улсын иргэн дээрээ, Монгол Улсын аж ахуйн нэгж дээр 51-ээс илүү хувь нь болоод бид хөл дээрээ босоод эдийн засгаа өргөөд явах, өөрсдөө ажлын байр бий болгох, өөрсдөө бүтээдэг, өөрсдөө баялаг бүтээдэг болох энэ замыг нь нээж өгөх юм уу? 
 
Энэ мэтчилэн зүгээр ярих юм бол бид нарт маш их байна шүү дээ. Махны зах зээл байж байна, арьс шир, ноос, ноолуурын түүхий эдийн зах зээл маань байж байна. Үнэхээр “know how”-тай, шинэ технологи орж ирээд, үнэхээр монголчууд маань бас сурч мэдэх, гаднын энэ мөнгө санхүү, дээрээс нь технологийн шинэчлэлийг бид хүлээж авах ёстой гэж байвал энэ салбаруудаа бид нээгээд явах ёстой гэж ойлгож байгаа байхгүй юу. 
 
Тэгэхээр энэ дээр ямар өөрчлөлтүүдийг бид ажлын хэмжээнд явж болох юм. Энд үндсэндээ бүртгэлийн хэмжээний л ийм хууль орж ирчхээд байна. Гадаадын хөрөнгө оруулалтын тухай хуульд өөрчлөлт оруулж байгаа бол гадаадын хөрөнгө оруулалт оруулах боломж бололцоогоо, дээрээс нь дотоодынхоо зах зээлийг хамгаалах, дотоодын зах зээл дээрээ үр өгөөжтэй байх тодорхой заалтуудыг нь энэ дотор оруулж ирэх ёстой юм гэж. Тэрийг л би хэлээд байгаа юм. Тэгээд энэ нэг хариулт өгөөч ээ гэж. Баярлалаа. 
 
Г.Занданшатар: Эдийн засгийн байнгын хороон дарга.
 
Ж.Ганбаатар: Баярлалаа. Яах вэ, нөгөө хэлэлцэх эсэх нь шийдэгдээд эхний хэлэлцүүлэг дээр нь Эдийн засгийн байнгын хороон дээр ажлын хэсэг гарахаар Б.Бат-Эрдэнэ гишүүний өчигдөр хэлж байгаа саналуудыг би дэмжиж байсан л даа. 
 
Ер нь салбараар нь жаахан ангилаад экспортод чиглэсэн, яг ийм тодорхой хүнд, хөнгөн үйлдвэрүүдийн салбаруудыг нь бол дэмжээд, бусад Монголд чадаж байгаа салбарууд дээр нь бас тодорхой хязгаарлалт гаргах нь зөв гэж үзэж байгаа. 
 
Тэгээд мэдээж тоог нь шууд тэглэчихсэн байгаа асуудлыг ч гэсэн Эдийн засгийн байнгын хороон дээр эхний хэлэлцүүлгээр ярихдаа энэ асуудлыг бас засаад явах нь зөв байх гэж харж байгаа гэдгээ хэлье. 
 
Бас тэр нэг олон удаагийн виз юм уу, байнгын оршин суух виз юм уу гэдэг ангилал. Тэр дээр нь маргаантай зүйлүүд байгаа бол тэрийг нь засъя гэж бодож байна. Мэдээж Ж.Сүхбаатар гишүүний хэлсэн тэр өөр Байнгын хороодын асуудал байгаад байна. Өөр Байнгын хороод дээр нь хэлэлцээд санал, дүгнэлтүүдийг нь аваад засаад залруулаад явах нь зөв байх гэж бодож байна. Баярлалаа.
 
Г.Занданшатар: Хавдисламын Баделхан гишүүн.
 

Х.Баделхан: Баярлалаа. Хуулийн төслийг хэлэлцэхийг ерөнхийдөө дэмжиж байгаа. 
 
Гэхдээ яг энэ өргөн барьснаараа биш. Сая гишүүдийн хэлснээр ажлын хэсэг байгуулаад нэлээн нухацтай яриад тэгээд гаргах нь зүйтэй болов уу гэсэн саналтай байна. 
 
Сая Х.Ганхуяг гишүүн танилцууллаа. Судалгаан дээр яг 2013 онд одоогийн бидний мөрдөж байгаа хууль гарахаас өмнө жилдээ 900-гаас 1500 хөрөнгө оруулалт, компаниуд бүртгэгдэж байсан. Энэ тоо хууль батлагдсаны дараа бараг дөрөв, тав дахин буурсан гэж. 
 
Тэгэхлээр гол шалтгаан юунаас болсон юм бэ? Хууль баталчхаад нөгөө хөрөнгө оруулалт буурвал энэ чинь болохгүй хууль болсон юм байна шүү дээ. Гол шалтгаан нь юу болсон юм бэ гэж. Судалгаан дээр юу гарсан юм бэ? Саяын нөгөө 100 мянган доллар уу? 100 мянган долларыг 50 мянган болгоод энэ сайжирчих уу? Энэ талаар нэг хариулт авмаар байна. 
 
Хоёр дахь нь. Сая нэг хариулт өглөө. Ер нь улсын хэмжээнд тэр хамтарсан гадаадын хөрөнгө оруулалттай компани хэчнээн байдаг юм бэ гэж. Энэ дээр судалгаа байхгүй, тоо байхгүй гэж. Яагаад тийм байдаг юм бэ? Энэ чинь жил болгон статистик мэдээллээрээ гаднын хөрөнгө оруулалтын хэмжээ, компанийн үр ашиг, үр дүн бүх юм гарах ёстой юм биш үү? Энэ чинь ямар ч бүртгэлгүй, мэдэхгүй, тоог нь мэдэхгүй байвал тэгээд бид энэ асуудлыг ярихад бас хэцүү юм байна шүү дээ. Энэ тал дээр ер нь цаашдаа анхаармаар байна. 
 
Ер нь тэр бүртгэлийн газар бүртгээд хэчнээн компани байгааг нь мэдэхгүй байвал бас болохгүй л дээ. 
 
Дараагийн асуудал. Тэр хоёроос доошгүй орон тоо, ажлын байр гэдэг нь бол бас нэлээн ярихгүй бол болохгүй юм байна. Энэ одоо ямар учраас ингээд хоёроос доошгүй гэж тоо оруулаад ирсэн юм байна? Заавал ингээд оруулах шаардлагатай юу? Бүхэл бүтэн хуульд гэсэн асуудлыг бас ер нь эргэж харах нь зүйтэй байх. 
 
Тэр 50 мянган төгрөг гэсэн хязгаар тоо бол зайлшгүй байх ёстой юу? Байвал 50 мянга гэдгийг нь яаж тогтоосон юм бэ? Ямар судалгаагаар яаж тогтоосон бэ гээд. Ийм хэдэн асуулт байна. Баярлалаа.
 
Г.Занданшатар: Хууль санаачлагч Хассуурийн Ганхуяг гишүүн. 
 
Х.Ганхуяг: Өнөөдрийн байдлаар Монгол Улсад бүртгэлтэй гадаадын хөрөнгө оруулалттай аж ахуйн нэгж бол 15 мянган аж ахуйн нэгж байгаа. 
 
Тэгээд яг бодитойгоор үйл ажиллагаа явуулж байгаа нь бас үүнээс арай жаахан цөөхөн юм шиг байна лээ. Яагаад гэхээр зарим нь бол одоо ингээд үйл ажиллагаа явуулахаа больчихсон. Икс тайлан тавьж байгаа компани бас нэлээн байгаад байгаа. 
 
Энэ хуулийн заалтыг яагаад одоо ингэж бид сөхөж яриад байна гэхээр энэ КОВИД-той холбоотой юм л даа. Гол шалтгаан бол. Ерөөсөө 2020 он, 2021 онд ингээд үндсэндээ дөрвөөс тав дахин буурчхаад байгаа юм. 
 
Тэгэхээр бид бүртгэлийнхээ асуудлыг илүү хялбаршуулъя л гэдэг л санаа байхгүй юу. Тэгэхээр бүртгэлийн асуудлыг нь тэр нөгөө ирж сар, хоёр сар хүлээхгүйгээр хурдан хугацаанд шуурхай компани байгуулах боломжийг л нээж өгье гэж байгаа юм. 
 
Таны ярьж байгаа энэ ажлын байртай холбоотой асуудал бол яах вэ, би энэ нөгөө Зүүн Өмнөд Азийн орнуудын энэ хөрөнгө оруулалтын хуулиудыг харахад хоёроос доошгүй гэсэн л тоо яваад байгаа юм л даа. Яах вэ, түүнээс жишиг болгоод л тавьсан юм. Тийм.
 
Г.Занданшатар: Одоо эрхэм гишүүн Цэрэнпилийн Даваасүрэн.
 
Ц.Даваасүрэн: Баярлалаа. Энэ хуулийг би дэмжихгүй байгаа юм. Эдийн засгийн байнгын хороон дээр би саналаа илэрхийлсэн. 
 
Энэ хуулийг харахаар гадаадын хөрөнгө оруулагч тавьж байсан 100 мянган ам.долларын босгыг авч хаяад, тэгээд нэг 50 мянган ам.долларын. Нэг худалдаж авсан байраа үзүүлчихвэл, эсвэл нэг үнэтэйхэн шиг машинаа үзүүлчихвэл тэгээд л оршин суух виз авчхаж байгаа байхгүй юу. 
 
Өөрөөр хэлэх юм бол одоо Монголд нэг байр худалдаад авчихсан байгаа нөхдүүд тэрийгээ үзүүлээд л тэгээд л. “Оршин суух” гэж байгаа шүү. Их Хурлын дарга түрүүн “олон удаа”-гийн гээд байх шиг байна лээ. Үгүй. Олон удаагийнх нь 12.1.5-аараа, 12.1.6-гаар оршин суух хүсэлт гаргавал олгоно гэж байгаа юм. 
 
Тэгээд нэг байр авсан нөхдүүдийг бол албан ёсоор оршин суух. Ийм л зүйл харагдаад л байгаа учраас би бас болгоомжлоод. Үүнийг Үндэсний аюулгүй байдлын зөвлөлөөр ярь гэдэг талаас нь. Энэ бол би үндэсний аюулгүй байдал талаас ярьж байгаа юм. 
 
Хоёрдугаарт, ер нь хөрөнгө оруулалтыг татна гэдэг бол хийж чаддаггүй зүйлүүд дээрээ, өөрсдийнхөө чадахгүй байгаа зүйлүүд дээр л татна уу гэхээс биш одоо хавтгайруулаад л, босгыг нь авч хаяад л, хийж чаддаг зүйлээ булаалгаад, зах зээлээ алдахыг хэлдэггүй гэж би ингэж ойлгож байгаа. 
 
Тийм учраас хөрөнгө оруулалт гэдэг бол бодлогоор зохицуулагдана. Тодорхой шалгуурууд байна. Тэгэхгүй бол болохгүй. Гуравхан сая хүнтэй. Хоёр гүрнээр хавчигдчихсан ийм л улс шүү дээ. Бид чинь. Энэ хуулийг Ц.Элбэгдорж 2014 онд оруулж ирсэн юм. 50 мянга ам.долларын асуудлыг нь шийдчих юм бол “хөх виз”. Нөгөө “Green visa” гэдэг шиг юм олгоно гэж. 
 
Тэгээд тухайн үед нь бас бид эсэргүүцэж байгаад ингээд зогсоосон байхгүй юу. 50 мянган доллар яавал одоо ингээд л. Тэгээд гаднын хөрөнгө оруулагч гэдэг далбаан доор ингээд дэвээд байж болохгүй. Эхлээд өөрсдөөсөө 50 мянган доллар гаргаж хөрөнгө оруулалт хийж байгаа монголчуудаа өөд нь тат. Тэд нарыгаа эхлээд сайхан болго. Хувь заяагаа өөрсдөдөө даатга. Харийнханд өөрийгөө даатгаад ингээд байх юм. Хамтрах юман дээрээ хамтралгүй яах вэ. Тэгэхдээ энэ чинь тусгаар улс орон юм бол бас өөрийн гэсэн бодлого зохицуулалт байна. Байх ёстой. Тэр талаасаа энэ хуулийг харж ингэж хэлэлцэж явахгүй бол болохгүй. Үеийн үед байсан бодлого байхгүй юу. Энэ бол. Болгоомжлол байхгүй юу даа. 
 
Тийм учраас би энэ хуулийн төслийг одоо тэр Үндэсний аюулгүй байдлын зөвлөлөөр ч ярих ёстой. Тэгээд ер нь манай Их Хурлын бас Аюулгүй байдлын байнгын хороогоор яриад. Ер нь тэгээд бараг хаалттай горимоор цаашдаа ингээд хэлэлцээд явах нь зөв гэж ингэж харж байгаа юм. 
 
Энэ дотор нарийн нарийн юм байгаа шүү. Байгаа. 1 тэрбум ам.долларт 20 мянган цагаачийг оршин суугч болгож яах гээд байгаа юм бид. Жилдээ нэг тэрбум доллар олох нэрээр 20 мянган хүн Монголд орж ирээд байвал. Тэгээд нэг 50-хан мянган доллароор шүү дээ. Юу болох вэ. Таван жилийн дотор 100 мянга болно шүү дээ. 5-хан тэрбум доллар зарим газар юу ч биш шүү дээ. 
 
Хэдэн зэвсэг худалдаж авснаас хялбараар оршин суучих тийм л боломж харагдаад байгаа байхгүй юу. Энэ дээр чинь зүгээр нэг байр худалдаж аваад л. Азтай байгаа байхгүй юу. Ямар ч зэвсэг техник гэхгүй. Зүгээр л сайхан байр худалдаж аваад л, аз жаргалтай байдлаар ингээд л оршин суугаад л. 
 
Тийм учраас энэ хуулийг би. Манай гишүүд…/минут дуусав/
 
Г.Занданшатар: Ц.Даваасүрэн гишүүн нэмэлт 1 минут.
 
Ц.Даваасүрэн: Гишүүд маань бас яах вэ нарийн энэ учир начрыг нь ойлгоогүй байж магадгүй. 
 
Би зүгээр ийм зүйл цаана нь харагдаж байна гэж хэлээд байгаа юм шүү. Та нарыг хардаад байгаа юм биш. Цаана нь бол ийм юм харагдаж байна. Ийм боломж байж байна наана чинь. Нэг ч төгрөгийн хөрөнгө оруулалт хийхгүй мөртлөө байраа үзүүлээд, машинаа үзүүлээд “оршин суудаг виз” авдаг байж хэрхэв ч тохирохгүй. Ийм цөөхөн хүн амтай улс орны хувьд.
 
Би бол та нарыг хуулиа татчихаач ээ гэж хэлмээр байна. Үүнийг нэг их олон дахин яриад баймааргүй байна гэж л одоо ингэж хэлье. Хэлэлцэхээр бол хаалттай горимоор цаашдаа явсан нь дээрээ. Хэлэх, ярих зүйл бол энэ дээр байна гэж ингэж хэлье. 
 
Г.Занданшатар: Хариулах уу? Хассуурын Ганхуяг гишүүн. Хууль санаачлагч.
 
Х.Ганхуяг: Ц.Даваасүрэн гишүүний саналуудыг сонслоо. Тэгээд бас анхаарууштай саналууд хэлж байна.
 
Тэгээд цаашдаа энэ хуулийг хэлэлцээд явах явцдаа сайжруулаад явах боломжтой гэж харж байгаа. Зарим салбараа хамгаалсан зүйлүүдийг сая манай Ж.Ганбаатар даргын хэлснээр хуульдаа шигтгэж болно. Дээрээс нь Засгийн газрын тогтоолоор яахаар бас өгчихвөл илүү уян хатан болно. Яагаад гэхээр эдийн засаг. Дээрээс нь КОВИД-ын нөхцөл байдал өөрөө аягүй хурдан өөрчлөгдөж байгаа. Тиймээс бид зарим салбарын хамгаалалтыг Засгийн газрын тогтоолоор хийх боломжтой. Визтэй холбоотой асуудлыг ч тэр. 
 
100 мянган долларыг 50 мянган доллар гэдэг дээр Та нэлээн санаа зовниж байгаа юм байна. Ер нь одоогийн байдлаар 100 мянган доллар нь Үндэсний хөгжлийн газраас өгсөн мэдээллээр бол ямар ч хараа хяналтгүй байгаа шүү. Харин таны хэлснээр 5 тэрбум ам.доллар оруулж ирээд 50 мянган хятадыг жинхэнээсээ оруулж ирэх боломжтой байгаа. Өнөөдрийн хуулиар бол. 
 
Дараа нь 100 мянган доллар нь яасан дээр ямар ч хяналт байхгүй байгаа. Энэ концепц нь юу вэ гэхээр үнэхээрийн бизнес эрхэлж байна уу, үгүй юу гэдгийг л шалга. Ажлын байр бий болгосон байна уу, үгүй юу гэдгийг шалга гэдэг л концепц юм. Өөрчлөлт нь. Яагаад 100 мянгыг 50 болгоё гэсэн санал орсон бэ гэхээр одоо КОВИД-ын үед бид хөрөнгө оруулалт хэрэгтэй байна. Бид ингээд хамтарч ажиллах хэрэгтэй байна. Гуравдагч хөршийн бодлогыг цаашаа үргэлжлүүлэхэд хэрэгтэй байна гэдэг мессежийг л тараах гэж байгаа юм. Түүнээс биш энэ 50 мянган доллар чинь харин ч тэр 100 мянган доллартой холбоотой тэр хяналт нь илүү сайжрах байгаа юм. Концепцын өөр концепц шүү. Та андуураад байх шиг байна. Тийм. 
 
Түүнээс биш аюулгүй байдлаар тэрийг хэлэлцэхэд харин ч хэлэлцэх ёстой болов уу л гэж бодож байна. Тийм.
 
Г.Занданшатар: Байнгын хороо. Жамбалын Ганбаатар гишүүн хариулъя. 
 
Ж.Ганбаатар: Энэ Ц.Даваасүрэн гишүүний санаа зовж байгаа зүйл бол маш зөв өө. Тийм. 
 
Тэр 12.5, 12.6 бол эргэж харах ёстой. Би бас хууль санаачлагчид Байнгын хорооны даргын хувьд бас хоёр ч удаа сануулж хэлсэн. Тийм. Тэгээд тэр ялангуяа 12.1.6 бол бүхэлд нь ер нь хассан зөв гэсэн ийм бодолтой байгаа. 
 
Тэгэхлээр яг хэрвээ хэлэлцэх эсэх нь дэмжигдвэл Эдийн засгийн байнгын хороон дээр үүнийг анхаарч ажиллана гэдгийг хэлье. Баярлалаа.
 
Г.Занданшатар: Одоо эрхэм гишүүн Бадмаанямбуугийн Бат-Эрдэнэ.
 
Б.Бат-Эрдэнэ: Баярлалаа. Энэ хуулийн төслийг үзэхээр бараг арваад жилийн өмнө Их Хурлаар оруулж ирээд буцсан “цэнхэр паспорт”-ын хууль л харагдаад байгаа юм даа. 
 
Тэгээд үүнийгээ Та бүхэн маань сайн анхаарахгүй бол сүүлдээ засаж залруулж болохгүй ийм нөхцөл байдал руу орох вий. Яг гадаадын хөрөнгө оруулалтыг дэмжих эрх зүйн орчныг сайжруулахтай холбоотой ингээд цогцоор нь асуудлыг авч үзмээр, нэлээн сайн дүн шинжилгээ хийж үзмээр юм шиг. 
 
Энэ өөрийнхөө улс орны газар зүйн байршил, хүн ам, эдийн засгийн нөхцөл байдал, энэ олон юмтайгаа холбогдуулж авч үзэхгүй бол бид нар чинь одоо туйлшраад л. Ер нь 1990 оноос хойш гадаадын хөрөнгө оруулалт, тэр тусмаа гуравдагч орны хөрөнгө оруулалт гээд л алга ташаад л ингээд жаахан туйлширсан. Ямархуу үр дагаварт хүрэв дээ. “СОКО Ойл” гэж компани байлаа. Тамсагийн районы нефтьтэй холбоотой. Тэр маань хөрш оронд зарчхаад л яваад өгсөн шүү дээ. Одоо "Оюу Толгой" гэж нэг толгойн өвчин бий. 
 
Энэ "Оюу Толгойн" хөрөнгө оруулалттай холбоотой асуудлыг эрдэмтэд, судлаачид, мэргэжлийн хүмүүстэй бид анх яригдаж эхлэхээс нь л асуудал тавьж байсан. Одоо 10-аад жилийн дараа хэчнээн арван тэрбум долларын өрөнд ороод үлдэхээр. Тэгээд дундуур нь тэр Дубайн луйврын гэрээ хийгээд дахиад “Дубай-2” гэдэг гэрээгээ оруулж ирж энэ хаваржингаа тулгалаа шүү дээ. Иймэрхүү зүйлүүд байх юм. 
 
Тэгээд энэ хууль эрх зүйн орчин амьдрал дээр хэрэгжихгүй байгаа, бодит үр дүн гарахгүй байгаа юмыг бид өөрсдөөсөө л хаймаар юм билээ л дээ. Бүх шатанд ажил хариуцаж байгаа хүмүүсийн авилга, ашиг сонирхлын зөрчилтэй холбоотой, ажлын хариуцлагатай холбоотой, авилга, ашиг сонирхлын зөрчлөөсөө улбаатай хүнд суртал, тээг шахалт, энэ дарамттай холбоотой ийм зүйлүүдийг л авч үзмээр юм шиг ингэж санагддаг. 
 
Зөвхөн гадаадын хөрөнгө оруулагчид төдийгүй нөгөө талдаа. Гадаадын хөрөнгө оруулагч төдийгүй дотоодын томоохон хөрөнгө оруулагч компаниудаа ил тодоор, төрийн бүр хамгийн дээд өндөр албан тушаалтнууд, хууль хяналтынхантай нийлээд үгсэн хуйвалдаад, одоо тонон дээрэмддэг. Энэ чинь одоо хэвлэл мэдээллээр их олон жил яригдлаа шүү дээ. 
 
Одоо сүүлийн үед ч гэсэн гадаадын иргэд Монголд хөрөнгө мөнгөө дээрэмдүүлсэн талаар өчнөөн олон асуудлууд яригдаж байна шүү дээ. Яагаад ийм байдалтай. Энэ улсуудтай яагаад хариуцлага тооцдоггүй юм. Эхлээд Монголд бодитойгоор хөрөнгөө оруулчихсан энэ хүмүүсийн хохирлыг яагаад барагдуулдаггүй юм. Энэ улс орны харилцааны асуудал, олон улсын харилцааны асуудал, олон улсын нэр хүндийн асуудал. Цаашлах юм бол энэ улс орны чинь тусгаар тогтнол, аюулгүй байдал, баталгаатай холбоотой асуудал шүү дээ. 
 
Бид олон улсын хамтын ажиллагааны түвшинд олон улсын байгууллагуудаар дипломат аргаар бид өөрсдийнхөө тусгаар тогтнолыг л хамгаалж баталгаажуулах ийм үндсэн үүрэгтэй шүү дээ. Ингээд одоо дэлхийгээр нэг шившиг болоод ингээд сууж байдаг. Тэгээд ийм ийм асуудлуудаа одоо яаж анхаарч үзэх юм бэ? Бодит зарим жишээнүүд бий шүү. 
 
Тоож асуудал тавиагүй байхад тосож урдуур нь гүйгээд энэ төрийн шат шатны албан тушаалтнууд ингээд өөрийнхөө эх оронд хохиролтой ийм гэрээ хэлэлцээрүүдийг байгуулж ирсэн ийм бэлээхэн жишээнүүд бий шүү. “Centerra Gold” компани тэр урт нэртэй хуулийн үйлчлэлийн хүрээнд стратегийн ач холбогдол бүхий ордод аваач ээ гээд ингээд. Тэгвэл танай хүссэн хувь хэмжээг чинь өгье. Ашгийг чинь өгье гэж ингэж хэлээд байхад тэгээд дорхноо, өө ерөөсөө энэ хөрөнгө оруулалт нь тэдэн сая доллар манайх гаргаж чадахгүй. Тийм учраас энэ “Centerra Gold”-д өгье…/минут дуусав/
 
 Г.Занданшатар: Хэн хариулах вэ? Санал хэлчихлээ дээ. Үг хэлчихлээ. 
 
Одоо эрхэм гишүүн Ганзоригийн Тэмүүлэн.
 
Г.Тэмүүлэн: Та бүхэнд энэ өдрийн мэндийг хүргэе. 
 
Хуулийн төслийг үзлээ. Хөрөнгө оруулалтын тухай хуульд нэмэлт, өөрчлөлт оруулах. Энэ нь өөрөө гаднын хөрөнгө оруулалтыг татах, хөрөнгө оруулагчдыг дэмжих гэдэг юм уу, эдийн засгийг тэтгэхтэй холбоотой бодлого бол өөрөө их том сэдэв. Том асуудал. 
 
Тэгэхээр би яах вэ зүгээр зарчим нь зөв, зорилго нь зөв, агуулга нь зөв байж болно. Тэгэхдээ одоо яг оруулж ирж байгаа энэ асуудал маань бол их хязгаарлагдмал хүрээнд, их цөөн тооны л өөрчлөлтүүд л орж ирж байна даа л гэж хараад байгаа юм. 
 
Тэгээд бид уг нь аль болох л одоо юу гэдэг юм, магадгүй хэлэлцэх эсэхийг нь дэмжих гэж байгаа бол энэ асуудлыг томоор нь сууриар нь нэлээн том агуулгаар нь харж байж хөрөнгө оруулагчдынхаа орчныг сайжруулах, гадаадын хөрөнгө оруулалтыг татах тэр бодлогыг хийх хэрэгтэй юм шиг байгаа юм. 
 
Тэгээд би өнөөдөр энэ хууль санаачлагч нар, Улсын Их Хурлын гишүүд хууль санаачлаад өргөн бариад орж ирж байхад яг хөрөнгө оруулалтын орчинтой холбоотой энэ асуудлыг Улсын Их Хуралд орж ирээд танилцуулаад явж байхад манай асуудал хариуцсан газрууд хаана байна. Үндэсний хөгжлийн газар, Гадаад харилцааны яам. Магадгүй гадаадын иргэн, харьяатын асуудал ч хөндөгдөж байх шиг байна. 
 
Тэгэхээр бид ерөөсөө энэ асуудлыг ер нь их томоор нь харж байж эдийн засгийг сэргээх энэ бодлогыг гаргаж ирэхгүй бол болохгүй болчхоод байх шиг байна. Түүнээс биш зөвхөн зүгээр саяын тэр хөрөнгийн босгыг одоо юу гэдэг юм тавь дахин бууруулснаар манай хөрөнгө оруулалтын орчин сайжирна, бизнесийн орчин сайжирна, хөрөнгө оруулагчид орж ирнэ гэсэн зүйл бол байхгүй. 
 
Өнөөдөр Монгол Улсад маш олон том төслүүд зогссон. Өнгөрсөн 10 жилийн хугацаанд. Маш олон том хөрөнгө оруулагч нар гарсан. Хөрөнгө оруулалт гэдэг зүйл манайд байхгүй болчихсон асуудал болоод байгаа. Өнөөдөр. 
 
Олон улсын түвшинд Монгол Улсыг үнэлээд аваад үзэхээр өөрөө их эрсдэлтэй эмзэг улс орон гэж үнэлээд байгаа юм. Тэгээд би яагаад энэ төрийн байгууллагуудыг нэхээд байна гэхээр ядаж бид энэ хөрөнгө оруулалтынхаа бодлогынхоо орчин дээрээ бодлогын үнэлэлт дүгнэлтийг ядаж хийлгэмээр байна. Сүүлийн хоёр, гурван жил лав өөрсдөө төр нь ч өөрөө хийгээгүй, гаднын хөндлөнгийн байгууллагаар ч хийлгээгүй ийм нөхцөлд байгаад байгаа юм. Гаднынхан үнэлэхээрээ Монгол Улсад эмзэг эдийн засгийн салбаруудад хөрөнгө оруулах нь өөрөө эрсдэлтэй гэж яриад байгаа юм. Эмзэг эдийн засгийн салбаруудад. 
 
Тэгэхээр энэ өөрөө юуг яриад байна вэ гэхээр ерөөсөө л тэр хөрөнгө оруулагчийн өмчийг, эрх ашгийг, хөрөнгө оруулалтыг хэрхэн хамгаалдаг юм бэ. Энэ эрх зүйн тогтолцоо, шүүх, шүүхийн хараат бус байдлын асуудлыг хөндөөд байгаа юм. Энэ өнөөдөр ерөөсөө Монголд байхгүй болчихсон. Ийм нөхцөлд манайд хөрөнгө оруулалт орж ирнэ, хөрөнгө оруулагчдыг бид татна. Бидний өөрсдийн мэддэггүй чаддаггүй тэр эдийн засгийнхаа сул салбар дээр хийж чаддаггүй зүйл дээрээ гаднын “know how” ч гэдэг юм уу, хөрөнгө оруулалтыг ч гэдэг юм уу, техник, технологийг, зах зээлийг Монголд оруулж ирнэ гэсэн энэ нөхцөл байдал бол үнэхээр байхгүй. 
 
Тэгэхээр ер нь бол яах вэ томоор нь харъя. Хэдүүлээ. Бүгдээрээ. Хэрэв энэ хуулийг дэмжих юм бол томоор нь, сууриар нь, агуулгаар нь ер нь жаахан макро түвшинд нь бүгдээрээ харж байж өөрчлөлтийг хийе. Тэгээд нэг эрүүл эдийн засаг хөгжих, эрүүл зах зээл Монголд нэг бий болох л энэ орчинг хийхгүй бол гадаадын хөрөнгө оруулалт ч тэр, дотоодын хөрөнгө оруулагч тэр, дотоодод бизнес одоо юу гэдэг юм, эрүүл тогтолцоогоор, эрүүл зарчмаар бизнесийг хийх ямар ч нөхцөл бололцоо бол ер нь байхгүй болчихлоо. 
 
Улс төрийнх нь бодлого нь залгамж чанар байхгүй, хууль эрх зүйн орчин тогтвортой биш, хүнд суртал ихтэй, хамгийн итгэл байхгүй улс орон гэдэг л ийм дүгнэлт орох гээд байна л даа. 
 
Тэгэхээр би энэ дээр ер нь төр засагтай хамтарч байгаа, Засгийн газартай хамтарч байгаад ядаж өөрсдөө бодитоор нэг үнэлэлт дүгнэлт хийгээд Хөрөнгө оруулалтынхаа тухай хууль дээр сууриар нь том өөрчлөлтийг хийхгүй бол цаашдаа бид энэ байдлаар явна гэсэн зүйл байхгүй болчхоод байна. 
 
Манай төрийнхний хуулиар тогтоосон эрх хэмжээнээсээ гадуур дүрэм журам тогтоодог энэ тогтолцоог өөрчлөхгүй бол бид цаашид энэ бизнесийн орчин хөгжинө гэсэн зүйл байхгүй болчхоод байна. 
 
Тэгэхээр би ийм л суурь саналыг хэлэх байна.
 
Г.Занданшатар: Үг хэлчихлээ. Тийм ээ. Асуулт алга байна. 
 
Одоо эрхэм гишүүн Содномын Чинзориг.
 
С.Чинзориг: Гадаадын хөрөнгө оруулалтыг татах ёстой. Эдийн засгийг сэргээх, эрчимжүүлэх нэг үндэс нь гадаадын хөрөнгө оруулалт юм. 
 
Тийм учраас энэ хууль эрх зүйн орчинг бас боловсронгуй болгоё гэж байгаа ерөнхий энэ санаа зарчмыг нь дэмжээд байгаа юм. 
 
Яг энэ өргөн барьсан хуулийнх нь хүрээнд аваад үзэхлээр бас жаахан эргэлзээтэй асуудлууд л байгаа юм. Бид чинь 2016 онд Улсын Их Хуралд олонх болоод Засгийн газраа байгуулж явах үед гадаадын хөрөнгө оруулалтыг татах хэрэгтэй. Гадаадын хөрөнгө оруулалт бараг хасах руу орчихлоо гээд баахан бас ярьсан. Тэгээд түүнээс хойш бас тодорхой арга хэмжээнүүд аваад гадаадын хөрөнгө оруулалтад 4.2 тэрбум долларт хүрлээ гэж ярьсан. Одоо бол энэ КОВИД-ын нөхцөл байдлаас хамаараад гадаадын хөрөнгө оруулалт буурч байна. 2.5 тэрбум долларын хөрөнгө оруулалт хийгдсэн гэсэн ийм судалгаа байх шиг байгаа юм. 
 
Тийм учраас ерөнхийдөө энэ эдийн засгаа бас сэргээх, эрчимжүүлэхтэй холбоотойгоор Гадаадын хөрөнгө оруулалтын хууль эрх зүйн орчинг боловсронгуй болгохтой холбоотой асуудлыг ярих нь зүйтэй гэсэн ийм зарчмын байр суурьтай байна. 
 
Төсөл санаачлагчдын ярьж байгаагаас үзэхлээр гадаадын хөрөнгө оруулагч яагаад орж ирэхгүй байна вэ гэхээр энэ босго, хөрөнгө оруулалтын хэмжээ 100 мянган доллар гэдэг нь өндөрсөөд одоо байгаа юм. Ихдээд байгаа юм. Тийм учраас үүнийг ерөөсөө босгогүй болгоё гэсэн ийм хуулийн төсөл оруулж ирсэн байна. 
 
Би бол энэ босго хөрөнгө оруулалтын хэмжээнээсээ болоод гадаадын хөрөнгө оруулалт орж ирэхгүй байна уу, эсвэл ерөөсөө энэ улс төрийн нөхцөл байдал, түүнийгээ дагаад энэ хууль эрх зүйн орчин нь тогтвортой биш байдагтай холбоотой бас энэ гадаадын хөрөнгө оруулалт орж ирэхгүй байх нэг шалтгаан нь байдаг болов уу гэж л бодож байгаа юм. 
 
Тийм учраас хэрвээ гишүүд дэмжээд, энэ хуулийн төслөө хэлэлцэхээр бол хэд хэдэн асуудлыг зайлшгүй бид авч үзэх ёстой. Миний хувьд ерөнхийдөө энэ хөрөнгө оруулалтын босго байх ёстой гэсэн саналтай, байр суурьтай байгаа. Дээд босгыг нь зааж өгөөд. Тэгээд шаардлагатай бол тэр эдийн засгийнхаа тэргүүлэх чиглэлээсээ хамаараад. Нэг хэсэг нь бага байх. Нэг хэсэг нь хөрөнгө оруулалтын босго нь тэг байх асуудлыг нь шийдэх ийм зарчмаар өөрчлөх нь зүйтэй байх. 
 
Бид сүүлийн олон жил эдийн засгийн тэргүүлэх чиглэлүүдийг оновчтойгоор тогтооё, үйлдвэрлэлийг дэмжье, экспортын үйлдвэрлэлийг дэмжье, импортыг орлох бүтээгдэхүүний үйлдвэрлэлийг дэмжье гэж их ярьж байгаа. Тийм учраас экспортыг дэмжих чиглэлийн тэргүүлэх чиглэлийн үйлдвэрлэлүүд нь импортыг орлох тэр чиглэлийн үйлдвэрүүддээ бас босго нь одоо бас арай бага байдаг байх тийм нөхцөл боломжийг нь хангаж өгөх нь зүйтэй байх. 
 
Монголчууд бид өөрсдөө хийж чадаж байгаа, бүтээж чадаж байгаа үйлдвэрлэл дээрээ гадаадын хөрөнгө оруулалт авах шаардлагагүй гэж үзвэл тэр хөрөнгө оруулалтын босго нь илүү өндөр байдаг бодлого явуулах нь зүйтэй болов уу гэсэн байр суурьтай байгаа юм. 
 
Бид олон жил энэ босго бага байсан л даа. 2008 онд 10 мянган доллар байсныг 2013 онд 100 мянган доллар болгосон санагдаж байна. Тухайн үедээ яагаад энэ босгыг нэмсэн юм бэ гэхээр үйлдвэрлэл хөгжихгүй байна, босго нь бага байгаа учраас худалдаа, үйлдвэрлэл, үйлчилгээ, ялангуяа нөгөө Вьетнамын засвар бас их өргөн орж ирсэн гээд л баахан ярьж байгаад л босгыг нэмсэн шүү дээ. 
 
Ингээд тэг болгочихвол буцаад л үйлдвэрлэл хөгжих биш худалдаа, үйлчилгээний салбар луу хөрөнгө оруулалтууд орох ийм хандлага руу явчихна. 
 
Тийм учраас бид экспорт, тэргүүлэх чиглэлийнхээ үйлдвэрлэлийг дэмжсэн бодлогоо болохыг нь багасгадаг. Бусдыг нь илүү өндөр босготой байх ийм зарчмаар нь явах нь зүйтэй байх гэж л бодож байна. 
 
Хоёр дахь асуудал нь, тэр ажиллах хүчтэй холбоотой асуудлыг хоёроос дээш ажлын байр бий болгосон бол гэж томьёолж болохгүй байх. Нийт ажиллагсдынхаа тэднээс доошгүй хувь нь монгол ажилчид байна гэсэн ийм агуулгаар өөрчлөх нь зүйтэй гэсэн ийм саналтай байна. 
 
Г.Занданшатар: Одоо эрхэм гишүүн Одонгийн Цогтгэрэл.
 
О.Цогтгэрэл: Баярлалаа. Гадаадын хөрөнгө оруулалтыг тэр тусмаа дэмжих бодлогыг ер нь зарчмын хувьд бас дэмжинэ. 
 
Тэгэхдээ бас энэ том хуулийн үйлчлэлийг нэгэнт оруулж ирэхдээ арай илүү, энэнээс илүү өргөн гүнзгий хэмжээнд оруулж ирэх ёстой байсан юм биш үү л гэсэн саналтай байгаа. 
 
Энэ зөвхөн нэг 50 мянган доллароосоо гадна, 50, 100 мянган долларын асуудлаас гадна ер нь яг үндсэн гадаадын хөрөнгө оруулалтын хэмжээ буураад байгаа. Аж ахуй нэгжүүдийн тоо буураад байгаа энэ шалтгаан нь яг юу юм бэ гэдэг дээр л томоохон тийм шалтгааны дүгнэлт хийгдэх ёстой байх л гэж бодож байна л даа. Манайхыг зах зээл бага гээд байна уу? Уул уурхайд итгэх иргэд нь ийм сөрөг хандлагатай олон зүйлүүд байдаг. Жишээ нь, энэ дотор дахиад нөгөө нэг асуудал нь яг үнэнийг хэлэхэд Үндэсний аюулгүй байдлын зөвлөлийн шийдвэрээр гээд л Монгол Улсын шүүхийн шийдвэргүйгээр хувийн өмчийг, тэр Салхит гээд ордыг яг үнэндээ дээрэмдээд л авчхаж байсан шүү дээ. Тэгэхлээр яг үүний цаана ямар гадаадын хөрөнгө оруулалт, энэ том мессежийн цаана яг үнэндээ бас хэн орж ирэх вэ дээ. Тэгэхээр үүний цаана их том асуудлууд бас байгаа болов уу гэж. 
 
Нөгөө талаасаа энэ бизнес эрхлэлтийн орчин, олон зүйлийг харахад “Doing business”[World Bank Group flagship publication] гээд дэлхийн бизнесийн жагсаалт, эрэмбэ, бизнесийн орчныг жагсаадаг үзүүлэлтэд саяхан ингээд тоо харахад 2015 онд манайх 56-д байж. 2018 онд 74-д байж, 2021 онд 81-д орчхож. 
 
Бизнес эрхлэгчдийн олон үзүүлэлтээр гардаг орчин маань жилээс жилд ингэж муудаад байна. Яг энд ямар ямар үзүүлэлтүүд хойш нь татаад байна вэ? Үүнтэй холбоотой энэ Хөрөнгө оруулалтын хууль маань энэ рүүгээ илүү чиглэж, яг нэг ийм тодорхой зорилго руу чиглэх юм биш үү. Шалтгаандаа суурилаад тодорхой зорилго энэ тоондоо үндэслээд. 
 
Тэр “Doing business”-ээр хойшлоод байгаа шалтгаан дээр бол тэр хил дээрх худалдаа гэдэг. 190 орноос 140, 145-д байна лээ. Дэд бүтцийн хүрэлцээ хангамж гэдэг. Зуун тавин хэдэд. 
 
Тэгэхээр энэ хөрөнгө оруулалтын хуулийн өөрчлөлт маань ийм тодорхой зүйл рүү л орохгүй бол яг одоо хэдийгээр энэ дэмжмээр хууль байгаа ч гэсэн арай жаахан өнгөц явчхаж байх шиг боллоо. Тэгээд үүнийг хэлэлцэж цаашаа явахаар бол тэр ажлын хэсэг дээрээ бас илүү тийм өргөтгөж хэлэлцээсэй л гэж бодож байна даа. 
 
Г.Занданшатар: Асуулт асуугаагүй юу? Тийм ээ. 
 
Ер нь Салхит энэ тэр чинь бол шүүхийн шийдвэртэй асуудлууд шүү. Шал өөр юмаа ярих хэрэгтэй. Танайхтай холбоотой. 
 
Ингээд Жигжидийн Батжаргал гишүүн. 
 
Ж.Батжаргал: Баярлалаа. 
 
Тэгэхээр хөрөнгө оруулалтын хууль бол үнэхээр бас энэ хөрөнгө оруулагч нарт ээлтэй, энэ улс орны эдийн засгийн тэлэлт, өсөлтөд бас нэлээн ээлтэй ийм л хууль гарах ёстой л доо. Би бол тэгж боддог. 
 
Тийм учраас энэ хуулийн одоо зүгээр төслийн хэлбэрээр өргөн баригдаад орж ирчхээд байгаа энэ нэг хоёр заалтын зохицуулалт бол бүрэн биш юм билээ. 
 
Зүгээр ер нь бид энэ хуульдаа цогцоор нь нэг хяналт үнэлгээ хийгээд, тэгээд яаж энэ хуулийг илүү боловсронгуй болгох вэ? Энэ хөрөнгө оруулагч нар жаахан дүрвээд байгаа гэдэг юм уу, цаашаагаа багасаад байгаа юм нь юундаа байгаа юм гэдэг юмаа олж харж, түүнийгээ зөв зохицуулах ёстой гэдэг асуудал байна л даа.
 
Ер нь тооны ч асуудал биш шүү дээ. Яг нарийндаа. 2013 оноос өмнө 1500 хүрч бүртгэгдэж байсан. Одоо 300 гэдэг бол биш байхгүй юу. Зэрэгцүүлсэн үнээрээ юу хийж байсан юм гэдэг л асуудал байгаа. Тухайн онд юу хийсэн улсууд юм гэж. Яг нарийндаа юм хийдэггүй баахан компаниуд босгогүй учраас бүртгүүлж л байсан байна. Хэрвээ тэр үед тийм олон компани бүртгэгдээд үр өгөөжтэй явсан юм бол Монгол Улсын эдийн засаг учиргүй тэлэхгүй яах юм энэ чинь. Тэгэхээр тийм биш ээ. 
 
Тийм учраас энэ хийж байгаа дүн шинжилгээ хүртэл нэлээн нарийсгаж, тэр үйлдвэрлэл. Бидний тавиад байгаа зорилт руугаа чиглэж хийж, түүн дээрээсээ харьцаагаа гаргаж ирж асуудалдаа хандах ёстой гэж ингэж ойлгож байна. Энэ рүүгээ бид чиглэх ёстой гэж.
 
Дээр нь үүнийг ер нь бид гаргах нь гэж одоо хэлэлцье гээд дэмжигдчихвэл анхаарах ёстой зүйл бий. Салбаруудаа авч үзэж, аль салбар дээрээ илүү энэ хөрөнгө оруулалт юмнуудыг дэмжих ёстой юм, тэр дээр нь ямар босго байх ёстой юм гээд энэ тавигдах гээд байгаа босго чинь өөрөө салбар салбараараа өөр байх ёстой. 
 
Бид шинэ технологи, бүтээмж бий болгодог юм руу хөрөнгө оруулалтыг илүү татах ёстой. Түүнээс одоо энэ аргал түүдэг гэдэг юм уу, хүн болгоны хийж чаддаг юм руу бид хөрөнгө оруулалт татаж байх албагүй. 
 
Тийм учраас энэ Монгол Улс энэ эдийн засгийнхаа хөгжил, гадаад зах зээлд өрсөлдөж чадахгүй байгаа, түүхий эдээ баялаг болгож чадахгүй байгаа зүйлүүд дээрээ хөрөнгө оруулалтыг илүү татах тийм орчин, тааламжтай нөхцөлийг нь тавьж зарлах ёстой юм. Тэгж байж хөрөнгө орж ирнэ. Тэгж байж бид зах зээлд өрсөлдөх бололцоо боломж маань нэмэгдэнэ. Тэрийг дагаж улс орны хөгжил, энэ ажлын байр, амьдралын түвшин чинь дагаж өсөх ёстой гэсэн ийм бодолтой байна. 
 
Тийм учраас энэ хуулийг хэрвээ хэлэлцэхээр яригдвал ажлын хэсэг нэлээн өргөн хүрээнд сууж, энэ хуулийн өнөөгийн хэрэгжилтийн байдалд засаж залруулах, шинэчлэх томьёолох ёстой зүйлүүдээ цогцоор нь харъя. Түүнээс энэ хоёр заалтаар бол энэ хуулийг дэмжих боломжгүй байна гэдгийг хэлье. Баярлалаа. 
 
Г.Занданшатар: Энэ үг хэлчихлээ. Одоо эрхэм гишүүн Баттөмөрийн Энхбаяр.
 
Б.Энхбаяр: Баярлалаа. Би яг сая Ж.Батжаргал гишүүний хэлж байгаа зарчмын саналтай санал нэг байгаа. 
 
Ер нь хувьдаа би жаахан болгоомжтой хандаад байгаа. Яагаад гэхээр тэр хөрөнгө оруулагч иргэд болон түүний гэр бүлийн гишүүдэд олон удаагийн виз болгох асуудлыг Аюулгүй байдал, гадаад бодлогын байнгын хороо, Хууль зүйн байнгын хороо хэлэлцэх ёстой. Тэнд яригдах ёстой. 
 
Ер нь бид визийнхээ асуудал дээр сая хаврын чуулганаар хуулиа баталчихсан шүү дээ. Шинэчилчихсэн. Тэгээд “цахим виз” олгодог болчихсон байхгүй юу. Сая шинэ хуулиар. Өөрөөр хэлбэл бид гадаадын иргэдэд виз олгох дээр гарч байсан хүндрэлийг нэлээн хөнгөвчлөх чиглэлээр хууль эрх зүйн орчноо шинэчлээд явж байгаа. 
 
Тэгэхээр яг одоо олон удаагийн визээс болоод Монголд хөрөнгө оруулж байна уу, үгүй юу гэдэг бол бас үүнийг сайн мэргэжлийн байгууллагуудаас мэдээлэл авч, олон талаас нь шүүж хэлэлцэхгүй бол бас болохгүй. 
 
Манай улсын хувьд бас онцлог улс шүү дээ. Түүхэн уламжлалтай улс байгаа. Манай улсад гадаадын хөрөнгө оруулалтын 90 хувь нь нэг улсаас байгаа шүү дээ. Тэгэхээр тэр хэрээрээ бид бас энэ визийн асуудал дээрээ ямар байдалтай байх вэ гэдэг бол ганцхан эдийн засгийн нүдээр бас харж боломгүй тийм асуудал байгаад байгаа юм. 
 
Тийм учраас би түрүүн нөгөө хаалттай хэлэлцье гэдэг санал гаргаад байгаа нь бас үүнтэй холбоотой байгаа юм.
 
Тийм. Тийм учраас манай нөгөө “түр жуулчин” гэдэг шиг статустай байгаад хугацаагаа хэтрүүлээд, тэгээд энд ажиллаад байдаг хүмүүс байгаа шүү дээ. Тэгээд албадан гаргагддаг. Тэгээд энэ хүмүүс чинь хамгийн гол нь байнгын визтэй болох гээд байгаа байхгүй юу. 
 
Тэгэхээр энэ асуудлыг нэлээн нухацтай, олон талаас нь ярьж шүүх ёстой байх гэсэн ийм саналтай байгаа. Баярлалаа.
 
Г.Занданшатар: Жамбалын Ганбаатар. Эдийн засгийн байнгын хороон дарга. 
 
Ж.Ганбаатар: Б.Энхбаяр гишүүнтэй санал нэг байна. 
 
Б.Энхбаяр гишүүн өөрөө Эдийн засгийн байнгын хорооны гишүүн. Тэгэхлээр Б.Энхбаяр гишүүн Эдийн засгийн байнгын хороон дээр энэ хуулийг өөрөө ахлаад явчих боломжтой шүү дээ. Хүсэлт гаргаад. Ахлаад. 
 
Тэгээд гишүүдийн гаргаж байгаа санал, болгоомжлол, бүх зүйлүүдийг засаад тэгээд явуулчих. Энэ чинь өөрөө эдийн засагт болоод улс оронд оруулж байгаа хамгийн том хувь нэмэр. Тэгээд яриад байх биш ажил хэрэг болгоод өөрөө ажил хэрэгт нь оролцоод явсан нь зөв байх. 
 
Тэгээд өөрийнхөө Байнгын хороог янз янзын үгээр хэлээд байх нь дэмий шүү гэдгийг бас танд би анхааруулж хэлье. Баярлалаа. 
 
Г.Занданшатар: Байнгын хороон дээр ярьсан юмаа л ярья. 
 
Ингээд одоо эрхэм гишүүн Тогмидын Доржханд. 
 
Т.Доржханд: Эдийн засагч хүний хувьд тодорхой ойлголт дээр бүгдээрээ хүрмээр байна. Тэгээд тийм болохоор бүгдэд нь нэг жаахан мэдээлэл өгчихье гэж бодож байна. 
 
Бид чинь 10 жилийн хугацаанд 10 тэрбум долларын эдийн засаг дээр ингээд гацчихаад байна. Одоо яаж эдийн засгаа тэлэх вэ гээд л бүгд яриад байгаа шүү дээ. Гуравхан арга байгаа шүү. Тэлэх. 
 
Нэг нь болохоор экспортоо нэмэгдүүлэх. 
 
Хоёр дахь нь болохоор гадаадын зээл тусламжийг авах. 
 
Гурав дахь нь болохоор гадаадын хөрөнгө оруулалтыг татах. 
 
Үүгээр чинь доллар орж ирнэ. Доллар орж ирэхлээр Төв банк тэрийг чинь мөнгөний нийлүүлэлтийн нөгөө талд нь хийнэ. Ингэж байж эдийн засаг чинь тэлнэ. 
 
Доллар орж ирэхгүй. Одоо ингээд нөөц дээр байгаа тэр эх үүсвэр чинь энд ингээд ширгээд борцлогдсон тохиолдолд хэдийгээр зах зээл рүү мөнгө нийлүүлэх юм бол инфляц болно. Үнийн өсөлт үүснэ. Тэгээд ийм болохоор бид тийм гуравхан гарц байгаа. 
 
Одоо энэ гурван гарцын нэгдүгээрх нь, экспортыг яаж нэмэх юм бэ. Экспорт нэмэх гэсэн чинь бид далайд гарц байхгүй. Ганцхан худалдан авагчидтай. Хоёр хөрштэй. Ганц худалдан авагч нь ингээд хориг тавьчхаар нүүрсээ ч борлуулж чаддаггүй. 
 
Өнөөдөр 100-хан машин ч гаргаж чадахгүй ийм л нөхцөл байдалтай байгаа шүү дээ. Нэг.
 
Хоёр дахь нь, гаднын зээл тусламж авъя гэхэд тусламж авдаг улс биш болчихсон. Бид 2013 онд НҮБ-ын ангиллаас, бага буурай орноос дунд хөгжилтэй орон руу шилжээд тусламжийг хүлээн авдаг орон байхаа больчихсон. 
 
Одоо ганцхан зээл авна. Зээлийг нь авъя гэхээр манайх өрийн хязгаар нь ингээд тулчихсан. Авах боломж байхгүй. 
 
Тэгэхлээр гурав дахь боломж нь юу байна вэ гэхээр гадаадын хөрөнгө оруулалт байхгүй юу. Өөр ямар ч арга байхгүй. 
 
Гадаадын хөрөнгө оруулалтыг авахын давуу тал нь юу байна вэ гэхээр энэ чинь зээл биш. Өр үүсгэхгүй. Хөрөнгө оруулагч эрсдэлээ үүрнэ. Ашигтай бол ашгаа хийнэ. Алдагдалтай бол өөрөө эрсдэлээ үүрээд явчихна. 
 
Тэгэхлээр энэ бол бидний хувьд хөрөнгө оруулалтыг дэмжихээс өөр арга байхгүй. Яг өнөөдрийн нөхцөл байдал дээр жижигхэн эдийн засагтай, том том ярьдаг. Үндэсний аюулгүй байдал гэж олон юм, маш их том том ярьдаг улс төрчидтэй ийм улсад энэ бол гарц шүү. Тодорхой хэлье.
 
Хоёрдугаарт. Эдийн засаг чинь өөрөө бэхжиж байж энэ улсын чинь оршин тогтнох, тусгаар байдал бэхжих юм. Дэлхийн хүйтэн дайнаас чинь холдчихсон шүү дээ. Одоо дэлхийн дайн гэдэг чинь 1945 оноос хойш 70 жилийн хугацаанд зөвхөн гаднын хөрөнгө оруулалт татах дээр болж байгаа. Бид хоцорчихсон явж байгаа. 
 
1945 он хүртэл дэлхийн нийт эдийн засаг. 1945 оноос хойших энэ 70 жилийн хугацаатай харьцуулах юм бол 8 дахин өссөн байдаг юм шүү. Дэлхийн эдийн засаг.
 
Өнөөдөр бие биедээ хөрөнгө оруулалт хийж худалдаа наймаа хийсний үр дүнд тухайлбал Хятадууд нийт эдийн засгийнх нь хэмжээ нь тухайлбал Люксенбургтэй ижилхэн. 400-хан мянган хүнтэй ижилхэн байсан тэр эдийн засаг өнөөдөр дэлхийн хоёр дахь эдийн засаг болчихсон шүү. 
 
Дэлхийд Азидаа 61-т орж байсан, сүүл мушгиж байсан Солонгосын эдийн засаг өнөөдөр 10-т орж байгаа шүү. 
 
Үүгээрээ би юу хэлэх гээд байна вэ гэхээр эд нар чинь дандаа хөрөнгө оруулалт татсаны л үр дүн юм. Одоо бид боль оо. 
 
Юун визийн асуудал. Юун тэр цагаачид орж ирэх. Юу яриад байгаа юм бэ. Цагаачид чинь тэгээд мөнгө бариад ордоггүй шүү дээ. Европын Холбоо чинь юун виз битгий хэл чөлөөтэй худалдаа наймаа хийдэг. Үр дүнд нь бүгдээрээ ашгаа хүртээд явж байгаа. Европын Холбооны бүх улсуудаар бүгдээрээ явдаг биз дээ, энэ чинь. Үгүй, тэгээд юун одоо ингээд нэг тусгаар улсын эрх байдал, за нэг хэдэн хятадууд ороод ирэх юм байна, цагаачид ороод ирэх юм байна. Ийм хачин юмаа больцгоо. Ийм юм хэрвээ парламент дээр ярих юм бол хаалттай ярина гэж явж байгаа бол уучлаарай. Энэ улс чинь хөгжихгүй шүү дээ. 
 
10 тэрбум доллар чинь доошоо явна. Байгаа нэг жаахан хөрөнгө оруулалтаа ч бид хамгаалж чадахгүй дандаа ийм популизм ярьсаар байгаад энэ эдийн засаг чинь ширгэх юм бол энэ улсад чинь залуучууд тогтохгүй. Нэг минутаа нэмээд өгчих. 
 
Асуултаа одоо асууя. 
 
Г.Занданшатар: 1 минут нэмж өгье. 
 
Т.Доржханд: Тэгэхээр асуулт байна. Энэ зөвхөн 50 мянган доллар, 100 мянган долларын босгын асуудлыг оруулж ирэх нь яг ямар ач холбогдолтой байсан бэ? Нийтээр нь багцаар нь бид энэ асуудлуудаа нэгтгэж оруулж ирэх боломж байхгүй байсан юм уу? Тухайлбал, одоо нөгөө олон жил лоозогноод байдаг төр, хувийн хэвшлийн хөрөнгө оруулалтаа хамгаална гээд л үе үеийн Засгийн газрын тэргүүнүүд сайхан лоозогнодог. 
 
Гэтэл бодит байдал дээр тэр механизмаа ч хуульдаа суулгаж өгөөгүй л байгаа шүү дээ. Тэгвэл үүнийгээ суулгаж өгье л дөө. 
 
Дээрээс нь хөрөнгө оруулалтыг татна гэдэг чинь хамгийн түрүүнд татварын асуудал байгаа. Бид нар чинь үнэндээ бол бизнесийн таатай орчин биш шүү дээ. Таатай орчин болгох боломж нь бол тэр зардлыг нь л буулгах байгаа. 
 
Тэгэхээр энэ татварынх нь асуудлуудыг шийдэх чиглэлээр бодож байгаа зүйл байгаа юу? Би бол Эдийн засгийн байнгын хорооны гишүүнд, Ж.Ганбаатар дарга аа. Ажлын хэсэгт нь орж ажиллая. Яалт ч байхгүй энэ Монгол Улсын эдийн засаг цаашаа тусгаар тогтнол хэрэгтэй асуудал болохоор энэ дээр бид хөнгөн хандаж болохгүй. Хамтарч ажиллая. 
 
Г.Занданшатар: Үг хэлчихсэн үү? Асуулт асуусан уу? Хассуурийн Ганхуяг гишүүн.
 
Х.Ганхуяг: Т.Доржханд гишүүний асуултад хариулъя. 
 
Т.Доржханд гишүүний саналыг би зуун хувь дэмжиж байна. Маш зөв саналууд хэлж байна. Энэ бол гол санаа нь ч гэсэн тэр. 
 
Одоо энэ хуулийн хажуугаар бид бизнесийн орчныг эрүүлжүүлэх, хөрөнгө оруулагчдын эрх ашгийг хамгаалах аягүй олон хуулиуд явж байгаа. 
 
Яагаад 100-г 50 болгосон бэ гэдэг асуулт тавьж байна. Энэ бол яах вэ энэ дээр бас нэг аймаар том ач холбогдол битгий өгөөрэй. Энэ бол зүгээр гол нь мессеж өгөх зорилготой байсан юм. Одоо өнөөдөр ингээд Улсын Их Хурал гадаадын хөрөнгө оруулагчдыг татахын тулд ийм дүнг нь бууруулж байна гэдэг мессеж өгөх зорилго агуулж байсан юм. 
 
Хэрвээ визтэй холбоотой асуудал гэж яривал бид үүнийг 100 ч болгож болно, 200 ч болгож болно. Энэ дээр ямар ч асуудал байхгүй. Гол нь бид яг тэр хөрөнгө оруулалтын бүртгэлийн асуудлыг хялбаршуулъя гэдэг л асуудал байгаад байгаа юм. Тэгэхгүй бол одооны байгаа хууль тогтоомж өөрөө хүндрүүлээд байна. КОВИД-оос болоод хөрөнгө оруулалт багасаад байна гэдэг л мессежээр энэ хуулиудын энэ хоёр заалтыг л оруулж ирж байгаа юм л даа. 
 
Г.Занданшатар: Мөнхөөгийн Оюунчимэг гишүүн. 
 
М.Оюунчимэг: М.Оюунчимэг гишүүн алга байна. 
 
Норовын Алтанхуяг гишүүн.
 
Н.Алтанхуяг: Энэ 2013 онд л нэг өөрчлөлт оруулсан ийм хууль л даа. 
 
Тэр 100 мянган доллар энэ тэр гэдгийг бас тэр үедээ нэлээн ярьж байгаад ингэж хийсэн юм. Тэгээд энэ нэг график зөв уншмаар байна. Графикийг л унших бол уг нь их хэцүү биш. Амархан л даа. 
 
Тэр хууль батлагдсанаас хойш гадаадын хөрөнгө оруулалт буурчихсан харагдаж байгаа. Тэр бол үнэн. Тэгэхдээ энэ дотор жаахан анализ хийж үзэх хэрэгтэй. Би бол гадаадын хөрөнгө оруулалт гээд л мэдэхгүй. 1990 оноос эхлээд л баахан л юм явсан. Юу болж дууссан юм. Тэгээд 2013 онд ярьж байгаад нэг 100 мянгын босго тавья. Гадаадын хөрөнгө оруулалтыг дэмжихгүй гэж байгаа биш. Дэмжих ёстой. 
 
Тэгэхээр үүнийг хариуцлагатай болгоё. Тэр жижгийгээ бас жаахан хамгаалъя гэсэн ийм агуулгаар орж ирсэн юм. Одоо үүнийг 50 мянга болгочхоор нь маргаашаас гадаадын хөрөнгө оруулалт орж ирнэ гэж горьдоод хэрэггүй. Энэ ямар ч энэ логикгүй. Ингээд л юманд анализ хийж чадахгүй. Тэр маш сайн мэргэжлийн хүмүүстэй сууж анализ дүгнэлт хийж дотор нь үзэх ёстой. Энэ нийт хэдэн тэрбум америк доллар нь яагаад багасчхаад байгаа юм. Аль салбар нь багасчхаад байгаа юм. Аль салбар нь их. Цээжээрээ хэлэхэд уул уурхайн салбар л байгаа шүү дээ. Ганц жин дардаг юм нь. Өөр юм байхгүй шүү дээ. 
 
Тийм учраас хэдүүлээ энэ дээр та нар минь жаахан бодоорой. Ардын намын бүлэг. Тэгээд тэр нэг төрийн гурав гээд байгаа нөхдүүдтэйгээ суугаад. Энэ чинь тоглоом биш шүү. Тэгээд л нэг шүлсээ үсэргээд л нэг их баахан эдийн засаг яриад л хэдэн арван тэрбум доллар. 
 
Тэр чинь мөддөө орж ирэхгүй. Яагаад гээч. Би бол гадаадын хөрөнгө оруулалтыг тэр 100-г 50 болсноор, эсвэл авгай нөхөр нь олон дахин орж ирдэг визтэй болгосноор огт өөрчлөгдөхгүй. Энэ хээл хахууль, авилгалаа болиул. Чаддаггүй юм болбол багасга. Тэр Ерөнхийлөгчийнхөө хэлсэн “Байгалийн баялагтаа монгол хүн эзэн болно.” гэж одоо баахан дэмий юм ярьсан гэж би хэлье. Дэмий юм ярьсан. Одоо үүнийгээ ажил болго. 
 
Одоо тэрийгээ мартчихаад нэг тэрбум мод тарина гээд одоо ингээд. Ийм эргүү солиотой улсад ер нь ямар амьтан хөрөнгө оруулах вэ дээ. Энэ чинь намайг хөрөнгө оруулсны дараа аягүй болбол миний хөрөнгийг мод руу авна гэж ингэж бодно. 
 
Дээр нь хулгайгаа боль оо. Хуульгүй улс болчихсон байна. Хүний эрх, эрх чөлөөг хүндлээ. Иргэнээ хүндэлж чаддаггүй улсад ямар амьтан хөрөнгө оруулах вэ дээ. Одоо энэ хууль. Энэ хардаа ийм. Х.Ганхуяг гишүүн таны буруу биш л дээ. Энэ хуулийн тогтворгүй байдлаас болж бас их болгоомжилж байгаа юм. Арай хийж нэг юм олсон чинь нөгөөдүүл чинь хуулиа маргааш нь өөрчлөөд тавина. Одоо бол та яах вэ, багасгах чиглэлтэй ярьж байна. Нөгөөдөр нэг нөхөр гарч ирээд ихэсгэнэ. Юун 100 мянга, 500 мянга болгоно гээд. Ийм одоо дампуу тогтворгүй, байнга орж гарч байдаг, орон гаран, гаран орон болоод байдаг ийм улсад хүмүүс хөрөнгө оруулахгүй л дээ. 
 
Ер нь тэр 100 мянгадаа ч болоогүй юм байна шүү дээ. Энэ бас дахиад энэ ашигт малтмалын лицензийг олгохдоо нөгөө нэг дуудлага худалдаа хийдэг барьдаг гээд жаахан тиймэрхүү механизмууд гарч ирсэн юм шүү. Бас бодлоготой тэр үедээ ярьж байгаад л гаргасан. Тэгээд түүнээс болж энэ тоонууд тодорхой хэмжээгээр багассан. 
 
Ийм ийм учиртай. Та нар сайн судлаарай дээр нь ер нь байна шүү дээ. Энэ юун дээр гадаадын хөрөнгө оруулалт оруулах вэ гэдгээ хэдүүлээ бас сууж ярих ёстой. Энэ монголчуудаа дэмжээч ээ эхлээд. Тэгээд өөрийнхөө хэдийг алгасаад л өрөөлийн хэдийг дэмжинэ. Гаднаас л доллар ороод ирвэл бид нар болно гээд л ингээд байх юм. 
 
Гаднаас орж ирсэн нөхдүүд нь 24 цагаар ажилладаг. Монголын дэлгүүрүүд нь оройн 10 цагт хаадаг. Энэ одоо ямар гээчийн улс явж байгаа юм. “Emart” гэдэг юм орж ирж байгаа юм. Солонгосоос нэг жаахан юм оруулж ирдэг байсан нөхдүүд нь бүгд будаа болж байгаа. ТҮЦ-тэй байлдаад байгаа юм. Нийслэлийнхэн. Би эртээд бас хэлсэн л дээ. Ийм ийм энэ нэг юмнуудаа хийхгүй юм уу. 
 
Энэ харин өнөөдөр нэг олзуурхууштай.../минут дуусав/
 
Г.Занданшатар: Н.Алтанхуяг гишүүн нэмэлт 1 минут. 
 
Н.Алтанхуяг: Г.Занданшатар дарга л байх. Баярлалаа. Энэ нэг 5 минут руугаа нэг шилжинэ ээ. Гайгүй.
 
Одоо тэгээд мартсанаас мал мэнд үү гээд. За энэ яах вэ. Хөөш. Би иргэдтэй уулзаж нэг юм санаа зовоод байна. Бид нарын ийм тэнгэрийн юм яриад л. 100 мянгыг 50 мянга болгоод л. Давхар олон удаагийн виз өгчхөөр л Монгол цэцэглэг хөгжинө гэж. Тийм юм байхгүй. Ард иргэдээ харж үз. Амьжиргаа ахуйг нь дэмж. Бензин саваа хөөцөлд. Өвөл боллоо. Тэгэхээр яадаг билээ. Хүйтэрдэг. Тэгэхээр түлшээ бод. 
 
КОВИД-оо одоо тэгээд тавиад туучихсан. Одоо ер нь “үхсэнийх нь хохь, амьдынх нь зол болсон”. Тэгэхдээ үлдэж байгаа хэд нь хэзээ тусах нь цаг хугацааны л асуудал болсон. 
 
Энэ өнөөдөр маргаашийнхаа амьдрал руу бас жаахан, одоо манай жаран хэд орж жаахан юм хум хий л дээ. Би бас санаа зовоод байна. Нээрээ. Хайран улс маань яйран боллоо. Ингээд нүдэн дээр маань ингээд унаж байна. Хаа байна нөгөө хүчээ нэгтгээд алаад өгье гэдэг чинь. 
 
Хэдэн хүүхдүүд, эсвэл нэг жагсаал цуглаан хийсэн эрэгтэй эмэгтэйчүүд…/минут дуусав/
 
Г.Занданшатар: Хариулах уу? Санал хэлчихлээ. Тэгэхдээ яах вэ тодруулж хэлэх. Шатарбалын Раднаасэд гишүүн. 
 
Ш.Раднаасэд: Надад хоёр товчхон тодорхой санал гэх юм уу, нэгэн санал нэг нь асуулт ч юм уу. 
 
Энэ хаяг андуурчихсан л заалт яваад байгаа юм. Энэ уг нь гадаадын иргэн харьяатын эрх зүйн байдлын тухай хууль дээр байх ёстой юм. Визийн асуудал. Ямар хэмжээгээр яах юм. Түр оршин суух, байнга оршин суух гээд. Энэ рүүгээ орох ёстой юм болов уу гэж. Энэ 12.6. 
 
Нэг зүйл байна. Яах вэ, энэ хууль дээр тусаагүй ч гэсэн одоо тэгээд Х.Ганхуяг гишүүн хариулж чадах юм уу. Уг нь энэ Сангийн яам, Хэрэг эрхлэхээс байвал хүн хариулах ёстой. 
 
Энэ “Тогтворжуулалтын гэрчилгээ”-г олгож байгаа. Хөрөнгө оруулагч нарт. Тэр ажил сүүлийн үед хийгдэхгүйгээс болоод энэ гадна дотнын хөрөнгө оруулалтууд чинь бас зогсоод байна. Өнөөдөр хүсэлтээ өгчихсөн маш олон аж ахуйн нэгжүүд байдаг. Жишээлэх юм бол манай аймаг дээр гэхэд хөнгөн үйлдвэр, одоо мах, арьс шир, ноос, ноолуур боловсруулах гээд. 
 
Хөрөнгө оруулалтын ажил нь эхэлчихсэн. Барилга байшингууд нь түрүүчээсээ баригдаад явж байдаг. Татварын буцаан олголт, татварын хөнгөлөлт чөлөөлөлт эдэлнэ гээд хууль дээр биччихсэн байдаг. Тэрийгээ эдлэхийн тулд “Тогтворжуулалтын гэрчилгээ”-г авах хэрэгтэй байдаг. 
 
Тэр хурал нь болж өгдөггүйгээс хамаараад, тэр гэрчилгээ олгогдохгүйгээс бас гацаад зогсоод байгаа ажлууд бас нэлээн байна. Орж ирж байгаа шинэ хөрөнгө оруулагчийг хамгаалахаас гадна энэ дотор байгаа, өнөөдөр байгаа хөрөнгө оруулалтын хуулийн хэрэгжилтийн асуудлыг бас давхар ярьж явах нь зүйтэй юм болов уу л гэсэн. 
 
Ер нь шууд хөрөнгө оруулалтыг бүх хэлбэрээр Монгол Улс дэмжих нь бол зөв байх. Хэрвээ аль салбартай байх вэ, алиныг нь тэргүүлэх чиглэлтэй болгоод оруулах вэ гэдэг нь бас нэг асуудал байх. 
 
Өнөөдөр шууд хөрөнгө оруулалтын хэмжээ Монгол Улс бусад улсуудаас хэд дахин илүү доогуур байгаа. Ялангуяа энэ хоёр улсаас ерөнхийдөө хамаарсан хэлбэртэй л хөрөнгө оруулагчид голцуу байгаа байх. Тэр гуравдагч улсын хөрөнгө оруулалтыг татахын тулд, оруулахын тулд ямар ямар эрх зүйн зохицуулалт хийх юм. Нэг иж бүрнээр нь үүнийг шинэчлэх юмыг л хийхгүй бол нэг хууль хийгээд орхидог. Тэгээд тэр нь хэрэгждэггүй нэг ийм гацаад зогсчихдог асуудлууд гараад байна. 
 
Тэгээд энэ салбар дундын зохицуулалт хэлбэртэй хөрөнгө оруулалтын асуудлыг шийддэг болгоод хаячхаар аль яам нь хийх нь мэдэгдэхгүй ийм болгочхоод байгаа юм. Миний харж байгаагаар бол. 
 
Тийм учраас энэ тодорхой эзэнтэй. Төр өөрийнхөө Засгийн газар өөрийнхөө аль нэг бүтэцдээ бүр тодорхой болгоод, хэн нь юугаа хариуцах юм гэдгийг нь хийж өгөхгүй бол. Салбар салбараар нь ангилаад хуваагаад орхичхоор энэ хөрөнгө оруулагч нарт нь ч өөрт нь ойлгомжгүй. Тэгээд хуулийн хэрэгжилт нь ч өөрөө тэр хэрээрээ бас харьцангуй сул байх шиг л ингэж харагдаад байгаа юм. 
 
Тэгээд энэ 100 мянга, 50 мянга гээд 100 мянгын босгын асуудал дээр бас бодох ёстой байх. Тийм. Энэ бас зөв үү, буруу юу. Энэ зүйл дээр яг тодорхой тооцоо судалгаа юмнууд түрүүн бас яриад байх шиг байсан. Үүнийг нэлээн бодож байж хийхгүй бол бас хамаагүй ингээд шууд хөрөнгө оруулалтыг нээж байна гээд энэ гаднынхныг бас дураар нь оруулаад ирээд байх ийм нөхцөл бол бас яг энэ цаг үед мөн үү, биш үү гэсэн ийм зүйл байна. Баярлалаа. 
 
Г.Занданшатар: Хариулж тодруулах зүйл байхгүй. Одоо эрхэм гишүүн Гомпилдоогийн Мөнхцэцэг.
 
Г.Мөнхцэцэг гишүүн алга байна. Гишүүд асуулт асууж хариулт авч дууслаа.
 
Одоо санал хураалт явуулна. Гишүүд танхимдаа цуглаарай. Дэмжсэн, дэмжээгүй гурав хүртэлх гишүүн үг хэлж болно. Үг хэлэх гишүүн байна уу? Дамдинсүрэнгийн Өнөрболор гишүүнээр тасаллаа.
 
Эрхэм гишүүн Баагаагийн Баттөмөр үг хэлнэ. 
 
Б.Баттөмөр: Энэ асуудлыг өчигдөр Эдийн засгийн байнгын хороогоор хэлэлцээд Засгийн газраас бас санал орж ирж байгаа. Тэгээд нэгтгээд хэлэлцээд явъя гэсэн утгаар санал хураалт явуулаад дэмжигдсэн юм. 
 
Энэ Монгол Улсад хэдхэн жилийн өмнө асар их хэмжээний хөрөнгө оруулалт бүртгэж байсан. Тухайлбал, 2020 оныг 2007 онтой харьцуулах юм бол 20 дахин буурчихсан байгаа байхгүй юу. 
 
2007 онд 1611 гадаадын хөрөнгө оруулалт бүртгэж байсан бол 2020 онд 79 болж хувирсан. Энэ юунд байна гэдгийг бид олон талаас нь үзэх ийм шаардлагатай л даа. Энд хоёр, гурван ийм өөрчлөлт оруулснаар энэ хөрөнгө оруулалт нэмэгдэнэ гэж бол ерөөсөө байхгүй л дээ. 
 
Энэ манай хөрөнгө оруулалтыг 2013 онд баталсан энэ хууль бол боломжийн хууль байгаа. Энэ дээр нэг их харшлаад байгаа юм бол байхгүй. Хөрөнгө оруулагч нарт үзүүлэх тэр хөнгөлөлтүүд бүгд хамрагдсан байгаа. 
 
Тийм учраас үүнийг Засгийн газраас орж ирж байгаа санал юу байгаа юм. Тэрийг нь хараад бас эрх зүйн шинэчлэлээ хийх нь зүйтэй гэж ингэж бодож байгаа юм. 
 
Энэ хөрөнгө оруулалтыг ярихаар зэрэг уул уурхай яригдаж байгаа юм. Уул уурхай чинь хөрөнгө оруулалтын 74 хувийг эзэлж байгаа шүү дээ. Уул уурхай ярихаар зэрэг баялгийн менежментийн асуудлыг ярих хэрэгтэй. Баялгийн менежмент Монголд маш муу байна. Одоо гадаадын хөрөнгө оруулагч нар орж ирээд Геологи, уул уурхайн яаман дээр очоод ярихаар зэрэг санал болгох тийм хөрөнгө оруулалтын объект бол байхгүй. Хэдэн хувь хүн нь хэлдэг. Нөгөө хувь хүмүүс нь худалдана гэдэг урдаас. Тэгээд гараад явчихдаг. Ийм л байдалтай л байгаад байгаа юм л даа. 
 
Хууль биш хувь хүн засагладаг байдлыг хууль засагладаг болгоно гэж бид их ярьдаг шүү дээ. Хууль биш хувь хүн засагладаг. Манайд оруулсан хөрөнгөө алдсан нэг хэсэг байхад олон арав дахин өсгөөд аваад гарчхаж байгаа хүмүүс их байна. 
 
Хөрөнгө оруулалтын маргаанд хэн нь хохирогч, хохироогч байхаас хамаарахгүйгээр хамгийн их хэлмэгдэж байдаг субъект бол Монголын ард түмэн, Монгол Улсын Засгийн газар байдаг юм. 
 
Үндсэн хуульд газар, түүний хэвлий ард түмний байдалд байдаг тухай заасан. Зөв ашиглаж чадах юм бол гадаадын хөрөнгө оруулалт үнэхээр Монгол Улсын хөгжлийн түлхүүр мөн. Мөнөөс мөн. Гадаадын хөрөнгө оруулалтыг аваад хөгжсөн Сингапур, Хонконг гээд олон улсуудыг, Өмнөд Солонгос гээд олон улсуудыг дурдаж болно л доо. 
 
Гадаадын хөрөнгө оруулалт авсан боловч хөгжөөгүй Африкийн орнууд, Латин Америкийн орнуудыг бас дурдаж болно. 
 
Сүүлийн үед ажиглагдаж байгаа нэг зүйл юу гэхээр зэрэг энэ хөрөнгө оруулагчид хөрөнгө оруулалтыг “зээлийн санхүүжилт” хэлбэрээр оруулж ирж байгаа. Энэ нь хөрөнгө оруулагч нарт хамгийн эрсдэлгүй хэлбэр гэж ингэж үзэж байгаа. 
 
Жишээ нь, одоо энэ “Max Johnson” /Maximilian Johnson, Boris Johnson Prime Minister of the UK/ гээд нэг компани, “Засаг Чандмань майнз” компанийн хооронд сая болсон үйл явдалтай холбогдуулаад энэ бол их тодорхой байж байгаа. Мөнгөө зээлчихдэг. Тэгээд тодорхой хугацааны дараа авдаг. 
 
Энэ гадаадын хөрөнгө оруулалт Монголд яагаад орж ирэхгүй тойроод байгаагийн шалтгаан нь хөгжлийн алдаатай бодлого, засаглалын гажуудалтай холбоотой. Шударга бус байдал, хуулийн завхрал, эрх мэдэлтэнд үйлчилдэг байдлаас гадаадын хөрөнгө оруулалт зугтаж байгаа.
 
Лицензийн наймаа гэж одоо нэг аймшигтай юм байна. Нэг үе 7 мянган лиценз бараг хувь хүнд тараагдсан байсан. Одоо 2700 орчим байдаг гэж дуулсан. Ихэнх нь зарна гэж байгаа юм. Бат гэдэг хүнээс Дорж гэдэг хүнд лиценз шилжихэд тэр яам нь тэрийг аваад чаддаг хүнд нь өгөх ёстой. Үүнийг худалдах гэж байгаа магадлал аягүй өндөр байгаа байхгүй юу. 
 
Тийм учраас тэр чадахгүй байгаа хүмүүсийн лицензийг аваад чаддаг хүмүүст нь өг. Гадаадын хөрөнгө оруулагч нарт санал болгодог. Их хэмжээний том төсөл, дунд төсөл, жижиг төсөл гээд ингээд ялгаад ингэж ажиллахгүй бол манайд үндсэндээ энэ яаманд ийм бодлого байхгүй байгаа. 
 
Энэ “баялгийн менежмент” гэдэг юмыг ерөөсөө огт хийж чадахгүй байгаа юм. Монгол Улсын хөгжил ерөөсөө энэ баялгаасаа л хамаарна. Баялгийнхаа менежментийг л зөв хийж чадах юм бол Монгол хөгжинө. Энэ өчүүхэн цөөхөн 3.3 сая хүнтэй, бараг 1.5 их наяд доллароор хэмжигдэх баялагтай улсууд ийм ядуу амьдарч байгаа гэдэг бол бидний арчаагүйгийнх. 
 
Ийм учраас энэ дээр…/минут дуусав/
 
Г.Занданшатар: Та сая 5 минутаар үг хэллээ. 
 
Одоо эрхэм гишүүн Ганибалын Амартүвшин.
 
Г.Амартүвшин: Баярлалаа. Хуулийн төслийг хэлэлцэхийг нь дэмжиж байгаа. 
 
Ер нь бид эдийн засгаа тэлэхийн тулд гаднын хөрөнгө оруулалтыг татах нь маш чухал. Гаднын хөрөнгө оруулагчид сонголттой байдаг. Одоо юу гэдэг юм Монголд хөрөнгө оруулалт хийх гээд хүлээгээд байгаа хөрөнгө оруулагч гэж байхгүй. Монголд хөрөнгө оруулах уу, Вьетнамд хөрөнгө оруулах уу гээд зөндөө олон сонголттой байгаа болохоор бид Монгол Улсынхаа өрсөлдөх чадварыг нэмэгдүүлэх зорилгоор Хөрөнгө оруулалтын тухай хуулиа эргэж харах нь маш зөв. 
 
Зүгээр 100 мянган долларын босгын асуудлыг нэлээн ярьж байна л даа. Бусад орны жишгийг харах юм бол босго зарим орнуудад байдаггүй. Зарим улс орнууд босго тогтоогоод. Яагаад тогтоодог гэхээр хэрвээ Засгийн газартай хөрөнгө оруулалтын тогтворжуулсан гэрээ зурахаар байвал доод босгыг нь тогтоож өгдөг. Бусад тохиолдолд тусгай зөвшөөрөл нь шаардагдахгүй байвал тийм босго тогтоодоггүй. 
 
Тийм болохоор үүнийг бид ажлын хэсэг байгуулагдаад энэ хуулийн төсөл дээр ажиллахаар үүнийг илүү нарийн зохицуулалтыг нь оруулахад боломжтой байх гэж бодож байна. 
 
Тэр визийн асуудал энэ хуулиараа биш. Одоо гадаад харьяатыг зохицуулдаг хууль нь байгаа юм чинь тэр хуулиараа явсан нь дээр байх. Гэхдээ одоо жишээбэл Шинэ Зеланд юм уу, одоо Испани, Португали гээд орнууд болохоор “Хөрөнгө оруулагчийн виз” гэж тийм хөтөлбөртэй. 100 мянгаас 2 сая доллар хүртэл үл хөдлөхөд хөрөнгө оруулсан тохиолдолд урт хугацааны виз өгдөг. Аль эсвэл “оршин суух зөвшөөрөл”-ийг нь олгодог. Нэг бол Засгийн газрын бондод хөрөнгө оруулж бонд худалдаж авах замаар тийм визийн эрх нь нээгддэг. 
 
Тэгэхээр энэ бол өөр асуудал. Харин бид хөрөнгө оруулагчдын хувьд болохоор Монгол Улс бол хөрөнгө оруулалтад таатай нөхцөл бүрдүүлж байна гэдэг мессежийг өгөх нь аягүй чухал гэж бодож байгаа. 
 
Яалт ч үгүй бид төсвийн нөхцөл байдлыг харахад ч гэсэн ирээдүйд том төслүүдээ явуулахын тулд байнга гаднаас өр зээл авч санхүүжүүлэх нь боломжгүй болж байна. Одоо зээлийн таазандаа хүрчихсэн. Лимитдээ тулчихсан байгаа энэ тохиолдолд бид шууд хөрөнгө оруулалтаараа л санхүүжүүлээд явахаас өөр аргагүй болж байна. 
 
Бас нэг дурдах жишээ. Жишээлбэл, Сингапурт гаднын хөрөнгө оруулалтын компани байгуулахад босго байдаггүй. Харин тэр шинээр байгуулсан компани дээрээ банкны данс нээхэд арилжааны банк нь данс дээр байх доод хэмжээг нь зааж өгдөг. 10-аас 50 мянган доллар. Гэх мэтчилэн өөр санхүүгийн хэрэгсэл болон зохицуулалтаар энэ хөрөнгө оруулалтын асуудлыг шийдэж болох юм гэж үзэж байна. Тийм болохоор энэ хуулийн төслийг хэлэлцэхийг нь дэмжиж байгаа. 
 
Г.Занданшатар: Одоо эрхэм гишүүн Хүрэлбаатарын Булгантуяа.
 
Х.Булгантуяа: 100 мянган долларын босгыг авч хаялаа гээд гадаадын хөрөнгө оруулалт шууд нэмэгдэхгүй байж болно. Гэхдээ 100 мянган долларын босготой байгаа сүүлийн 8 жил тэгвэл дотоодын эдийн засаг, бизнес эрхлэгчдээ дорвитой дэмжсэн юм бас яг хаана байгаа юм бэ.
 
Өнөөдрийн байнгын оршин суугчтай гэж байгаа мэдээллийн тоогоор өнөөдөр 2020 оны байдлаар 1800, 1900 орчим хүн л Монголд байгаа юм билээ. 
 
Түрүүн бас хэлж байна лээ. Манайх нэг улс манай нийт хөрөнгө оруулалтын 90 орчим хувь нь байна гэж. Статистикийн үндэсний хорооноос гаргасан мэдээллийн дагуу бол 65.7 хувь нь Канадаас, 7.1 хувь нь Хятадаас. Тэгээд бусад нь 6 хувь ер нь байна. 
 
Тэгэхээр бид өөрсдөө бодох ёстой юм нь Монголын эдийн засаг тэлэхгүй байгаа нь Монголын жижиг, дунд бизнес эрхлэгчдэд зарим салбарууд хөгжихгүй байгаа нь гадаадын хөрөнгө оруулалт орж ирээд өрсөлдөөн хэт ихсээд уначхаад байгаа юм биш. 
 
Манай төр засгийн түмэн бодлого нь. Дээрээс нь нэмээд есөн жорын зөвшөөрөл нь, дарамт шахалт нь их байгаа болохоор л Монголын бизнес эрхлэгчид өнөөдөр үйл ажиллагаагаа явуулж чадахгүй, тэлж чадахгүй, экспортолж чадахгүй байгаа. 
 
Дэлхийн хамгийн хурдацтай өссөн нь энэ Азийн улс орнууд анх эхлээд гаднын хөрөнгө оруулалтыг эсрэгээрээ багасгана гэдэг бодлого явж үзсэн юм билээ. Дотоодын зах зээлээ дэмжинэ, хамгаална гээд. 
 
Тэгээд сүүлдээ ингэхээсээ илүүтэйгээр ерөөсөө л экспорт руу чиглэсэн бодлогыг л бид явуулах ёстой юм байна. Өнөөдөр яг үнэнийг хэлэхэд манайд нэг их ороод ирье гээд байгаа олон хөрөнгө оруулагчид яг үнэнийг хэлэхэд хил дээр жагсаад байгаа юм бол байхгүй. 
 
Монголын бизнесүүд өөрсдөө мөнгө олдохгүй, өөрсдөө хадаг бариад үнэнийг хэлэхэд хилийн цаашаа явж байгаа. Манай байгаа хувьцааны 25.0 хувийг аваадхаач. Манай бүтээгдэхүүнийг харин зах зээл дээр гаргах дээр зараад өгөөч. Би нэг дээл үйлдвэрлэдэг юм. Та Өвөр Монголд зарж борлуулаад өгөөч. Би нэг “стартап” бизнестэй юм. Манай ялангуяа IT-гийн салбарын залуучууд Японоос та манай компанийн 25.0 хувийг аваач. Японоос харин бид нарт захиалгат ажил олоод өгөөч. 
 
25.0 хувь нь доор хаяж байж гадаадын хөрөнгө оруулалттай компани болно. 100 мянган доллар. Монгол залуучууд гэхээр түүн дээр 300 мянган долларыг өөрсдөө гаргах болно. Яах вэ, тэрбум тэрбумаар хэмжигдэж байгаа бизнестэй хүмүүсийн хувьд 300 мянган доллар их биш байх. Тэгэхдээ старт аппуудад, жижиг дунд бизнес эрхлэгчдэд энэ бол их мөнгө. 
 
Тэгээд өөрсдөө чадахгүй болохоор компанийнхаа 50.0 хувийг, 75.0 хувийг өгч байгаа. Болохгүй бол өөрсдөө энэ мөнгөө гаргах гэж оролдож байгаа юм. 
 
Яагаад гэвэл манай Монголын жижиг, дунд бизнес эрхлэгчид “старт ап” компаниудад гаднын хөрөнгө оруулалт гэхээсээ илүүтэйгээр партнертай байх нь илүү их чухал байгаад байгаа юм. 
 
Өнөөдөр өрсөлдөөн мэдээж байхад Монголын манай жижиг, дунд бизнес эрхлэгчдэд хэцүү. Тэгэхдээ та гадаадын хөрөнгө оруулалтыг хааж байж эдийн засгаа өнөөдөр сайжруулна, бизнес эрхлэхдээ сайжруулна гэж байдаггүй юм. Үүнийг өөр бодлогуудаар дэмждэг юм. Татварын хөнгөлөлтөөр, ямар нэгэн байдлаар дотациар, экспортод гаргах эх үүсвэрийг нь бий болгож импортоор өрсөлдөгч бараа бүтээгдэхүүнүүдийг нь, бас тодорхой хэмжээг нь бид нар хязгаарлаж байж. 
 
Түүнээс биш бидний яг ярьж байгаагаар гадаадын хөрөнгө оруулалт, одоо үнэнийг хэлэхэд ингэчхээд, ялангуяа КОВИД-ын дараагаар одоо энэ цаг үед дэлхий даяараа хөрөнгө оруулалтын төлөө тэмцэл болж байна. Манай Т.Доржханд гишүүн бас хэлсэн. Үнэнийг хэлэхэд яг тэмцэл болж байна. Гадаад худалдаа бүх юм царцчихсан байна, саатчихсан байна. Хөрөнгө оруулалтын төлөө, ялангуяа хөгжиж байгаа хэдэн улсууд бол бүгдээрээ өрсөлдөхөөр байна. 
 
Яах вэ, энэ ганцхан хууль бүх юмны сигнал биш л дээ. Тэгэхдээ орж ирэхдээ хоёр, гуравхан хуулийг хамгийн түрүүнд хардаг юм байна лээ. 
 
Нэгдүгээрт, Татварын хуулийг хардаг юм билээ. 
 
Хоёрдугаарт, Гадаадын хөрөнгө оруулалтын тухай хуулийг хардаг юм билээ. 
 
Тэгээд л эхнээсээ энэ хоёр хууль дээр л гадаад дотоод гээд л ялгаварлаад л ингээд л эхлэх юм бол за за энэ улсад чинь одоо хөрөнгө оруулалт хийхэд хэцүү юм байна даа л гэж боддог юм билээ.  
 
Манайх 100 мянган доллар байсан ч гэсэн КОВИД-ын дараа бүх юм сайжирсан ч гэсэн нэг их том төслүүд рүү хөрөнгө оруулалт аягүй бол орж ирэхэд хэцүү байх. Магадгүй эхлээд арай жаахан жижгэвтэр бизнесүүд рүү оруулаад аажим аажмаараа тэлэх байх. КОВИД-ын дараагаар. Бүх юм, хил нээгдэхээр. 
 
Тэгэхээр бид оруулж ирвэл ганцхан манай хэдэн тэрбумын том төсөлд оруул гээд. Хаана байгаа юм тэр том төсөл чинь. ТЭЗҮ нь хийгдчихсэн, бэлэн болчихсон тийм том төслүүд нь одоо яг үнэнийг хэлэхэд хаана байгаа юм. Оруулаад ирчихсэн хэд нь өнөөдөр эрх ашгаа, энэ байгаа байдлаа хамгаалуулж чадахгүй байгаа.
 
Тэгээд яах вэ, бид өнөөдөр Дэлхийн банкнаас гаргасан “Doing business” гээд репорт байна. Америкийн Элчин сайдын яамнаас жил болгон гаргадаг хөрөнгө оруулалтын “Investment Climate Statement” гээд бас байгаа. Түүн дээр манай талаар яг тов тодорхой бичсэн байна лээ. 
 
Тэгээд бид зүгээр толгойноосоо гаргаж ирээд үүнийг хийгээгүй юм. Та бүхэн минь. Үүн дээр бид зүгээр хөрөнгө оруулагчдад зөв сигнал өгөх гэсэн юм. Үүнийгээ дагаад Зөвшөөрлийн тухай хууль, үүний хажуугаар Төр, хувийн хэвшлийн түншлэлийн тухай хууль, Худалдааны хууль, Хөрөнгийн үнэлгээний хууль, Худалдаа, аж үйлдвэрийн танхимын тухай хууль гээд олон хуулиуд бас явна. Шүүхийн шинэчлэлүүд, энэ бүх ажлууд ч гэсэн хийгдэнэ. 
 
Тэгж байж бид гаднын хүн битгий хэл дотоодын хүн Монголдоо хөрөнгө оруулалт хийхээс айж байгаа энэ цаг үед чангалаад л байвал манай эдийн засаг томроод л байна гэдэг ийм хуучин бодлогоосоо бид салах ёстой л гэж бодож байна. 
 
Г.Занданшатар: Хоёр хүн дэмжиж үг хэлсэн. Б.Баттөмөр гишүүн чинь яг дэмжсэн, дэмжээгүй. Дэмжсэн. Тийм ээ. 
 
Гурван хүн дэмжиж үг хэлсэн байна. Одоо дэмжихгүй л үг хэлж болно. Д.Өнөрболор гишүүн. Өргөн барьсан гишүүн. Ингээд гишүүд үг хэлж дууслаа. 
 
Гурван гишүүн дэмжиж үг хэллээ. Санал хураалт явуулна. 56 гишүүн бүртгэлд байна. Гишүүдийг танхимд дуудъя. Санал хураалт явах гэж байна. Гишүүд орж ирээрэй. 
 
Гурван гишүүн дэмжиж үг хэллээ. Ер нь цаашдаа хөрөнгө оруулалтын орчныг сайжруулах шаардлагатай. Цогцоор нь харах олон асуудал бий. 
 
Байнгын хороон дарга бол хэлэлцэх эсэхийг нь шийдчихээд ажлын хэсэг Байнгын хороон дээрээ гаргаад сайжруулаад явъя гэж. Одоо санал хураалт явуулна. 
 
Байнгын хорооны саналаар Хөрөнгө оруулалтын тухай хуульд өөрчлөлт оруулах тухай хуулийн төсөл болон хамт өргөн мэдүүлсэн Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулна.
 
Хурууны хээгээр санал хураалт явуулна шүү дээ. Ойрд дандаа цахимаар санал хураалт явуулаад. Хурууны хээгээр санал хураалт явуулаагүй. Төсөөрчихсөн байж магадгүй. Тэгэхээр туршилтын санал хураалт явуулъя. Бүртгэлдээ оруулаад. Төхөөрөмжийн ажиллагааг шалгаж туршилтын санал хураалт явуулж байгаа шүү. 
 
24 гишүүн байхгүй байна уу? Сая санал нь дутуу ороод байна уу? Санал хураалт. 
 
Санал хураалтад 54 гишүүн оролцож, 28 гишүүн дэмжиж, 51.9 хувийн саналаар төслүүдийг хэлэлцэх нь зүйтэй гэж гишүүдийн олонх үзлээ. 
 
Гишүүдийн олонх төслүүдийг үзэл баримтлалын хүрээнд хэлэлцэхийг дэмжсэнд тооцож санал хураалтаар олонх болсон учраас анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлж байна. 
 
Дараа нь нэг асуудал байгаа. Гишүүд хуралдаа идэвхтэй оролцон шүү. Дараагийн асуудалд оръё. 
 
Хоёр.Монгол Улсын Дээд шүүхээс санал болгосон 
Үндсэн хуулийн цэцийн гишүүнийг томилох тухай 
асуудал
 
Монгол Улсын Үндсэн хуулийн цэцийн гишүүнийг томилох тухай асуудлыг хэлэлцэнэ. 
 
Улсын Дээд шүүхийн саналыг Дээд шүүхийн шүүгч Цэндийн Цогт танилцуулна. Ажлын хэсгийг оруулаарай. 
 
Дараа нь Хууль зүйн байнгын хорооны санал, дүгнэлтийг Байнгын хорооны дарга Сандагийн Бямбацогт танилцуулна. 
 
Улсын Дээд шүүхийн шүүгч Цэндийн Цогтыг индэрт урьж байна. 
 
Ц.Цогт: Улсын Их Хурлын дарга, эрхэм гишүүд ээ,
 
Монгол Улсын Үндсэн хуулийн 65 дугаар зүйлийн 1, Монгол Улсын цэцийн тухай хуулийн 3 дугаар зүйлийн 2, Монгол Улсын шүүхийн тухай хуулийн 25 дугаар зүйлийн 8.7 дахь заалтуудыг тус тус үндэслэн Монгол Улсын Үндсэн хуулийн цэцийн гишүүнд нэр дэвшүүлэх асуудлыг 2021 оны 9 дүгээр сарын 20-ны өдөр Улсын Дээд шүүхийн нийт шүүгчдийн хуралдаанаар хэлэлцэж, тус хуралдаанаас 28 дугаар тогтоолоор Улсын Дээд шүүхийн нийт шүүгчдийн олонхын санал авсан Дашбалбарын Гангабаатарыг Монгол Улсын Үндсэн хуулийн цэцийн гишүүнээр томилуулахаар Улсын Их Хуралд санал болгохоор шийдсэн тул Монгол Улсын Их Хурлын чуулганы хуралдааны дэгийн тухай хуулийн 102 дугаар зүйлийн 102.2-т заасны дагуу нэр дэвшигч Дашбалбарын Гангабаатарыг Улсын Их Хурлын чуулганы нэгдсэн хуралдаанд танилцуулж байна. 
 
Нэр дэвшигч Дашбалбар овогтой Гангабаатар нь 1978 онд Сүхбаатар аймгийн Баруун-Урт суманд төрсөн. 43 настай. 
 
1998 онд Гадаад харилцааны дээд сургуулийг орчуулагч, 2002 онд Монгол Улсын Их Сургуулийн Хууль зүйн сургуулийг эрх зүйч мэргэжлээр төгссөн. 
 
Япон улсын Нагоягийн их сургуулийн Хууль зүйн сургуульд 2005 онд хууль зүйн ухааны магистр, 2011 онд хууль зүйн ухааны докторын зэрэг тус тус хамгаалсан. Хууль зүйн ухааны доктор, хууль зүйн сургуулийн профессор цолтой. Англи, япон хэлтэй. Орос, төвд, герман хэлний мэдлэгтэй хүн байна. 
 
Тэрээр 1999 оноос эхлэн Монгол Улсын Их Сургуулийн Хууль зүйн сургуульд захирлын туслах, багш, эрдэмтэн нарийн бичгийн дарга, дэд профессор, профессороор нийтдээ 22 жил ажилласнаас 19 жил нь багш, дэд профессор, профессорын албан тушаалд ажилласан байна. 
 
2007 онд Нидерланд Улсын Утрехтын /Utrecht University/ их сургуульд зочин судлаачаар ажиллаж байсан. 2008 онд Их Британийн Бэлфастын /Queen's University Belfast/ Хатан хааны их сургуульд зочин судлаачаар, 2012 онд Америкийн Нэгдсэн Улсын Жон Маршаллын /John Marshall Law School/ хуулийн сургуульд зочин судлаачаар, 2014 онд Япон Улсын Нагоягийн их сургуульд дэд профессороор тус тус ажилласан. 
 
Дашбалбарын Гангабаатар нь Үндсэн хуулийн эрх зүйн сурах бичиг, нэг сэдэвт бүтээл, ном, илтгэл, эмхтгэл, гарын авлага 24-ийг дангаар болон хамтран хэвлүүлсэн. Англи болон монгол хэлээр эрдэм шинжилгээний өгүүлэл 20-ийг хамтран болон дангаар нийтлүүлсэн. 
 
Бусад эрдэм шинжилгээний хурлуудад англи, монгол хэлээр 12 илтгэл хэлэлцүүлсэн байна. 
 
Нэр дэвшигч Д.Гангабаатар нь Монгол Улсын Үндсэн хуулийн 65 дугаар зүйлийн 2 дахь хэсэгт заасан болзлыг бүрэн хангасан, хууль зүйн өндөр мэргэшилтэй, профессор, Үндсэн хуулийн эрх зүйн багш, судлаач хүн юм. 
 
Дашбалбарын Ганбаатарыг Монгол Улсын Үндсэн хуулийн цэцийн гишүүнээр томилуулахаар Монгол Улсын Дээд шүүхээс гаргасан саналыг хэлэлцэн шийдвэрлэж өгнө үү. Баярлалаа.
 
Г.Занданшатар: Одоо нэр дэвшигчийн талаар гаргасан Хууль зүйн байнгын хорооны санал, дүгнэлтийг Байнгын хорооны дарга Сандагийн Бямбацогт танилцуулна. 
 
С.Бямбацогт: Улсын Их Хурлын дарга, эрхэм гишүүд ээ, 
 
Монгол Улсын Үндсэн хуулийн 65 дугаар зүйлийн 1 дэх хэсэг, Монгол Улсын Үндсэн хуулийн цэцийн тухай хуулийн 3 дугаар зүйлийн 2 дахь хэсэг, 4 дүгээр зүйлийн 4.1 дэх хэсгийг үндэслэн Улсын Дээд шүүхээс Үндсэн хуулийн цэцийн гишүүнээр томилуулахаар Дашбалбарын Гангабаатарыг санал болгосныг Хууль зүйн байнгын хороо Монгол Улсын Их Хурлын чуулганы хуралдааны дэгийн тухай хуулийн 102 дугаар зүйлийн 1 дэх хэсэгт заасны дагуу 2021 оны 10 дугаар сарын 06-ны өдрийн хуралдаанаар хэлэлцлээ. 
 
Нэр дэвшигчийн Байнгын хорооны хуралдаанд Улсын Дээд шүүхийн шүүгч Ц.Цогт танилцуулсан болно. 
 
Улсын Дээд шүүх Үндсэн хуулийн цэцийн гишүүний сонгон шалгаруулалтыг олон нийтэд нээлттэй зарлан зохион байгуулсан бөгөөд Дашбалбарын Гангабаатарыг хууль зүй, улс төрийн өндөр мэргэшилтэй, мэдлэг боловсрол, ажлын туршлагаараа Монгол Улсын Үндсэн хууль болон Монгол Улсын Үндсэн хуулийн цэцийн тухай хуульд заасан болзол, шаардлагыг бүрэн хангасан гэж үзэн Үндсэн хуулийн цэцийн гишүүнд нэр дэвшүүлэхээр Улсын Их Хуралд санал болгосон байна. 
 
Байнгын хорооны хуралдаанаар уг асуудлыг хэлэлцэхэд Улсын Их Хурлын гишүүн Ш.Адьшаа сүүлийн нэг жилийн хугацаанд Үндсэн хуулийн цэцийг тойрсон асуудал, үйл ажиллагаа, шийдвэр, түүнчлэн цаашид баримталж ажиллах зарчмын талаар, Улсын Их Хурлын гишүүн Ж.Сүхбаатар багш, судлаачийн хувьд Үндсэн хуулийн цэцийн үйл ажиллагааны талаарх байр суурь, Үндсэн хуулийн цэцийн гишүүнээр томилогдвол анхаарч ажиллах асуудлын талаар, Улсын Их Хурлын гишүүн Д.Ганбат Үндсэн хуулийн хэрэгжилтийг хэрхэн дүгнэж байгаа талаар, Улсын Их Хурлын гишүүн Ц.Сандаг-Очир Монгол Улсын Үндсэн хуульд оруулсан нэмэлт, өөрчлөлтийн хүрээнд батлагдсан Монгол Улсын шүүхийн тухай хуулийг хэрхэн үнэлж байгаа талаар нэр дэвшигчээс асуулт асууж, хариулт авсан болно. 
 
Үндсэн хуулийн цэцийн гишүүд нэр дэвшүүлэх асуудлыг хэлэлцэх үед Улсын Их Хурлын гишүүн Л.Мөнхбаатар Үндсэн хуулийн цэц нь цаашид онолын шүүх болон хөгжих нь зүйтэй тул улс төрийн өндөр мэргэшилтэй гэж хуульд заасан шаардлагыг хасах талаар, Улсын Их Хурлын гишүүн Ж.Сүхбаатар Улсын Дээд шүүхээс нээлттэй сонгон шалгаруулалтыг явуулж Үндсэн хуулийн цэцийн гишүүнээр томилуулахаар санал болгож байгаа явдал нь шүүхийн шинэтгэлийн хүрээнд гарч байгаа эерэг үр дүн болох талаар, Улсын Их Хурлын гишүүн Ц.Мөнх-Оргил Улсын Дээд шүүхээс Үндсэн хуулийн цэцийн гишүүнээр томилуулахаар санал болгож байгаа нэр дэвшигч нь мэдлэг, чадварын хувьд хүлээн зөвшөөрөгдөхүйц байгаа талаар дурдаад цаашид Үндсэн хуулийн цэцийн аливаа суудлын хуралдаанаас гарсан дүгнэлтэд онцгой анхаарч, дүгнэлтийн үндэслэх хэсгийг ч чанаржуулах шаардлагатай талаар, Улсын Их Хурлын гишүүн Ц.Мөнхцэцэг Үндсэн хуулийн цэц нь процессын асуудлаар нэлээдгүй шийдвэр гаргадаг тул дан ганц хууль зүйн өндөр мэргэжилтэй байхаас гадна улс төрийн өндөр мэргэшилтэй байх нь чухал талаар, Улсын Их Хурлын гишүүн Б.Пүрэвдорж Үндсэн хуулийн цэцийн гишүүн өөрийг нь санал болгосон байгууллагын эрх ашгийг хамгаалдаг буруу жишгийг халж, нээлттэй сонгон шалгаруулалт явуулж, мэдлэг чадвар, ёс зүйн хувьд тэнцэхүйц нэр дэвшигчийг Улсын Их Хурал санал болгож байгаа нь сайн жишиг болох талаар, мөн Улсын Их Хурлын гишүүн Д.Ганбат, Л.Мөнхбаатар, Ц.Мөнх-Оргил, Ц.Мөнхцэцэг, Б.Пүрэвдорж, Ц.Сандаг-Очир, Ж.Сүхбаатар нар Улсын Дээд шүүхээс Үндсэн хуулийн цэцийн гишүүнд томилуулахаар санал болгосон нэр дэвшигчийг дэмжиж байгаа талаар тус тус саналаа илэрхийлсэн болно. 
 
Байнгын хорооны хуралдаанаар Улсын Дээд шүүхээс Үндсэн хуулийн цэцийн гишүүнээр томилуулахаар санал болгосон нэр дэвшигч Дашбалбарын Гангабаатарыг Үндсэн хуулийн цэцийн гишүүнээр томилуулах тухай саналыг хуралдаанд оролцсон гишүүд санал нэгтэйгээр буюу 100 хувийн саналаар дэмжсэн болно. 
 
Байнгын хорооны санал, дүгнэлт болон Улсын Их Хурлын тогтоолын төслийг Та бүхэнд тараасан болно. 
 
Улсын Их Хурлын эрхэм гишүүд ээ, 
 
Үндсэн хуулийн цэцийн гишүүнээр томилуулахаар санал болгосон Улсын Дээд шүүхийн саналыг хэлэлцсэн талаарх Хууль зүйн байнгын хорооны санал, дүгнэлтийг хэлэлцэн Улсын Их Хурлын тогтоолын төслийг баталж өгөхийг Та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Нэр дэвшүүлсэн байгууллага болон нэр дэвшигчээс асуулт асууж, үг хэлэх Улсын Их Хурлын гишүүд нэрээ бүртгүүлнэ. Тасалъя. О.Цогтгэрэл гишүүнээр тасаллаа. 
 
Эрхэм гишүүн Жамъянхорлоогийн Сүхбаатар.
 
Ж.Сүхбаатар: Би нэг асуулт бас орхигдсон байна лээ. Байнгын хороон дээр ярьж байх үед. Тэрийг бас асууя гэж бодсон юм. 
 
Д.Гангабаатар нэр дэвшигч бол бас Үндсэн хуулийн эрх зүйгээр мэргэшсэн хүн. Манайдаа одоо сүүлийн үеийн залуучууд дотроос гадаадад нэлээн олон газар бас зочин судлаачаар ажиллачихсан. Онолын бөгөөд бас практикийн мэдлэг эзэмшсэн хүн. 
 
Тэгээд энд нэг асуудал бий л дээ. Би бас сонирхож байгаа юм нь бол. Манай Үндсэн хуулийн цэц Үндсэн хуулийн шүүх гэдэг тэр утгаар ойлгох нь зүйтэй гэж Та үздэг үү, үгүй юу? 
 
Ер нь ихэнх нь шүүх гэдэг. Энэ 1992 оны хуулийг харахаар зэрэг манайх Үндсэн хуулийн цэцэд “улс төрийн өндөр мэргэшилтэй” хүнийг бас “хууль зүйн боловсролтой” хүний хажуугаар орж болохоор заачихсан байдаг. 
 
Тэгээд үүнийг нь өөрийнхөө хэмжээнд харахаар Францын Үндсэн хуулийн зөвлөлд Ерөнхийлөгч нар нь хүсвэл ажлаасаа буусныхаа дараа насан туршийн шахуу Үндсэн хуулийнхаа зөвлөлд орж ажиллаж болдог. 
 
Тухайн үед 1992 онд бодвол Үндсэн хуулийг хийхдээ Ерөнхийлөгч байсан хүн гэдэг юм уу, Улсын Их Хуралд байгаа, Үндсэн хуулийг баталсан хүмүүс бас энэ цэцэд бас орох нь зүйтэй гэж үзээд л ийм гаргалгаа хийсэн байх л даа. 
 
Хэрвээ Үндсэн хуулийн шүүх гэж ойлгох юм бол цаашдаа энэ “улс төрийн өндөр мэргэшилтэй хүмүүс” гэдгээ болих ёстой юм биш үү. Эсвэл Франц маягийн улс төрийн өндөр мэргэшилтэй хүнийг гэж үзэх юм бол Ерөнхийлөгчөөр юм уу, Ерөнхий сайдаар ажиллаж байсан гэдэг юм уу, Улсын Их Хуралд ажиллаж байсан ч гэдэг юм уу нэг тийм түвшний хүрээнд асуудлыг авч үзэх шаардлагатай. Тодотгох шаардлага байгаа юм биш үү гэж боддог байхгүй юу. 
 
Тэгэхгүй болохоор чинь одоо манай зарим улсууд бол би тэр юмны намын дарга хийж байсан хүн учраас улс төрийн өндөр мэргэшилтэй гээд байна шүү дээ. Одоо тийм тайлбар хийсэн явдал ч энэ дотор бий. Үүнийг ер нь Та хэрхэн үздэг вэ? 
 
Ер нь Үндсэн хуульд байгаа тэр улс төрийн өндөр мэргэшилтэй гэдгээ харин хасах ёстой юм биш үү. Хасахгүй юм бол харин тэр Ерөнхийлөгчөөр ажиллаж байсан гэдэг юм уу, эсвэл тодорхой категорийн хүрээг заах юм уу. 
 
Францууд бол яг л тийм байгаа шүү дээ. Одоо зарим Ерөнхийлөгч нар чинь Үндсэн хуулийн зөвлөлдөө орчихсон байдаг шүү дээ. Тэгээд цаад утгаараа бол Үндсэн хуулиа хамгаалахаас гадна тэр төрийн дээд албан тушаалтанг бас элдэв улс төржөөд гүйгээд байхгүй. Бусад баталгааг нь бас хангадаг ийм ийм онцлог байх шиг байгаа юм. 
 
Тэгэхгүй бол Герман, Австри шиг зарчим руу орно гэвэл энэ хуулийнхаа чиглэлээр олон жил ажилласан хүмүүсээсээ байх ёстой шүү дээ. Тэгээд одоо манай энэ цэц чинь нэг ийм “улс төрийн өндөр мэргэшил” гээд хаалгатай болчихсон чинь ингээд тэнд чинь улс төрчид очдог болчихлоо гээд. Тэгээд захиалга биелүүллээ. Улс төрийн хандлагатай боллоо гээд байгаагийн чинь нэг юм энд байгаад байх шиг байгаа юм. 
 
Тэгээд би таныг бас үүнийг чуулганы нэгдсэн хуралдаан дээр. Байнгын хороон дээр бол дэмжсэн, асуусан, ярилцсан. Тэгэхдээ энэ асуудлыг бас бодоод байх нь Танаас бас энд асуувал надад бас сонирхолтой санагдаад байгаа юм. Баярлалаа.
 
Г.Занданшатар: 88. Нэр дэвшигч Д.Гангабаатар. 
 
Д.Гангабаатар: Ж.Сүхбаатар гишүүний асуултад хариулъя. 
 
Таны хэлсэнчлэн Үндсэн хуулийн цэцийн гишүүнээр “хууль зүй, улс төрийн өндөр мэргэшилтэй” гэсэн заалт Үндсэн хуулийн 65.2-т байсан. 
 
Үүнийг үе үеийн Улсын Их Хурал тухайн үеийнхээ гишүүдийн итгэл үнэмшлээр тайлбарлаж явж ирсэн. 
 
Би судлаач, Үндсэн хуулийн эрх зүй зааж байсан багш хүний хувьд зүгээр өөрийнхөө хувийн үзэл бодлыг хэлье. 
 
Энэ хугацаанд би Үндсэн хуулийн цэцийг Үндсэн хуулийг хамгаалдаг, биелэлтэд дээд хяналт тавьдаг, хэрэгжүүлдэг хууль болгоход чиглэсэн Үндсэн хуулийн энэ институц бол өөрөө “шүүх” байх ёстой юм гэдэг ийм итгэл үнэмшлээр зааж, бичиж явж ирсэн. 
 
Гэхдээ цаашдаа Үндсэн хуулийн 65.2 дээр хэрхэн өөрчлөлт орох шаардлага байна уу, үгүй юу гэдэг бол гишүүдийн итгэл үнэмшлээрээ шийдэх асуудал байх гэж бодож байна. 
 
Г.Занданшатар: Лхагвын Мөнхбаатар гишүүн.
 
Л.Мөнхбаатар: Өчигдөр Үндсэн хуулийн цэцийн гишүүний томилох асуудлаар Хууль зүйн байнгын хороо хуралдсан. Энэ хуралдаан дээр өөрийнхөө байр суурийг бас дэлгэрэнгүй илэрхийлсэн. 
 
Гэхдээ энэ дээр өнөөдөр бас нэмээд нэг зүйлийг хэлье гэж бодлоо. Үндсэн хуулийн цэцийн гишүүнээр хууль зүй, улс төрийн өндөр мэргэшилтэй хүн томилогдох ийм шалгууртай. 
 
Тэгэхээр Улсын Их Хурал Үндсэн хуулийн цэцийн гишүүнийг томилохдоо нэр дэвшигч маань “хууль зүйн өндөр мэргэжилтэй” гэдгийг хэрхэн яаж тогтоох вэ гэдэг шалгуур байхгүй байгаа юм. Улсын Их Хурал одоо ингээд бид томилох гээд байна шүү дээ. Тэгээд томилохдоо энэ ямар ч шалгуур байхгүй байгаад байна. Үндсэн хуулийн л заалт байгаа.
 
“Улс төрийн өндөр мэргэшил” гэдгийг яаж ойлгох юм гэдэг асуудал байгаа. 
 
Хууль зүйн өндөр мэргэшил гэдэг дээр хуулийн төв байгууллагад ажиллаж байсан хүмүүсийг ойлгох юм уу? Хууль зүйн сургуульд багшилж байгаа хүнийг өндөр мэргэшилтэй гэж үзэх юм уу? Аль эсвэл компанийн хуульчийг өндөр мэргэшилтэй гэж үзэх үү? Засаг даргын Тамгын газрын хуулийн хэлтэст ажиллаж байгаа хоёр гурван жил ажилласан хүнийг бас ингэж үзэх үү гэдэг чинь тодорхойгүй байгаад байна шүү дээ. 
 
“Улс төрийн өндөр мэргэшил” ч гэсэн бас ийм шалгуур байхгүй байгаа. Тэгэхээр энэ шалгуурыг тодорхой болгож заамаар байгаа юм. Доор хаяж л Улсын Дээд шүүхийн шүүгчид бид сая шинэ хуулиар тодорхой шалгуур тавьсан шүү дээ. 10 жил, 15 жил ажилласан гээд. 
 
Үүнтэй адилхан хэдэн жил ажилласан хүн байх юм? Ямар бүтээл туурвилтай хүнийг өндөр мэргэшилтэй гэж үзэх юм? Ямар эрдмийн зэрэг цолтой хүнийг үзэх юм? Үүнийгээ тодорхой болгоод явахгүй бол өнөөдөр ийм төвөгтэй байдал үүсэж байгаа юм. 
 
Үүнтэй холбогдоод Үндсэн хуулийн цэцийн гишүүдийн боловсрол болоод бусад байдалтай холбогдоод, ажилласан байдлуудтай холбогдоод бас олон шүүмжлэлүүд гардаг. 
 
Нөгөөтээгүүр Үндсэн хуулийн сүүлийн үед гарч байгаа шийдвэрүүд дээр тодорхой шалгуур тавигдахгүй байгаагаас болоод үндэслэлтэй шийдвэр гарч байгаа эсэх нь ойлгомжгүй байна. Их Хуралтай. Үүнтэй холбоотойгоор олон шүүмжлэлүүд гаргаад байгаа юм. Энэ асуудлыг нэгдүгээрт тодорхой болгох ёстой байна. 
 
Миний ойлгож байгаагаар Үндсэн хуулийн цэц хууль зүйн хувьд энэ салбартаа хүлээн зөвшөөрөгдсөн хүмүүс байх ёстой. Нөгөөтээгүүр сүүлийн үед бас энэ багш нар маань томилогдож байгаа. Үндсэн хуулийн эрх зүйгээр мэргэшсэн Д.Гангабаатар багш, Эрдэнэбулган багш нарыг зарчмын хувьд дэмжээд явж байгаа. Зүйтэй. 
 
Түүнээс гадна Байнгын хороон дээр бас нэг хөндөгдөж яригдсан зүйл бол. Зарим гишүүд ч бас хөндсөн. Шүүгч нар бас энд орж ирвэл яасан юм бэ гэж. Энэ өөрөө Үндсэн хуулийн шүүх. Энэ хэрэг маргаанд энэ нотлох баримт дээр тулгуурлаж ярьдаг энэ зүйл дээр шүүгч нарын оролцоог бас нэмэгдүүл. 
 
Ер нь ямархуу харьцаатай байх юм бэ? Хууль зүйн чиглэлийнх нь, улс төрийнх нь хэдэн хувь байх юм? 
 
Нөгөөтээгүүр хоёр дахь асуудал бол Ж.Сүхбаатар гишүүн бид хоёрын байр суурь бас ойролцоо байгаад байгаа. Ер нь цаашдаа Үндсэн хуулийн цэц бол онолын шүүх болон хөгжих ёстой. Үүний тулд улс төрийн өндөр мэргэшилтэй гэдэг энэ заалтаа бол ер нь аваад цаашдаа энэ хууль зүйн өндөр мэргэжлээ илүү тодорхой болгоод явах нь зүйтэй гэсэн ийм зүйл байгаа юм. 
 
Нэр дэвшиж байгаа Д.Ганбаатарын хувьд Үндсэн хуулийн эрх зүйгээр мэргэшсэн. 2019 онд батлагдсан Үндсэн хуулийн нэмэлт, өөрчлөлт дээр голлож ажилласан хуульчийнх нь хувьд Үндсэн хуулийн цэцийн энэ шалгуурт нийцэж байгаа гэж үзэж байгаа учраас дэмжиж байгаагаа хэлье.
 
Г.Занданшатар: Үг хэллээ. Тийм ээ. 
 
Одоо эрхэм гишүүн Баттөмөрийн Энхбаяр.
 
Б.Энхбаяр: Баярлалаа. Би Д.Гангабаатар нэр дэвшигчийг талархан дэмжиж байгаа. 
 
Сая Ж.Сүхбаатар гишүүн, Л.Мөнхбаатар гишүүн нар их чухал асуудлыг хөндөөд байгаа. Бие биеийгээ яг үргэлжлүүлж бас хөндөх гэж байгаа юм. 
 
Сая Ж.Сүхбаатар гишүүн хэлээд байна шүү дээ. Энэ “улс төрийн өндөр мэргэшилтэй” гэдгийг тухайн үед тэр 1991 он, 1992 онд. Манайх чинь тухайн үед ажлын хэсэг Б.Чимид багш ахлаад судалж байхдаа Франц, Герман гээд ийм загварыг ер нь авсан байгаа юм. 
 
Тэр үедээ энэ “улс төрийн өндөр мэргэшил” гэдэгтэй ер нь Монгол Улсын төрийн тэргүүнээр ажиллаж байсан хүмүүс одоо бас Үндсэн хуулийн манаанд байх боломжийг хаахгүй нээх, заавал тэр “эрх зүйч” гэдэг мэргэжлийг эзэмшсэн байдлаар нь хааж болохгүй гэж бодож Үндсэн хуульдаа тусгасан юм шиг байгаа юм. 
 
Энэ нь савсаар байгаад үе үеийн Ерөнхийлөгч, Улсын Их Хурал, Улсын Дээд шүүхээс энэ цэцийн гишүүнд нэр дэвшүүлэхдээ нөгөө талд нь саваад, бүр хуульч ч биш, улс төрийн хэт явцуурсан томилгоонуудыг хийснээс болоод манай Үндсэн хуулийн эрх зүйн хөгжил, хүний эрх төлөвших, амилах асуудал, чөлөөт зах зээл, хувийн өмч хамгаалагдах асуудал гээд олон асуудал Үндсэн хуулийн хүрээнд хамгаалагдаж чадахгүй явж ирсэн байдаг. Их улс төрждөг болсон. Шийдвэрүүд нь үндэслэл байхгүй. Өөрөөр хэлбэл яагаад гэдэг тайлбар байхгүй. Би ингэж бодож байна гээд ингээд явчихдаг. 
 
Тэгэхээр Үндсэн хуулийн цэцийн гишүүнд ганцхан дарга байгаа. Тэр нь Үндсэн хууль. Үндсэн хууль гэдэг л ганцхан дарга байгаа. 
 
Үүнийг засахын тулд Шүүхийн хуулийг Улсын Их Хурал манлайлж баталсан. Тухайн үед зарим нөхдүүд маань хардаж байсан. Энэ эрх барьж байгаа Монгол Ардын Нам үнэмлэхүй олонх болоод, тэгээд бяр хүч нь амтагдаад өөрийнхөө намын нөхдүүдийг энэ шүүхэд шургуулах, томилох гэж байна, шүүх эрх мэдлийг гартаа оруулах гэж байна гэж хардаж байсан. Мэдээж энэ бол зүй ёсны хардлага. 
 
Тэгэхдээ Улсын Их Хурал тэгж бодож хийгээгүй. Тэгж бодож хийгээгүйн үр дүн өнөөдөр жишээлбэл Д.Гангабаатар багш байна гэж би хэлэх гэж байгаа юм. 
 
Шүүхийн тухай хуульд Үндсэн хуулийн цэцийн гишүүнд Улсын Дээд шүүх нэр дэвшүүлэхдээ Дээд шүүхийн дарга нь ганцаараа ч юм уу, Ерөнхийлөгчтэй ярьж байгаад ч юм уу оруулж ирэх тэр боломжийг хаасан. Өөрөөр хэлбэл улс төрийн нөлөөллийг хаасан. 
 
Шүүх дэх улс төрийн нөлөөлөл болон шүүх дэх Ерөнхий шүүгчийн нөлөөллийг хаасан. Шүүхэд дотоод ардчиллыг бий болгохыг хүссэн. Тэрийг яаж хийсэн бэ гэхээр жишээлбэл, Үндсэн хуулийн цэцийн гишүүнд нэр дэвшүүлэхдээ нийт шүүгчид хуралдаж байж шийднэ. Нууц санал хураалтаар нэр дэвшүүлнэ гээд хийчихсэн чинь одоо Улсын Дээд шүүх дээр 3 удаа 20-иод хүн зарлаж, Үндсэн хуулийн цэцийн гишүүд нэр дэвшиж чадахгүй, олонхын санал авчихгүй уналаа шүү дээ. 
 
Сүүлдээ би одоо хувьдаа ний нуугүй хэлэхэд бас жаахан айж байлаа. Манай ер нь доктор цолтой жаахан олны танил эрдэмтэн мэргэд бүгд бүдэрч унасан. Дээд шүүх дээр. Нэр дэвших хүнгүй болсон шүү ер нь. Ер нь хүнгүй болчих юм биш байгаа гэж болгоомжилж байлаа. Би ч хувьдаа.
 
Тэгээд Д.Гангабаатар багш орж ирсэн. Д.Гангабаатар багш бол аль нэг намын хэзээ ч элсэж байгаагүй. Ажиллаж байгаагүй. Цэвэр мэргэжлийн судлаач багш орж ирлээ гэж дэмжиж байгаа. 
 
Тэгэхээр энэ бол одоо бас шүүхийн шинэчлэлийн их бодитой ийм үр дүн болж байна гэж тэмдэглэхийг хүсэж байна. Баярлалаа. 
 
Г.Занданшатар: Үг хэллээ. Одоо Ширнэнбаньдын Адьшаа гишүүн.
 
Ш.Адьшаа: Монгол Улсын Дээд шүүхээс Үндсэн хуулийн цэцэд нэр дэвшүүлж ирсэн Д.Гангабаатар нэр дэвшигчийг дэмжиж байгаа.
 
Д.Гангабаатар бол улс төр, хууль, эрх зүйн өндөр боловсролтой, шалгуур хангасан ийм нэр дэвшигч байгаа юм. Түүнээс гадна Очирбатын Дашбалбар гэж Монголын улс төрд нэрээ гаргасан, шударга ёсны дуу хоолой болж байсан тэр хүний хүсэж мөрөөдөж байсан зүйлийг, хууль дээдлэх зарчмыг цаашид авч явж чадах ийм үе дамжсан хуульч болох байх гэдэгт найдаж байгаа юм. Ингээд Д.Гангабаатар нэр дэвшигчид баяр хүргэе. 
 
Энэ цэцийн томилгоотой холбогдуулж Улсын Их Хурлын гишүүний хувьд зарим нэг зүйлд байр сууриа илэрхийлэх зайлшгүй шаардлага үүссэн. 
 
Түрүүчийн долоо хоногт Хууль зүйн байнгын хороо Үндсэн хуулийн цэцийн их суудлын хуралдааны дүгнэлттэй холбогдуулж Их Хурлын гишүүд болон цэцэд итгэмжилсэн төлөөлөгч нар бүр гайхмаар асуудал ярьсан. Би энд их харамсаж байгаа. 
 
Монгол Улсын хууль тогтоох байгууллага, түүний бүтцийн Хууль зүйн байнгын хороо Монгол Улсын Үндсэн хуулийн цэцийн их суудлын хуралдааныг дүгнэх, тэнд үнэлэлт дүгнэлт өгөх ийм шийдвэр гаргах талаар гишүүд ярилаа. Энэ чинь одоо юу болж байна. Шүүхийн шийдвэрийг, Үндсэн хуулийн цэцийн их суудлын шийдвэрийг Монгол Улсын Их Хурал, Хууль зүйн байнгын хороо дүгнэлт гаргадаг юм уу. Энэ чинь өөрөө Үндсэн хууль зөрчиж Үндсэн хуулийн хямрал руу татан оролцууллаа. Энэ асуудал хэрээс хэтэрч байна. 
 
Цэц зөв шийдвэр гаргасан. Энэ асуудал өнөөдөр Улсын Их Хурал, хууль тогтоох байгууллага, Ерөнхийлөгчийн институт, цэц гэсэн ийм гурван шинэ үйл явдал өрнөж, энд төрд итгэх итгэл, хуульд итгэх итгэл алдагдлаа. Энд би Б.Энхбаяр гишүүнд гайхаж байгаа. Үндсэн хууль, цэцийн шийдвэр нь Үндсэн хууль зөрчлөө гэж ийм юм ярьж болдог юм уу өнөөдөр.
 
Өнөөдөр Улсын Их Хурлын гишүүн Улсын Их Хурал дээр хэлсэн үгийнхээ төлөө хариуцлага хүлээхгүй гэж байгаа. Гэтэл ингэж ард түмнийг төөрөгдүүлсэн, хууль тогтоох эрх мэдэл, Үндсэн хуулийн шүүх эрх мэдлийг хооронд нь хагаралдуулсан ийм асуудлаа бид цаашдаа анхаарах ёстой. 
 
Улсын Их Хурлын индэр дээрээс Их Хурлын гишүүн үг хэлэх нь хариуцлагагүй үг хэлж байгаа боловч энэ бол бид Үндсэн хуулийн дээр гараа тавьж байж тангараг өргөсөн. Би одоо бүр гайхаж байгаа юм. Энэ Б.Энхбаяр гишүүн гэдэг хүн өнөөдөр юу яриад байгааг би ойлгохоо больсон. 
 
Г.Занданшатар: Хэлэлцэж байгаа асуудлуудтай холбоотой үг хэлнэ шүү. 
 
Ш.Адьшаа: Яах вэ, би үгээ хэлчихье. Одоо энд чинь Зоригийн хэргийн захиалагчийг мэдэж байгаа тухай, энд төрийн өндөр албан тушаалтан холбогдсон тухай өөрийнхөө нүүр номоор энэ хүн мэдэгдсэн. 
 
Энэ хүн үнэхээр энэ Зоригийн хэргийн…/минут дуусав/
 
Г.Занданшатар: Зоригийн хэргийн асуудал хэлэлцээгүй. 1 минут байхгүй. Зоригийн хэргийн асуудал хэлэлцээгүй. Хүн амины хэрэг шийдэхгүй. 
 
Цэвэгдоржийн Туваан гишүүн.
 
Ц.Туваан: Улсын Дээд шүүхээс хуулийн дагуу Үндсэн хуулийн цэцийн гишүүний томилгоо хийх гээд Улсын Их Хурлаар оруулж ирж байна. Тэгээд энд нэр дэвшиж орж ирсэн Д.Гангабаатар нэр дэвшигчийг дэмжиж байгаагаа хэлье. 
 
Мөн Ш.Адьшаа хэллээ. Монгол Улсын төлөө, Монгол төрийн төлөө, Монгол газар шорооныхоо төлөө тэмцэж байсан хүний хүү ингээд аавынхаа үйл хэргийг үргэлжлүүлж орж ирж байгаад нь талархаж байна. 
 
Монголчууд төрөө дээдэлдэг ард түмэн. Үндсэн хууль бол мэдээж эцэг хууль. Дээд тал нь. Түүний цэцийн шийдвэрт нь хүндэтгэлтэй ханддаг байсан. Сүүлийн үед, ялангуяа өнгөрсөн хаврын процессууд, гаргасан шийдвэрүүд цэцийн нэр хүндийг ард түмний дунд унагаасан. 
 
Тэнд байгаа хүмүүсийн ёс зүй, янз бүрийн гаргасан шийдвэрүүд, алдаатай шийдвэрүүд би гаргасан гэж үздэг, боддог. Тэгэхээр энэ маш хариуцлагатай газар. Монголчууд цэцийн дээр хөх тэнгэр л байгаа гэж ярьдаг. Энэ газар томилогдож очоод бас энэ цэцийнхээ нэр хүндийг унагахгүй өндөрт авч явах энэ ажилдаа амжилттай ажиллана гэдэгт нь итгэж байна. 
 
Тэгээд бас дараа дараагийн шийдвэрүүд дээр. Сая бас гишүүд хэлж байна. Ямарваа нэгэн улс төрийн намын байр сууринаас биш, одоо яг хуулиар өгсөн эрх мэдлийнхээ хүрээнд Монгол Улсад хэрэгтэй шийдвэрүүдийг гаргаж ажиллаарай гэдэг захиасыг хэлье. 
 
Мөн аливаа нэгэн зүйлээс хараат бусаар ажиллаж, яг төвийг сахиж хуулийг дээдэлж ажиллана гэдэгт итгэж байна. Тэгээд амжилт хүсье.
 
Г.Занданшатар: Үг хэллээ. Одоо Тогмидын Доржханд гишүүн. 
 
Т.Доржханд: Баярлалаа. Үндсэн хуулийн цэцийн үйл ажиллагаатай энэ жил нэлээн дотор нь орж танилцсан. 
 
Тэгээд ямар их зөрчил байдаг, ямар их улс төрчид тэтгэвэртээ гарахаараа тэнд очдог, бугшсан ийм үйл ажиллагаа байдаг юм бэ. Мөн эрх мэдлийн хуваарилалтуудаа дагаад тэнд байгаа гишүүд нь бас хоёр талдаа хуваагдаад чулуу шидэлцдэг юм бэ гэдгийг мэдсэн, мэдэрсэн.
 
Харин өнөөдрийн энэ томилгоонд сэтгэл маш өндөр хангалуун байна. Яагаад вэ гээд тэгэхээр улс төрч биш харин илүү мэргэжлийн хуульч хүн орж ирсэн байна. Тэгээд зүгээр ч нэг хуульч биш. Дотооддоо болон гадаадад туршлагатай байна гэдэг бол маш сайн. 
 
Тэгээд миний харж байгаагаар ямар ч байсан Нидерландад, Их Британид, Америкийн Нэгдсэн Улсад зочин профессороор ажиллаж байсан юм байгаа юм. Нагоягийн их сургуульд профессор Ph.D-г хийхээс гадна бас тэндээ дэд профессороор ажиллаж байсан байна. Тэгээд энэ бол маш сайн үзүүлэлт. Дэлхийд гарч ажиллана гэдэг чинь амархан ажил биш. Тухайн улсад татварыг нь төлдөг юм. Тухайн улсын дэг журмыг. Дээрээс нь маш олон хэмжээний унших материалыг судална уншина. Амархан ажил бол биш л дээ. 
 
Тэгэхлээр сүүлийн 20-иод жил ийм туршлага хуримтлуулсан маш сайн хуульчийг оруулж ирж байгаад би энэ оруулж ирж байгаа хүмүүст бас баяр хүргэмээр байна. 
 
Цэц ийм байдлаар өөрчлөгдөх юм бол гэрэл гэгээ гарч байна. Тэгээд олон улсын эдийн засагчтай янз янзын хөгжсөн орнууд дээр ингээд ажиллаж байхад үр ийм л зүйл хэлдэг юм байна лээ л дээ. Одоо хамгийн сайн хуулийн систем хаана байна тэнд нь хамгийн сайн хуульчид байдаг гээд. Тэгээд Английн систем сайн, Германы систем сайн, Японы систем сайн. Энэ систем дээр ажиллаж байсан хуульчид бол маш сайн.
 
Казакууд тухайлбал Англи хуульчийг хөлсөлж авчраад л хээл хахууль, авилгал, дээрээс засаглалынхаа асуудлуудыг богино хугацаанд шийдсэн л ард түмэн шүү дээ. 
 
Африкийн маш олон орнууд Англи, Францын хуульчдыг авчраад тэгээд засаглалаа болоод хөгжлийнхөө асуудлыг түргэтгэсэн ийм жишээнүүд дэлхий даяар дүүрэн л байдаг юм. 
 
Харин өнөөдөр яг тэндээ ажиллаад боловсрол олоод, тэгээд мэргэшээд туршлага хуримтлуулсан ийм залуу судлаач хүн Үндсэн хуулийн цэцэд орж ирж байна гэдэг бол энэ бол маш тэмдэглүүштэй зүйл. 100 хувь дэмжиж байна. Цаашдын томилгоонууд бас ийм байгаасай. 
 
Харин нэг зүйлийг асуумаар байгаа юм. Үе үеийн Үндсэн хуулийн цэцийн дарга болон гишүүд дандаа дарга нарт үйлчилж явсан юм байна гэдэг хувь хүний дүгнэлт бол байна. Ерөнхийлөгчид нь байна уу, Ерөнхий сайд нь байна уу, Их Хурлын даргад нь байна уу. Эсвэл эрх барьж байгаа намд нь байна уу? 
 
Тэгэхлээр энэ нэр дэвшигчээс би асуумаар байгаа юм. Та хэн нэгэн эрх мэдэлтэй дарга таныг уг асуудлыг шийдээ гэж тулгах юм бол түүнийг нь хүлээж авахгүй байж чадах уу? Яг Үндсэн хуулийнхаа үзэл санаан дээр хав хатуу байгаад, хуульчийнхаа эрхэм ёс зүйгээ дээдлэн сахиад, мэргэжлийн хүний байдлаар, эрдэм номтой хүний байдлаар, мэргэшсэн хүний байдлаар илүү ёс зүйгээ ахиад шийдвэр гаргаж чадах уу? Нөлөөнд орохгүй байж чадах уу? Их Хурлын танхимд үүнийгээ нотолж хэлээч ээ гэдгийг хүсэж байна. Тэгээд Танд амжилт хүсье. 
 
Г.Занданшатар: 88. Нэр дэвшигч Д.Гангабаатар.
 
Д.Гангабаатар: Т.Доржханд гишүүний асуултад хариулъя. 
 
Үндсэн хуулийн цэцийн гишүүнд үндсэндээ үйл ажиллагаа явуулахдаа баримтлах хэд хэдэн зарчмыг Үндсэн хуульд шууд тусгасан байгаа. Үүнд Үндсэн хуульдаа захирагдаж ажиллах. Тэгээд Үндсэн хуулийн цэцийн гишүүний хараат бус байдлыг, хараат бус байдлаар албан тушаалтнаас, аливаа байгууллагаас, ялангуяа улс төрчдөөс болон бусад хүмүүсээс хараат бус ажиллах гэсэн ийм зарчмыг тусгасан байгаа. Энэ зарчмын хүрээнд хэрэвзээ томилогдвол ажиллана. 
 
Г.Занданшатар: Норовын Алтанхуяг гишүүн.
 
Н.Алтанхуяг: Надад их тодорхой гурван асуулт байгаа. Тэгэхдээ энэ бол асуучхаж болох байх гэж бодож байна. Хувийн чинь байр суурийг л сонирхож байгаа юм. Үндсэн хуультай холбоотой асуудлаар.
 
Ер нь зүгээр цэц гээд ингэхээр одоо залуу хүн байна даа, очоод нэг жаахан шударга л ажиллаарай. Сүүлийн үед манай цэц чинь цэц биш болчихсон шүү дээ. Дээр нь хөх тэнгэр байдаг гэсэн чинь дээр нь хэдэн дарга нар байдаг. Тэгээд хоорондоо байлддаг. 
 
Нөгөө 9 нөхрийг чинь нааш нь цааш нь толхилцуулаад ийм муухай юм болсон юм. Одоо үүнийг ингээд. Би бол өөрийг чинь сайн мэдэхгүй юм. Намтар түүхээр нь ямар хүнийг дүгнэлттэй биш. Тэгэхдээ залуу хүн байна. Бас энэ чиглэлийн судалгааны ажил хийж байсан их сургууль гэхээр нь би бас нэг жаахан элэгтэй байна. 
 
Надад ийм гурван асуулт байна. Нэгдүгээрт байна шүү дээ, энэ Үндсэн хуулийн судлаач учраас би асууж байгаа юм шүү. Энэ Монгол Улсын Үндсэн хуульд төрийн байгууллагаас сонгох, сонгогдох гээд биччихсэн байгаа. Гэтэл яг Үндсэн хууль дотроо Монгол Улсын Ерөнхийлөгчид парламентад суудалтай нам нэр дэвшүүлнэ гэсэн юм. Энэ одоо зөрчилт байдал мөн үү, биш үү? Та зүгээр надад өөрийнхөө саналыг хэлээрэй. 
 
Дараагаар нь, Монгол Улсын иргэд эвлэлдэн нэгдэж болно. Тэр нам элдвийн юмаа байгуулаад гэж байгаа юм. Гэтэл Монгол Улсад баталсан сонгуулийн хууль буюу салбар хуулиар нь уу, органик хуулиараа болохоор энэ Үндсэн хуулийн иргэдийн эвлэлд нэгдэх эрхийг үндсэндээ би хаачхаад байна гэж бодож байгаа юм. 
 
Яагаад гэхлээр мажоритар тогтолцоо бол хоёр том намд л зориулагдсан тогтолцоо. Тэгэхээр энэ Үндсэн хууль дээр нэг лоозон маягийн үг л үлдчихэв үү. Энэ дээр таны хувийн бодол юу вэ? 
 
Гурав дахь нь. Төрөөс бүх нийтийн ерөнхий боловсролыг төлбөргүй л олгоно. Иргэд төрөөс тавих шаардлагад нийцсэн хувийн сургууль байгуулан ажиллуулж болно. Энэ юу гэсэн үг вэ? Эхний өгүүлбэрийг нь би уншихаараа бүх нийтийн ерөнхий боловсрол төлбөргүй байх ёстой гэж ойлгож байгаа юм. Дараачийнх нь өгүүлбэр болохоор хувийн сургууль байгуулна гэж байгаа юм. Тэгэхдээ төлбөрийн тухай би бас бодохгүй байгаа юм. Төлбөргүй гэсэн үг үү, эсвэл ашгийн бус гэсэн үг үү? 
 
Яг ингээд манай Үндсэн хууль гээд одоо бид нарын бариад хоорондоо маргадаг юм нь өөрөө дотроо бас ийм зөрчилтэй байдалтай. Би тэр үеийн Үндсэн хуульд баталсан хүмүүсийг буруушаахгүй л дээ. Юм бол дандаа цаг үеэсээ л хамаардаг учраас тухайн цаг үедээ болсон байх. Харин ч сайхан гайгүй Үндсэн хууль баталж өгсөн юм. Сая нэг өөрчлөлт хийсэн юм. Ер нь цаашдаа бид үүнийг судлаачийн хувьд миний хэлж байгаа. Би зөвхөн гуравхан асуудал ярилаа шүү. 
 
Ер нь манай Үндсэн хууль дотор байгаа зөрчилт асуудлууд байна уу? Энэ нь байна уу, үгүй юу? Ер нь. Энэ гурван асуултад хариулаад өгөөч. 
 
Г.Занданшатар: Нэр дэвшигч 88 дугаар микрофон.
 
Д.Гангабаатар: Н.Алтанхуяг гишүүний асуултад хариулъя. 
 
Үндсэн хууль дээр байж байгаа сурч боловсрох эрхтэй, төрөөс бүх нийтийн ерөнхий боловсролыг үнэ төлбөргүй олгоно. Иргэд төрөөс тавих шаардлагад нийцсэн хувийн сургууль байгуулан ажиллуулж болно гэсэн энэ заалт. 
 
Тэгэхээр Үндсэн хууль бол ер нь их товчхон бичигддэг хууль л даа. Дэлгэрэнгүй болчхоороо Үндсэн хууль руугаа гар хүрэх гээд халдах гээд байдаг. Байн байн нэмэлт, өөрчлөлт оруулах гээд байдаг. Ингээд Үндсэн хууль маань өөрөө тогтворгүй болдог. Тэр нь эргээд төрийн тогтворгүй байдал руу явуулах гээд байдаг. 
 
Тийм учраас Үндсэн хуульдаа ерөнхий зохицуулалтыг оруулж өгдөг. Тийм ч учраас 16 дээр заасан хүний эрх, эрх чөлөөний зохицуулалтууд маш товчхон орж ирсэн байгаа. 
 
Үүнийг цаашаа органик болон ердийн хуулиудаар дэлгэрүүлж зохицуулах, мөн мэдээж олон улсын гэрээнүүдэд нарийвчлан зохицуулсан байгаа. Дээрээс нь тэгээд шүүхийн прецедент. Гэх мэтээр ийнхүү дэлгэрүүлж ойлгох шаардлагатай байдаг. 
 
Энэ надад заалт дээр төрөөс бүх нийтийн ерөнхий боловсролыг төлбөргүй олгоно гэдэг бол төлбөргүй сурах боломжийг нь олгох ёстой гэж. Тэгээд дээрээс нь иргэд төрөөс тавих шаардлагад нийцсэн хувийн сургууль байгуулан ажиллуулж болно гэж. Хүссэн хүмүүс өөрсдөө хүүхдээ хувийн сургуульд ч явуулж болно. Төлбөрөө төлөөд. Эсвэл шашны сургуульд ч явуулж болно. Энэ бол бас нөгөө талаасаа хүний бас өөр нэг эрх, эрх чөлөө. Тийм. Тийм учраас энд ямар нэгэн хоорондын зөрчил гэдэг юм уу зүйл заалт дотор байхгүй байх гэж ингэж судлаачийн хувьд бодож байна. 
 
Эвлэлдэн нэгдэх эрх чөлөөтэй холбоотой асуулт асуусан. Монгол Улсад энэ эрх, эрх чөлөө байгаа юу гэж. Тэгэхээр мажоритар тогтолцоотой, энэ сонгуулийн тогтолцоотой холбоод үүнийг юу гэж ойлгож байна вэ гэж. 
 
Сонгуулийн пропорционал тогтолцоог Үндсэн хуулийн цэцийн шийдвэрээр, тодорхой хувилбарыг нь Үндсэн хуулийн цэцийн шийдвэрээр хэрэглэх боломж жаахан хязгаарлагдсан. 
 
Тийм учраас мажоритар тогтолцоотой явж байгаа юм. Тэгэхдээ мажоритар тогтолцоо өөрөө олон сул талуудтай ийм тогтолцоо. 
 
Тэгээд пропорционал тогтолцоо ч гэсэн сул талууд бий. Аль аль нь давуу талтай. Үүнийг бид шийдэж байгаа бусад улсын үндсэн жишээ юу байна вэ гэхээр бидний нэг удаа хэрэглэж үзсэн тэр холимог тогтолцоогоор шийдэх гэж оролдож байгаа юм. 
 
Тэгээд тэр мажоритар тогтолцооны сул тал бол байгаа. Энэ бол угаасаа хамгийн их судлагдсан ийм зүйл. Тэгэхдээ Монгол Улсад нэгэнт пропорционал тогтолцооны тодорхой хувилбарыг хэрэглэх боломжгүй байгаа тохиолдолд цаашдаа үүнийг хэрхэн шийдвэрлэх вэ гэдэг асуудал энэ парламент болон дараа дараагийн парламентуудын анхааралдаа авах асуудал байх гэж бодож байна. 
 
Г.Занданшатар: Үндсэн хуульд байгаа “шууд” гэдэг үгийг пропорционал болохгүй гэж тайлбарласан нь Финляндын Үндсэн хууль ч гэсэн “шууд”, дэлхийн бусад Үндсэн хуулиуд нь дандаа “шууд” гэж байгаа. “Direct” гэдэг үгийг Үндсэн хуулийн цэц бас тайлбарласнаа. Өөрсдөө яг тайлбар нь. Энэ ярьж үзмээр юм билээ. 
 
Одоо Одонгийн Цогтгэрэл гишүүн. Гүйцээж хариулъя. 88. Д.Гангабаатар нэр дэвшигч.
 
Д.Гангабаатар: Ерөнхийлөгчид нэр дэвшүүлэх. Улс болгонд өөр өөрийнхөө хувилбарыг сонгож хэрэглэж байна л даа. Тийм. 
 
Тэгэхээр Ерөнхийлөгчид нэр дэвшүүлэхдээ ийм ийм ард түмнээс нэр дэвшинэ гэдэг юм уу, ард түмний тэдэн хувийн саналыг цуглуулсан тохиолд нэр дэвшинэ гэдэг юм уу? Ер нь намуудаас нэр дэвшүүлнэ, эсвэл парламентад суудалтай намуудаас нэр дэвшүүлнэ. Маш олон хувилбарууд байгаа. 
 
Тэгээд үүнийг би зөв буруу гэж хэлэхгүй. Энэ одоо манай хууль тогтоох байгууллага маань өөрөө Ерөнхийлөгчид, ялангуяа Үндсэн хуулийг анх баталж байсан тэр Ардын Их Хурал Ерөнхийлөгчид нэр дэвшүүлэх тэр процессыг тухайн үеийн олонхоороо шийдсэн болов уу гэж бодож байна. 
 
Г.Занданшатар: Үндсэн хуульд заачихсан л даа. 
 
Одонгийн Цогтгэрэл гишүүн. 
 
О.Цогтгэрэл: Баярлалаа. Зарим асуултууд бас давхцаад. 
 
Энэ иргэдийн үзэл бодлоо илэрхийлэх эрх, эрх чөлөөн дээр одоо яг сүүлийн өдрүүдэд болж байгаа нэг жагсах цуглах эрх чөлөөтэй холбоотой танаас нэг хувь судлаачийн чинь байр суурийг л асуух гээд байна л даа. 
 
Үндсэн хуулийн үзэл санаагаар бол иргэд үзэл бодлоо чөлөөтэйгөөр илэрхийлэх эрхтэй гэчихсэн. Яг одоо тэр Жагсаал цуглааны тухай хууль гэдэг дээр тайвнаар жагсаж цуглах гэж байгаа иргэд мэдэгдэл хүргүүлнэ гэж байгаа. Уг нь бол мэдэгдэл гэдэг утгын цаана төрийн байгууллага, хууль хүчний байгууллага бэлтгэл ажлаа хангах гэдэг утга цаана нь байгаад байх шиг байгаа юм. Гэтэл мэдэгдлийг одоо бүртгэж авсан эсэх. Бүртгэж аваагүй бол зөвшөөрөхгүй гэдэг ийм зүйл анги руу ийм хуулийн хэллэг рүү орчхож байна л даа. 
 
Тэгэхээр энэ мэдэгдэл биш. Одоо зөвшөөрөл хүссэн болчхоод байгаа юм. Тэгэхээр яг энэ зүйл, заалтууд Үндсэн хуулийн үзэл санаанд хэр нийцэж байгаа вэ? Та энэ дээр нэг тайлбар өгөөч.
 
Г.Занданшатар: 88. Нэр дэвшигч Д.Гангабаатар.
 
Д.Гангабаатар: Жагсаж цуглах, эвлэлдэн нэгдэх эрхтэй холбоотой.  Энэ зүгээр аль ч улсад байж байгаа бүртгэдэг ийм шаардлага байдаг. Энэ бүртгэдэг шаардлага нь өөрөө олон улсын гэрээнүүд болон тайлбарууд ямархуу байдлаар орж ирдэг вэ гэхээр тухайн хүмүүсийн жагсаж цуглах гэж байгаа хүмүүсийн амь нас, аюулгүй байдал, нийгмийн дэг журмыг хамгаалах үүднээс бүртгүүлэх ёстой гэж. Түүнээс зөвшөөрөл авч жагсаж цуглана гэдэг ийм агуулгаар бол ордоггүй. 
 

Г.Занданшатар: Одоо хоёр гишүүн үг хэлсний дараа санал хураалт явуулна. 
 
Наянтайн Ганибал гишүүн. 
 
Н.Ганибал: Нэр дэвшигч Дашбалбарын Гангабаатарыг дэмжиж байгаа юм. 
 
Ер нь Үндсэн хуулийн цэц үнэхээр бас ёс суртахуунгүй болсон. Гаргаж байгаа шийдвэрүүд нь улс төрийн захиалагч болсон. Ийм асуудлууд ер нь сүүлийн нэг жилийн хугацаанд нэлээн боллоо. 
 
Өөрийн чинь өмнө бас Шарын Цогтоо гэж Сүхбаатар аймгаас төрсөн ийм цэцийн гишүүн байсан. Тэгээд түүний орыг одоо яг ингэж залгаж бас Сүхбаатар нутгаас Дашбалбар гэж Монголын шударга ёсны төлөө тэмцэгч Сүхбаатарчуудын бахархал болсон хүний хүүхэд гарч ирж байгаад маш их баярлаж байна. 
 
Ер нь Сүхбаатарчууд зарчимч, шударга талаараа Монголдоо тэргүүлдэг юм. Бүгдээрээ мэдэж байгаа байх. Өнөөдөр Үндсэн хуулийн цэцийг анхнаас нь өлгийдөж аваад Наваанпэрэнлэйн Жанцан гэдэг хүн бас ноён нуруутай удирдаж авч ирсэн. Дараа Шарын Цогтоо. Одоо ингээд Дашбалбарын Гангабаатар гээд.
 
Ер нь тал нутгийнхан шударга ёс, зарчмаа дээдэлж явдаг, Монголдоо тэргүүлж явдаг. Бүгдээрээ мэдэж байгаа. Нэн ялангуяа хууль зүйн салбарт Сүхбаатарчуудын гаргаж байгаа шийдэл болгон хамгийн зөв шийдвэртэй байдаг. Тэгээд үнэхээр бас түрүүн Б.Энхбаяр гишүүн хэлж байна бас. Олон хүмүүс дотроос нэр дэвшигч байхгүй болчих вий дээ гэж. Үнэхээр энэ нэр дэвшигчгүй болох хүртлээ өнөөдөр бас Монголын хууль зүйн салбарт ялзарсан байна. 
 
Тэгээд үүнийг давж чадах хүн нь өнөөдөр бас Сүхбаатар нутгаас сонгогдоод орж ирж байгаад талархалтай хандаж байна. Баярлалаа. Тэгээд амжилт хүсье. 
 
Г.Занданшатар: Одоо Жамбын Батсуурь гишүүн. Дараа нь санал хураалттай. 
 
Ж.Батсуурь: Юуны өмнө гишүүддээ оройн мэнд хүргэе. 
 
1992 онд ардчилсан Үндсэн хууль хэрэгжиж эхэлснээс хойш Үндсэн хуулийн цэц гэж байгууллага гаргаж ирж өнөөдрийг хүртэл бас нэр төртэй үйл ажиллагаагаа явуулж ирсэн. 
 
Үндсэн хуулийн цэцийн дээр хөх тэнгэр байгаа гэх хүртлээ бас шударга ёсны төлөө ажиллаж байсан цаг хугацаа бол бий. Гэвч энэ хүнд нөхцөл байдалд бас нутгийн дүү нэр дэвшиж оччихоод талархаж байна. 
 
Нөгөө авдрын ёроолыг шавхаж атга гурилаар хийсэн гэдэг шиг бас шүүгч нараас шавхаж шавхаж бас гарч ирж тийшээ очиж байгаад. Очиж байгаа нөхцөл байдал бол хүнд нөхцөл байдал байгаа шүү. Нутгийн дүү анхаарах хэрэгтэй. Үнэхээр өнгөрсөн хавар Үндсэн хуулийн цэц гэдэг бол үнэхээр нүдний булай, шүдний чичлүүр болчихсон газар гэдгээ дэлхий нийтэд, олон улсад Монгол Улсын нийт хүн амын өмнө нотолсон.
 
Ажлын хэсэг болж бас нөхцөл байдлыг үзэхээр очиж байсан. Тэнд үнэхээр юун хөх тэнгэр. Дарга нарын үйл ажиллагааг тэнд гардан удирдахад л тийм манаач. Нөгөө Үндсэн хуулийн манаач биш дарга нарын манаач хийж байгаа тэр хүмүүс дээр очиж байгаа шүү. 
 
Тэр үед нь бас хэлж байсан. Одоо Их Хурлын дарга ч гэсэн би одоо онтой, сартай, өдөртөө нь мэдэж байна гэсэн. Нөгөө Н.Чинбат нөхрийг удахгүй оруулж ирэх байх. Тэр Д.Одбаяр гэж Монгол Улсын нэр хүндийг дэлхийд шившиг болгосон нөхрийг удахгүй оруулж ирэх байх. Тэр Д.Солонго их сургуулийн багш байсан. Тэр наймаалцаж үлддэг, улс төрийн наймаа хийдэг. Үнэн завхарсан газар очиж байгаа шүү гэдгээ бас энд анхаарч байх ёстой. 
 
Үндсэн хуулийн цэцийг би Үндсэн хуулийн шүүх гэж бодож байгаа. Шүүх хуралдаан болж байхад нь хурлаа хаяад явдаг. Шүүх шийдвэр гарчхаад байхад нь тэнд оролцогчийг өндөр насны тэтгэвэрт гарсан гэж хасдаг. Өөрийнхөө хүмүүсийг оруулж авчирч өөрийнхөө хүссэн шийдвэрийг гаргуулдаг. Энэ бүхний үр дүнд Монгол ардчилсан орон гэдэг тэр нэр нүүрээ олон улсын түвшинд барах дээрээ хүрсэн. 
 
Цаашлах юм бол орон нутгийн сонгууль, Их Хурлын сонгууль, Ерөнхийлөгчийн сонгууль гэж байхгүй болох асуудлыг ортол Үндсэн хуулийн цэцээр гар хөл хийж ийм зүйлийг хийдэг. 
 
Тэр Д.Одбаяр гэж нөхөр байна. Орон нутгийн өөрөө удирдах ёсны байгууллагад шууд халддаг. Орон нутгийн хурал хуралдаагүй байхад Засаг даргыг томилсон Ерөнхий сайдын шийдвэрийг өгөнгүүт ямар шийд өгдөг гээч. Таны эрх ашиг хөндөгдөөгүй байна гэж шийдвэр өгдөг. Тэгэнгүүт нь өөр хүнээр өгүүлэнгүүт өмнө нь энэ хэлэлцээд шийдвэрлэсэн хэрэг байна гээд. Ингээд ерөөсөө нөгөө алганы хоёр тал шиг л бүх булхайгаа хийдэг ийм газар болсон шүү. 
 
Тийм болохлоор үнэхээр ийм хэцүү нөхцөл байдалд очиж байгаа. Энд шударга ёсыг сахиж, ард түмний эв нэгдлийг хангасан Үндсэн хуулийг чин сэтгэлээсээ сахиж, аав шигээ нутаг орныхоо нэрийг гаргаж энэ Үндсэн хуульд ажиллаарай гэж хүсэж байна. 
 
Тэгэхээр зэрэг тэнд очиж байгаа нөхдүүд бол үнэхээр хэцүү нөхдүүд байгаа шүү гэдгийг бас хэлэх нь зүйтэй гэж ингэж бодож байна. Баярлалаа. 
 
Г.Занданшатар: Гишүүд асуулт асууж, үг гэж дууслаа. Одоо санал хураалт явуулна. Санал хураалтад гишүүд цуглаарай. 
 
Энэ хооронд манай гишүүд ярьсан. Тэр Үндсэн хуульд байгаа “улс төрийн өндөр мэргэшил” гэдэг бол байна шүү дээ бусад улсуудад ч бас байдаг тэр “political science” буюу “улс төрийн шинжлэх ухаан” гэж тусдаа шинжлэх ухаан шүү дээ. 
 
Зөвхөн хуульчид Үндсэн хуулийг бичдэггүй. Одоо философи, улс төрийн шинжлэх ухааныхан бас бичдэг учраас “улс төрийн мэргэшил” гэж байдаг юм. Тийм.
 
Зөвхөн хуульчид тэрнийг хасна гэж. Зөвхөн хууль зүйн мэргэжилтэй байна гэж бас зааж болдоггүй юм билээ. Одоо санал хураалт явна. Гишүүд цугласан уу? Санал хураалт явуулна. 
 
Байнгын хорооны саналаар Дашбалбарын Гангабаатарыг Үндсэн хуулийн цэцийн гишүүнээр томилох саналыг дэмжье гэсэн саналын томьёоллоор санал хураалт явуулна. Санал хураалт.
 
Санал хураалтад 43 гишүүн оролцож, 34 гишүүн дэмжиж, 79.1 хувийн саналаар саналыг дэмжлээ. 
 
Үндсэн хуулийн цэцийн гишүүнээр томилох саналыг хуралдаанд оролцсон гишүүдийн олонх дэмжсэн тул Үндсэн хуулийн цэцийн гишүүнээр томилох, Үндсэн хуулийн цэцийн гишүүнээс чөлөөлөх тухай Улсын Их Хурлын тогтоол батлагдсанд тооцлоо.
 

Улсын Их Хурлын тогтоолыг уншиж танилцуулъя. 
 
Үндсэн хуулийн цэцийн гишүүнээр томилох, Үндсэн хуулийн цэцийн гишүүнээс чөлөөлөх тухай.
 
Монгол Улсын Үндсэн хуулийн 65 дугаар зүйлийн 1, 2 дахь хэсэг, Монгол Улсын Үндсэн хуулийн цэцийн тухай хуулийн 3 дугаар зүйлийн 1 дэх хэсэг, 4 дүгээр зүйлийн 2, 3 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 102 дугаар зүйлийн 102.2 дахь хэсгийг үндэслэн Монгол Улсын Их Хурлаас ТОГТООХ нь:
 
1.Улсын Дээд шүүхийн санал болгосноор Дашбалбарын Гангабаатарыг Монгол Улсын Үндсэн хуулийн цэцийн гишүүнээр томилсугай.
 
2.Бүрэн эрхийн хугацаа нь дуусгавар болсон тул Дамдинсүрэнгийн Солонгыг Монгол Улсын Үндсэн хуулийн цэцийн гишүүнээс чөлөөлсүгэй.
 
3.Энэ тогтоолыг 2021 оны 10 дугаар сарын 07-ны өдрөөс эхлэн дагаж мөрдсүгэй. 
 
Тогтоолын эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 
 
Цэцийн гишүүнээр томилогдсон Дашбалбарын Гангабаатарт амжилт Улсын Их Хурлын гишүүдийн нэрийн өмнөөс хүсэж, Үндсэн хуулийг сахин хамгаалах энэ ариун чухал үйлсэд чин шударгаар зүтгэхийг хүсэн ерөөе.
 
Ер нь яах вэ, түрүүн та бол Үндсэн хуулийн шүүх гэсэн зарчим баримталдаг гэж хувийн үзэл бодол хэлсэн боловч яг Үндсэн хуулийн утга агуулга, дагнасан шүүхийн хэлбэрээр орсныг яг Үндсэн хуулийг батлахдаа шүүх биш гэж үзэж, цэц гэж баталсан. Tom Ginsburg[Professor of International Law and Political Science at the University of Chicago] нарын олон эрдэмтэд Францын “Үндсэн хуулийн зөвлөл” /Conseil constitutionnel/ маягийн хэлбэр учраас “шүүх” гэж нэрлээгүй, “цэц” гэж нэрлэсэн зэргийг үндэслээд одоо цаашдаа энэ Цэцэд маргаан хянан шийдвэрлэх тухай хуулийг илүү боловсронгуй болгох, энэ цэцийн томилгоог ч гэсэн сонгон шалгаруулалтын үндсэн дээр.
 
Одоо Дээд шүүхээс нэлээн өндөр шалгуур тавьж бас давж гарч орж ирлээ. Улсын Их Хурал, Ерөнхийлөгч, бусад институцээс томилж байгаа Цэцийн томилгоог бас харьцангуй сонгон шалгаруулалтын зарчимд тулгуурлах шаардлагууд цаашид тавигдана. 
 
Ингээд ажлын амжилт хүсье. 
 
Өнөөдрийн нэгдсэн хуралдаанаар хэлэлцэх асуудал дууссан тул хуралдаан өндөрлөснийг мэдэгдье. 
 
Маргааш 14.00 цагт Д.Ганбат гишүүний асуултын хариуг чуулганаар сонсоно. Өнөөдрийн хуралдаан өндөрлөлөө.
 

Дууны бичлэгээс буулгасан:
ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ 
ШИНЖЭЭЧ                                                  

